
Atzekoz aurrera gabiltza. Zestoan (Gipuzkoa), bost herritarrek indarkeria matxistaren biktima 
bat babestu dute. Erasotzaileak salaketa jarri die derrigortzea eta integritate moralaren aurkako 
delituak leporatuta. Salaketa epaiketara ailegatu egin da. Erasotzailea biktima bihurtu da, eta 
biktimari (bikotekide ohiari) elkartasuna adieraztea, salagarri. Sistema judizial patriarkala agerian. 
Herriaren eta mugimendu feministaren erantzuna, erraldoia: plaza bete zestoar eta bailarako 
herritar, ia 30 eragileren babesa, baita ondoko herrietako talde feministen elkartasuna ere.

   Jon Urbe - Foku        Onintza Irureta Azkune

Erantzuna

1976an guardia zibilek modu basa-
tian torturatu zuten Anparo Aran-
goa leitzarrari argazkiak atera 
zizkioten ospitalean. Torturaren 

lehen irudi horiek mundu osora zabaldu 
ziren Zeruko Argia-ren bidez. 50 urteren 
ondoren, Nafarroako Gobernuak erre-
konozimendua eta erreparazioa eman 
die bere senideei, ARGIAri jakinarazi 
diotenez. Orotara zazpi pertsona aitortu 
ditu oraingoan Espainiako Estatuaren 
bortizkeriaren biktima gisa.

Anparo Arangoa Satrustegi leitzarrari 
motibazio politikoko indarkeriaren bikti-
ma izaera aitortu dio Nafarroako Gober-
nuak. Senideek egindako eskaera aintzat 
hartu du Errekonozimendu eta Errepa-
razio Batzordeak, eta hala, 1976an To-
losako kuartelean guardia zibilek modu 
basatian torturatu zutenetik ia 50 urte 
igaro direnean, biktima gisa aitortu eta 
indemnizazio txiki bat eman die. Arangoa 
1991n hil zen.

Bere kasua mundu osoan egin zen 
ezagun, torturen ondorioz ospitalean 
ingresatuta zegoela Javier Yaben sindi-
kalistak argazkiak atera eta Patxi Zaba-
leta abokatuaren laguntzarekin Zeruko 
Argia-n publikatu zituztenean, eranskin 
gisa eta koloretan, zentsurari aurre egin-
da. Tortura frogatzen zuten lehen irudi 
horiek The Times-en atera ziren eta Am-
nistia Internazionalak bere txostenean 
aipatu zuen.

“Pentsatzen genuen onartuko zutela, 
beste aitortza batzuk ere izan direlako 
eta gure kasua argi xamar zegoelako: ar-
gazkien froga genuen, medikuen txoste-
nak...”, azaldu dio ARGIAri Jon Arangoa 
ilobak. Istanbuleko protokoloaren bal-
dintza zorrotzak bete behar izan dituz-
te neba-arrebek, besteak beste, psiko-
logoen aurrean gogorarazi dute orduan 
gertaturikoa. Egun horietan, Juantxo eta 
Pako anaiak ere atxilotu zituen Guardia 
Zibilak, eta azkeneko hori ere torturatu 
egin zuten Tolosan, arreba ondoan zuela. 
“Prozesu gogorra eta nekeza izan da guz-
tientzat”, esan du Jon Arangoak.

Nafarroako Torturatuen Sareak abian 
jarritako ikerlana izan da biktima izaera 
eskatzeko akuilu senideentzat. Sare ho-
rrek torturatuen kopuruak eta kasuak 
biltzen dihardu eta, tartean, Arangoare-
na ere landu dute, Nafarroan garai har-
tan poliziek eta guardia zibilek militante 
politikoei eta herritarrei egin zizkieten 
tortura ugarien barruan.

Lehen aldiz, Nafarroako erakunde ba-
tek Arangoa ofizialki aitortu du biktima 
gisa –Kriminologiaren Euskal Institutuak 
EAErako egindako txostenaren bidez ai-
tortza “sinboliko” bat izan zuen– eta erre-
parazio ekonomikoa eman die senideei. 
Batzordea osatzen duten kideek "aho ba-
tez" hartu dute erabakia, hedabide honek 
eskuratu ahal izan duen erresoluzioan 
irakurri daitekeenez. 

  urko apaolaza avila

Anparo Arangoa biktima gisa 
aitortu du Nafarroako Gobernuak

MOTZEAN

Gasteizko Askabide klinikaren 
aurrean manifestatu ziren 
21 antiabortistak absolbitu 
dituzte, “modu baketsuan” 
bildu zirela ebatzita.

Petronorreko istripu baten 
ondorioz, airearen kutsadura 
maila handitu da Muskizen.

Greba orokorra deitu dute 
sindikatuek martxoaren 
17rako Hego Euskal 
Herrian, gutxieneko soldata 
propioaren alde.

Arabako zahar egoitzek lehen 
hitzarmen propioa lortu dute 
sei urteko borrokaren ostean.

Ipar Euskal Herriko laborariek 
autobidea moztu dute, 
dermatosiaren aurkako neurrien 
kontrako protestetan. 

Josu Urrutikoetxeak libre 
jarraituko du, Espainiako 
Auzitegi Nazionalak berau 
espetxeratzeko emandako 
euroagindua baztertuta.

2024ko Eurovisioneko 
irabazleak, Suitzako Nemo 
artistak, saria itzuli du,  
Israelek lehiaketan jarraitzen 
duela salatzeko.

Diktaduraz geroztik Txilen 
boterera iristen den lehen 
ultraeskuindarra izango 
da José Antonio Kast, 
hauteskundeak irabazita.

imanol epelde 
Pagola
27zapata.eus

ez hanka ez buru

  ADUR LARREA
www.adurlarrea.com

berriketa gutxi

MOTZEAN

Komunikazioaren gizartea, nekearena, indibi-
dualismoarena. Modu askotara bataiatu izan 
da gaur eguneko gizartea: jakinarazpenena, 

produktibitatearena, algoritmoarena. Nik beste bat 
proposatu nahi dut: kexarena.

Kafea ez digute atera normalean bezain azkar, ez 
beltz eta ez bero; autobide sarreran trafikoa jasan-
gaitza da, eta kopilotuak ozenegi hitz egiten du. Gaur, 
Eguberrietan argi gehiegi pizten direla dio, atzo, aur-
ten inoiz baino beranduago piztu dituztela. Berdin 
du: hemen kontua kexatzea da, ez arrazoia izatea. 

Egun osoa pasatzen dute kexaka oposizioan dau-
den alderdiek. Kexu dira gobernuan daudenak ere: 
ezin dute egin nahiko luketen guztia. Jakina da: egoe-
ra globalak ez du laguntzen, oposizioak ere ez.  Sin-
dikatuak asko kexatzen dira. Gehiegi. Enpresariak 
gehiago: langileen soldatekin enpresak ez dira kon-
petitiboak. Pentsa, Donald Trumpek ere kexatzen 
pasatzen du eguna: zer ez luke egingo mundua bere 
eskutan balego!  

Kexa kutsatu egiten da, gainera. Eskola atarietan 
esaterako, gure ereduari tiraka, erraz topatu daitez-
ke kexaren gizartearen seinaleak: “Ama, gaur janaria 
oso txarra zen jangelan”, “Aita, aspertuta nago eta 
biharko etxeko lanak eman dizkigute”. 

Gurasoak hotzagatik kexatzen gara, edo beroa-
gatik, berdin du: irakasleak emailari momentuan ez 
diolako erantzun edo umea ezin dugulako gainetik 
askatu arratsalde osoan. Gurean txakurra da kexa-
tzen ez den bakarra, eta hori ere ez dakit. Azkenal-
dian, haren begiradak ere badu zerbait: “Ez nauzue 
paseatzera behar bezainbeste ateratzen”, esan nahi-
ko balu bezala.

Nik ere ikasturtea hasi zenetik artikulu asko egi-
ten ditut kexa betean. Errazagoa baita esatea mun-
dua hankaz gora dagoela, pixka bat galduta nagoela 
aitortzea baino. Azken batean, hemen nahi duenak, 
nahi duenerako, beti ditu eskuragarri erreklama-
zio-orriak. 

Alde ederrean nengoke eskerrik asko batekin 
hasiko banitu egun guztiak. Ez mundua ondo dabi-
lelako; ondo dakigu ezetz. Baina, merezi du egun ba-
koitzak eskerrik asko bat. Atzokoa joan zen, bihar-
koa ez da heldu eta gaurkoa da bizitzen ari garen 
mirari bakarra. 

Erreklamazio-orri

analisia

Niri ere gertatu zait. Eraikuntza lana 
mugatzen duen metalezko hesiaren 
zurtoina hormigoizko blokearen zu-

lotik atera, zirrikitutik barnera sartu, ber-
tako langilearekin eraikuntzako neurri eta 
zehaztapenak ematen hasi, eta esaten du-
danari entzungor egin, serio ez hartu. Gu-
txiespena, kuestionamendua, mesprezua, 
aintzakotzat ez hartzea. Emakume baten 
aginduek leku zaila topatzen dute adrei-
luen artean, lekuz kanpo sentiarazi arte. 
Eskuen ekintzek agintzen dute lan-giroa, 
hierarkikoa da (arduradunak, peoiak), ize-
nik gabeko langileak daude, ordu txikitan 
hasten da lanean, ordainsari prekarioe-
kin ordaintzen da eta jatorri desberdineko 
pertsonen konfigurazioak osatzen du. 

Udazkeneko euskal zinemagintzaren 
uztan, eraikuntzako sektorea hizketagai 
duen dokumental bat daukagu: Llámame 
Sinsorga, Marta Gomez eta Paula Iglesias 
zuzendari. Bilboko Alde Zaharrean kokatu-
riko La Sinsorga kulturgune feministaren 
eraikinaren zaharberritze lanen komeriak 
filmatu dituzte. Eraikuntzaren eraldaketa 
lanen garapena jasotzearekin batera, obra 
baten harremantze-moduak eta izaera do-
kumentatu dituzte. 

Obra txiki baten prozesua liskartsua da 
ia beti, gremio desberdin askok parte har-
tzen dutelako, eta koordinazioan abilezia 
berezia behar da gremio bakoitzaren inte-
resak adiskidetu eta lankidetza sustatzeko, 
askotan nork bereari eusten diolako. Ten-
tsioa denboren luzapenak eta aurrekontu 
igoerek ekartzen dute. Bitartean, espazioa 
hautsez, zikintasunaz, desordenaz eta zara-
taz betetzen da. 

La Sinsorga emakume sustatzaileen 
proiektua izanik eta eraikuntzako ema-
kume langileek pairatzen dituzten zailta-
sunen jakitun, eraikuntza lanak emaku-
meekin bakarrik egiteko helburuarekin 
abiatu zuten proiektua. Emakumeentza-
ko espazio bat emakumeek fisikoki erai-
kia. Egiaztatu dute oraindik orain ez dela 
posible eraikuntza lana osorik emakume 
langileekin burutzea eta eraikuntzaren 
sektorearekin harremanak eskarmentu 
handia utzi die, kapital sinboliko handia 
mugitzen den lan eremua baita. 

La Sinsorga

Bi bide behintzat bazeuden: edo busti eta arriskatu, edo lehorretik ibili eta 
segurura jo. AEK-k 24. Korrikan aldarrikatuko badu euskara “denontzako 
aterpe irekia” izango dela, hala pentsatu eta aurrez abisatuta bazeukan, ja 

terrenoa prestatuta zeukan bigarren bideari ekiteko. Asmoak konfirmatu ditu 
iragan ostegunean, kantua aurkeztuta. 

Esaldi solteak; gorazarre eta omenaldiak batari eta besteari, hala nola aurtengo 
omenduari, Errigorari (biba!); eta lauburu, ilargi, marea, arrano, irrintzi, sorgin eta 
basurdeak aipatu besterik. Iruditeria bat sortzeko asmoz seguru, baina kantuak 
ez du apartekorik esaten, ezer gutxi kontzientzia eta militantzia euskaltzaleari lot 
ahal zaizkionak. Eta bada ulertzen ez den gauzarik. Esaterako, zergatik pertsoni-
fikatu den hainbeste horrelako ekintza kolektibo baten bideoklipa. Eta batez ere, 
hauxe: zergatik ipintzen diren katalanezko azpitituluak euskarazkoaren eta gaz-
telaniazkoaren ondotik, ez badira, gero, frantsesekoak ipintzen. Ez dirudi AEK-ren 
kontua denik, Zetak-ek bere azken bideoklipetan hala egin baitu. Baina harritze-
ko modukoa da, Xiberutikan Mendebaldera deituriko kantuan nolatan uzten den 
kanpoan euskara eta gaztelania ulertzen ez dituen zuberotarra, are, enkargugilea 
AEK izanda, helburutzat duena geroz eta erdaldun gehiago euskarara gerturatzea. 

Apustu erraza zen bi Nafarroa Arena, lau Illunbe eta bi San Mames betetzeko 
gai den taldeari kantua eskatzea, eta hark onartzea. Petatuko du kantuak, ez da 
dudarik. Zetak-ek jendetza mugitzeko gaitasun handia du, fenomeno bat da, eta 
litekeena da aurtengo Korrikako kantua aspaldiko entzunena izatea. Eta hori ez 
da propaganda txarra AEKrentzat, ez, alajaina. Irabazteko estrategia zen. Jendarte 
zabala erakartzeko asmoa duen populismo klasikoa da oldarraldi eta giro narda-
garri honetan aterpe irekia izan nahi duenarentzat. Monsieur leCrêpe-ri entzun 
diogu LP berrian: “Ezertxo ere ez esan eta elkarri emaiozue bakea”.

Apurtzaile izateak ez ditu beharbada nahi eta behar beste fruitu eman, baina 
euskararen indarraldi bat ez dut uste firmeki abiatu daitekeenik akelarre irudite-
gi soil batekin. Zeren, letrek askorik esaten ez badute ere, txinparta etor zitekeen 
musikarekin. Astinaldi bat behar dugula esaten badugu, uste dut horrek ausardia 
eskatzen duela. Eta hori ez da Korrikaren kontua soilik. Ez dut oroitzen aspaldi-
txoan orain baino motibo gehiago egon denik jendea euskararen alde mobiliza-
tzeko, eta, ekinaldi kultural eta politiko batek benetako indarraldia ekartzea badu 
xede, txinparta piztu eta kate batzuk apurtu beharko ditu, abestitik hasita. 

  gorka peñagarikano goikoetxea

Populismoa korrika

ula iruretagoiena

lurraldea eta arkitektura

“Bota nahi gaituzte! Baina Alde 
Zaharreko auzokideen sostengu 

handia sentitzen dugu eta horrek 
indarra ematen digu”

Iruñeko Mercaderes 18 eraikina Vidaurre Group 
eraikuntza enpresarena da. Alokairu turistikorako 
etxebizitzak egin nahi ditu eta geratzen diren 
bizilagunak enpresaren presio gogorra jasaten ari 
dira bertatik alde egin dezaten, salatu dutenez.

argia.eus (2025-12-12)

“Pozten gaitu Estatu-esparru batetik  
Txiki eta Otaegiren gaia bere toki  

zehatzean jartzeak”
EGIARI ZOR FUNDAZIOA

Espainiako Gobernuak Txiki eta Otaegiren kontrako gerra 
kontseilua baliogabetu egin du.

2025-12-11

1
Euskal Wikipedia munduko lehen 

postuan kokatu da oinarrizko 
1.000 artikuluen zerrendan. Une 

honetan, euskara da planeta 
osoan zerrendako artikulu 

guzti-guztiak 30.000 byte baino 
gehiagoko luzerara eguneratuta 

dituen hizkuntza bakarra.

1.500
lagunek baino gehiagok egiten 
dute lo egunero kalean EAEn, 

2022an baino bi aldiz gehiagok. 
10etik 7 hiru hiriburuetan bizi 
dira eta beste 2.700 etxegabe 
daude, baina aterpetxeetan 

egiten dute lo. Gehienak 
gizonezkoak dira.

espezie babestu tiroz hil dituzte 
ehiztariek Gipuzkoan, azken lau 
urteetan. Besteak beste, gabirai 

arrunta, arrano txikia, belatz 
handia, zozoa, zapelatz arruntza, 
txirta, aztore arrunta, miru gorria, 

ubarroi handia, kaio iluna, okil 
handia eta sai arrea.

36

IBONE BENGOETXEA
Enplegu publikorako hizkuntza eskakizunei 
buruzko dekretua Konstituzioaren aurkakoa izan 
daitekeela planteatzeko tramiteak hastea onartu 
du EAEko Justizia Auzitegi Nagusiak eta “bereziki 
larria” dela ohartarazi du Eusko Jaurlaritzako 
lehen lehendakariorde eta Kultura eta Hizkuntza 
Politikako sailburuak.  
2025-12-09

“Hizkuntza-eskakizunei buruzko 
artikulua Konstituzionalera eramatea 

sektore publikoa euskalduntzeko sistema 
guztia zalantzan jartzea litzateke”

diana franco eguren

teknologia

Sustraitu

Joan den astean Robe abeslariaren 
heriotzaren berri izan nuenean, gaz-
tetako parranda-lagunekin mezuak 
partekatu nituen, bere musikarekin 

bizitakoak oroitzen. Egia esan, gaztea nin-
tzenean ez nion arreta asko jartzen per-
tsonaiari, ez taldeari, soilik musika eta 
letrei. Bere heriotzaren berri entzutera-
koan, gaur egun zen pertsona motaren 
inguruan jakin-mina piztu zitzaidan. In-
terneten bere bizitzaren inguruan kux-
kuxeatzen ari nintzela, bere lurraldean, 
Extremaduran, egin zioten omenaldi ba-
tean eman zuen solasaldia entzun nuen. 
Omenaldi hartara bertaratzeko arrazoi 
bakarra aurkitu zuela esan zuen, aginta-
riei eskaera bat egitea: "Bideratu mesedez 
gazteak biltzeko eta sortzeko lokalak".

Aurreko astean, Durangoko Azokaren 
baitan Game Erauntsia eta Rolariak taldee-
kin hitz egiten, bideojokoen sorkuntzaren 
inguruan aritu ginen, lan aukerei lotuta. 
Ulertu nuenagatik, Euskal Herrian bideo-
joko munduari loturiko estudio handirik ez 
da. Badira, ordea, bideojokoen industrian 
lana aurkitzeko bidean hezkuntza pro-
gramei loturiko zenbait titulazio. Mundu 
horretan sartzen diren gazteak badakite 
bideojokotan lan egiteko kanpora joatea 
edota telelana dituztela aukera bakarrak. 
Badirudi, telelanarekin, sorkuntzari loturi-
ko industriek munduko talentua xurgatze-
ko bideak aurkitu dituztela. Dinamika hori 
beste industria batzuetara ere zabaltzen ari 
dela ikusten gabiltza.

Arbolaren sustraiek lurrari heltzen 
dioten bezala, gure herrian gazte sortzai-
leen talentuak kanpoan sortzen diren 
telelanerako aukeren baliabide soilak bi-
lakatu ez daitezen, dugun sorkuntzarako 
ehundura ereduaren inguruan pentsatzen 
jarraitzea besterik ez dugu . Roberekin 
bat nator, bildu eta sortu nahi duten gaz-
teentzako espazio eta azpiegitura digita-
lak baliatzen jarraitu behar dugu, bizitza 
eta baliabideen errespetuan erroturiko 
jokabide eta kode etikoei lotuta. Sarrera 
errazekoak eta egoteko modu informalak 
ere onartuko dituztenak. 

 jenofa berhokoirigoin 

Euskararen aldeko hizkuntza politi-
ka eraginkorra bideratu ahal izate-
ko, EEPko kide bakoitzak –Euskal 

Hirigune Elkargoa, Departamendua, 
Eskualdea eta Frantziako Estatua– 
650.000 euroko emendioa onartu 
beharko luke, baina ez da horrelakorik 
gertatu: 100.000 euroko emendioa-
ren alde egin dute. Euskalgintzak eta 
Euskal Hirigune Elkargoak salatu dute 
baliabide gehiago jarri ez izana.

Biltzar nagusiak erabakitakoarekin 
"oso dezepzionatuta eta haserretuta" 
atera dira Euskal Hirigune Elkargoko 
ordezkariak, Berria-k jaso ahal izan 
duenez. Departamenduaren ordezkari 
eta EEPko lehendakari Maider Behote-
guyren arabera, haatik, "erabaki baiko-
rra" atera da: "Denek bat egiten dugu 
euskara larrialdi egoeran dela, denak 
kontziente gara gure herrialdean eta 
zenbait instituziotan koiuntura eta 
finantza arloko zailtasunak daudela. 
Gaur bakoitzak urrats bat egin du, lau 
partaideek elkarrekin aitzinatu nahi zu-
telako. Gaur-gaurkoz, bilan baikorra da, 
baina dena segitu behar dugu".

Hizkuntza politikarako beharrak 
zehaztu zituen EEPk 2023ko uztai-
lean eta aurrekontua %65 emenda-
tzea ondorioztatu zuten; hau da, kide 
bakoitzak 650.000 euro gehiago ezar-
tzea –adostasunik ez zutenez lortzen, 
300.000 eurora apaldu zuten eskae-
ra–. Lau kidez osatuta dago erakundea 
(Euskal Hirigune Elkargoa, Pirinio At-
lantikoetako Departamendua, Akitania 
Handia Eskualdea eta Frantziako Es-

tatua) eta hein bereko ekarpena egin 
beharra daukate lauek. Baina Euskal 
Elkargoa izan zen kopuru hori ontzat 
eman zuen bakarra eta orduz geroz-
tik egoera blokeatuta zegoen. Azke-
nean, bakoitzak 100.000 euro gehituko 
ditu, hastapeneko helburuetatik biziki 
urrun. "Gure partaideek ez dute deusik 
laxatu, deusik onartu. Haiek finkatu, eta 
gisa batez inposatu diru zaman gelditu 
gara", adierazi du Antton Kurutxarri 
Euskal Elkargoko hizkuntza politikara-
ko lehendakariordeak Berria-ri, biltzar 
nagusiaren bukaeran.

Euskal Konfederazioko ordezkari 
Sebastien Castetekin hitz egin du AR-
GIAk eta atsekabea eta haserrea adie-
razi ditu: "Trufarik ez euskararentzat 
genion, baina tamalez, trufak segitzen 
du...". Ostegun arratsaldean buruturiko 
biltzar nagusian adosturiko aurrekon-
tua "ez da batere nahikoa" bere ustez, 
eta argi du: "Frantziako Estatuak segi-
tzen du bere linguizidioa".

Bestalde, 2050erako Ipar Euskal He-
rriko biztanleen %30 euskal hiztunak 
izatea jarri dute helburutzat biltzar na-
gusian. Hori, aitzinetik ere bere helbu-
ruetan zuen EEPk. Hain justu, 2024ko 
ekainean aurkeztu zuten Ipar Euskal 
Herriko euskal hiztun kopurua %30era 
heltzeko prospekzio soziolinguistikoa. 
Arazoa da adosturiko aurrekontuare-
kin helburu hori ezin lortua daukatela.

Azkenik, bi urtean behin EEPko kide 
diren erakundeetako presidenteak bil-
duko dituen konferentzia bat antola-
tzearen alde ere egin dute. 

Venezuelak asteak daramatza 
nazioarteko foku mediati-
koan: herrialdea inbaditzeko 

edo Maduro presidentea hiltzeko 
AEBen mehatxuak, Corina Macha-
do Bakearen Nobel sariduna atze-
rriko interbentzio militarraren 
alde, gobernuaren adierazpenak 
inbasioari militarki aurre egiteko 
prestutasuna adieraziz eta ekime-
nak herritarren artean formazio 
militarra sustatzeko, txalupetan 
doazen ustezko droga trafikatzai-
leen exekuzio estrajudizialak, Ve-
nezuelako petrolio ontzi bat bahi-
tu zuten AEBek... Mikel Morenok 
hamahiru urte daramatza Venezuelan 
bizitzen, nazioarteko elkartasunerako 
Pakito Arriaran Fundazioko kidea da, 
eta ezkerreko mugimendu politiko eta 
herritarrekin harremana du.

Venezuelaz heltzen zaizkigun 
albisteek larritasuna transmititzen 
dute, tentsioa, gatazka edota 
zuzenean gerra arriskua. Zein da 
egoera Venezuelan?
Egunerokoa guztiz normala da, bizitza 
ez da ezer aldatu irailean erasoak hasi 
zirenetik. Jendea aspaldi abenduko os-
pakizunetan pentsatzen ari da, eroske-
tak egiten, edo saiatzen egiten, zeren eta, 
arlo ekonomikoan pare bat urtetan izan 
dugun lasaitasuna bukatu eta inflazioa 
poltsikoei gogor erasotzen ari da aurten. 
Horrek badauka jendea larrituta, baina 
herritarrek Venezuelan edozein testuin-
gurutan bizitza normaltasunean aurrera 
eramaten ikasi dute, eta Trumpen meha-
txuak eta eragin nahi izan duen gerra 
psikologikoa oraingoan, edo orain arte, 
ez diote funtzionatu.

Herritarrak mobilizatzera deitu 
dituzte gobernuak zein oposizioak.
Oposizioa aspaldi ez da mobilizatu he-
men, soilik sare sozialetan existitzen da. 
Beraien azken mobilizazio handia egite-
ko saiakera urtarrilean izan zen, Nicolas 
Maduroren lehendakaritza berrirako 
(2025-2031) zin egitea baino lehen, eta 
porrot izugarria izan zen. Hori eta gero 

Maria Corina Machado bere jendea ka-
lera aterarazteko formatuak aldatzen 
saiatu zen, baina ez zion funtzionatu, eta 
aspaldi ez dute deialdirik egin. Chavis-
moak, bai, kaleetan jarraitzen du. Trum-
pen mehatxu eta erasoek mobilizatzera 
atera dute jendea. Betiko moldeetan, 
manifestazio koloretsu eta alaietan, alde 
batetik inperialismoaren aurkako mezu 
tinkoak eta bestetik musika, dantza eta 
jaia konbinatzen dituztenak. Aste hone-
tan bertan manifestazio jendetsua egin 
zen Caracasen, Santa Ineseko bataila 
historikoa oroitzeko, Maria Corinari No-
bel Saria ematen zioten egunean.

AEBen mehatxu maila goranzko 
eskaladan dagoela ematen du, ez 
bakarrik hitzez, baita txalupak 
bonbardatuta edo iragan astean 
petrolio-ontzia bahituta ere. Baina 
askotan ikusi dugu Trump herrialde 
bat gaur militarki erasotzen edo 
presidenteei mehatxu egiten eta 
bihar akordio bat itxi eta loreak 
botatzen. Zer gertatuko da?
Zaila da aurreikustea, baina iruditzen 
zait Trump, beste tokietan egin duen 
moduan, hemen Venezuelan negozia-
zio bat bilatzen ari dela. Bera negozia-
tzaile bat da eta horiek dira bere mo-
duak. Orain dela bi aste jakin genuen 
kontaktuak egon zirela Amerikako Es-
tatu Batuen eta Venezuelaren artean. 
Espekulazio eta gezur asko zabaldu dira 
elkarrizketa horiei buruz, baina nahiz 

eta benetan inork ez dakien zer 
hitz egin zen han, litekeena da ne-
goziazioaren hasiera izatea. Se-
gur aski egunen baten Trumpek 
esango du drogen aurkako borro-
karen inguruan bere helburuak 
lortu dituela, edo demokraziaren 
inguruan… auskalo. Baina horren 
esanahia negoziazioan adostasun 
batera iritsi dela izango da.

Noski, horretarako sortu duen 
antzerkia ezin du bat-batean ber-
tan behera utzi: ez dituzu egu-
nero mobilizatzen ez duzu zure 
hegazkin-ontzi handiena, ha-
marnaka beste gerra-ontzi, he-

gazkinak , eta abar. Beraz, gerta daiteke 
bonbardaketaren bat egotea, operazio 
militarren bat… Eta beti egin izan duen 
bezala, bere beste garaipen baten mo-
duan saltzen saiatuko da, nahiz eta bere 
erabateko garaipen bakarra Europako 
herrialde otzanei inposatutako muga-
zerga eta baldintzena izan den. Beste 
kasu guztietan, bere nahietara makurtu 
ez diren herrialdeekin, negoziaketetako 
bi aldeentzako irabaziak ekarri dituzte 
elkarrizketek.

Venezuelaz harago, Hego eta 
Erdialdeko Amerika osoan ari dira 
AEBak injerentzia maila handitzen.
Ustezko narkotrafikatzaileen hilketak, 
itsasontzien lapurtzea edo AEBen as-
moak sare sozialen bidez ia zuzenean 
argitaratzea ez dira Venezuelara mu-
gatzen diren egiteko moduak. Eskual-
dearen aurkako estrategia dirudi, azken 
egunetan “mendebaldeko hemisferioa” 
deritzotenerako AEBen estrategiaren 
eguneratzean irakurri ahal izan dugu-
nez. AEBk Hego eta Erdialdeko Ameri-
kan zein Karibean duten posizioa indar-
tu nahi du une honetan, eta, nolabait, 
mehatxu horiekin esaten ari direna da, 
"edo guk nahi duguna egiten duzu, edo 
badakizu zer etorriko zaizun". Eta Ve-
nezuela, 26 urteko borrokaren ondoren, 
ohituta eta prest dago honi aurre egi-
teko, baina horrelako arrisku iraunkor 
batek ondorio desberdinak izan ditzake 
beste herrialde batzuetan. 

  zigor olabarria oleaga

Hemen Venezuelan Trump negoziazio bat 
bilatzen ari dela iruditzen zait

Izarrak lerrokaturik dauzka Europako 
eskuin-muturrak: bat, 187 eurodipu-
tatu ukateaz gain, Europako Alderdi 
Popularra taldeko eskuindarrak ere 

ari zaizkio noiztenka babesa erakusten; 
bi, erregularki jasotzen du mundu mai-
lako supremazista ezagunenetarikoa 
dugun Donald Trumpen sostengua; eta 
hiru, bere ideien zabalpena xeheki lan-
tzen dabiltzan think tank edo ideia talde 
indartsuak dauzka emankor, Europan 
bezainbat AEBetan. Hori horrela, ez da 
harrigarri munduaren beste puntatik 
Donald Trumpek Europaren migrazio- 
politika gogorki kritikatu izanaren biha-
ramunean politika horren gogortzearen 
alde egitea Europar Batasunak.

Abenduaren 5ean plazaratu zuen 33 
orriko dokumentu bat Etxe Zuriak, zei-
netan eskaintzen zion lerro parrasta Eu-
ropar Batasunan gertatu daitekeen  "zi-
bilizazio ezabaketari". Ondokoa irakurri 
daiteke: "Egungo joerek segitzen badute, 
hogei urte barru edo gutxiagotan ezeza-
guna izanen zaigu kontinentea. (...) Mi-
grazio masiboen aroa bukatu egin behar 
da. Mugetako segurtasuna da segurtasun 
nazionalaren elementu nagusia". Hortik 
hiru egunetara zetorren zentzu berera 
doazen hiru testuren bozketa: beren ja-

torriarekin loturarik gabeko herrialdeta-
ra kanporatzen ahalko dituzte etorkinak; 
EBtik kanpo irekitako "itzulerarako-zen-
troetara" ere bidaltzen ahalko dituzte, eta 
modu irregularrean gelditu nahiko luke-
tenentzako errepresioaren gogortze latza 
onartu dute, tartean, gaur egun sei hilabe-
tera arte izan zitekeen atxiloaldia hamabi 
hilabetez luzatzeko aukera irekita.

Zehazki, kanporaketak errazteko eta aze-
leratzeko bidea da abenduaren 8ko Brusela-
ko bozketak utzitakoa. Munduko herrialde 
batera kanporatzen ahalko dute paperga-
bea, baldin eta, alde biko hitzarmena izen-
petuta badauka estatu-kideak bestelako he-
rrialde horrekin; eta berdin dio etorkinak 
ez baldin badu inolako loturarik herrialdea-
rekin. Erresuma Batuak Ruandarekin ireki 
zuen bidea 2024an, eta Italiak segitu zuen 
Albaniarekin. Abenduaren 8ko bozketak 
orokortu egin du migrazio-politikaren es-
ternalizazio hori. Alta, bada urrats esangu-
ratsua, giza eskubideak zangopilatzeaz gain, 
EBak zein estatu-kideek beraien ardurak 
beste batzuen esku uzteko joera nabarme-
na delako. "Herri seguruen zerrenda" ere 
adostu dute, bertan egoteak arriskurik ez 
dakarrela ondorioztaturik, herrialde horie-
takoen asilo eskaerak errazkiago baztertuta, 
kanporaketa horiek ere azeleratzeko.

Logika berean, EBren mugen kan-
poaldean "itzulera zentroak" eraiki-
tzeko bidea onartu dute Europako 27 
Barne ministroek, asiloa errefusaturik 
daukatenak bertan metatzeko. "Offshore 
presondegiak", Equinox Initiative for Ra-
cial Justice erakundeko zuzendari Sarah 
Chanderren hitzetan. 

Asilo eskatzaileak elkarren artean ba-
natzeko sistema berri bat adostu dute 
ere estatu-kideek, migrazio bideetan 
zehar kokatzen diren herrialdeak "arin-
tze aldera", tartean, Grezia, Espainiako 
Estatua eta Italia: beste estatu kideek 
asilo eskatzaileak beren lurretan bir-
kokatzeko betebeharra izanen dute, eta 
egin ezean, asilo eskatzaile bakoitzeko 
20.000 euroko diru ekarpena egin behar-
ko diete "presiopean diren estatuei". Sis-
tema hori nola ezarri negoziatzen aritu 
dira hainbat astez, eta datorren ekainean 
sartzekoa da indarrean.

“deshumanizazioa gelditzea”, 
urgentziazko lehentasuna
"Neurtzen ote dugu zenbatetaraino al-
datzen ari den gure mundua? Kontura-
tzen ote gara migrazio-gaien inguruan 
gertatzen ari dena gure jendarteentzako 
porrot moral eta demokratiko erraldoi 

Eskuin-muturrak indar handia du Europar Batasunean, are gehiago eskuineko Europako 
Alderdi Popularrak babesa erakusten dionean. Hori gertatu zen abendu hastapenean, giza 

eskubideen izenean jarritako marra gorri batzuk zangopilatu eta migrazio-politikaren gogor-
tzearen alde egiterakoan 27 estatu-kideen gehiengoak. Etorkinei mugak hestea bada Trum-
pen helburuen artean, eta amerikar zein europar think tank ideia talde boteretsu batzuk da-

biltza horren alde lanean. Ongi lanean, gainera: Bruselako pasilloetan diskrezioz eramandako 
lanak ekarri du migrazio-politikaren tinkaldi berri hori.

  jenofa berhokoirigoin

‘make europe great again’
ideologiari tiraka,  

gogortuz doa europaren 
migrazio-politika 

bihurtzen ari dela?" galdera luzatzen du 
etorkinen laguntzen dabilen Cimade el-
karteak urrian zabalduriko iritzi testuan. 
Washingtonetik Bruselasera, logika bera 
gailentzen ari dela dio: xenofobia lekua 
hartzen ari da, giza eskubideen gainetik 
pasata. "Deshumanizazioaren, oinarriz-
ko eskubideen eta Zuzenbide Estatua-
ren kontrako jarrera horiei geldialdia 
ematean datza urgentzia. Premiazkoa da 
behingoz esnatzea", Cimaden hitzetan.

Parisen bildu ziren azaro hasta-
penean Europako eskuin-muturreko 
ordezkariak, The Great Reset [Berra-

sieratze Handia] planaren inguruan, 
Europaren desegituraketa helburutzat 
hartuta. Hilabete batzuk lehenago, Ma-
drilen ziren, Make Europe Great Again 
[Europa berriz handi egin] lelopean, 
Trumpen Make America Great Again 
ospetsuari segika. Hitzordu horiek ice-
bergaren punta besterik ez dira, eta dis-
kretuki dabiltza aitzina, The Heritage 
Foundation think tank-a –Trumpen kan-
paina marrazten arituriko ideia taldea–, 
Frantziako Observatoire de l’immigra-
tion et de la démographie [Immigrazioa-
ri eta demografiari buruzko behatokia] 

edota Hungariako MCC Brussels sukur-
tsala bezalako eskuin-muturreko ideia 
taldeak. Mediapart-ek plazaraturiko À 
Bruxelles, le think tank d’Orbán mène sa 
"guerre culturelle" (Bruselan, Orbánen 
think tank-ak bidean du bere "gerra kul-
turalean") erreportajea interesgarria da 
beraien helburuak eta estrategiak eza-
gutzeko. Europar instituzioak desegitea 
dute helburu, beti ere eskuin-muturre-
ko ideiei bidea irekitzeko gisan. Nola 
ez, immigrazioren kontrako politika 
badute lehentasunetan, edo abendua-
ren 8ko bozketak erakusten digu, bide 
onetik dabiltzala. Bruselako Unibertsi-
tate Libreko zientzia politikoko irakasle 
Ramona Coman ustez, "alderdi kontser-
badoreen eta eskuin erradikalaren ingu-
ruan hazten diren think tank-en agerpe-
na gero eta agerikoagoa da Europan" eta 
"botere banaketan, zuzenbide estatuan 
eta oinarrizko eskubideen errespetuan 
oinarritua den demokrazia liberalaren 
erregimen politikoa pixkanaka eralda-
tzea da beraien helburuetariko bat".

Trumpen adierazpena abenduaren 
5ean izan zen, 27 Barne ministroen 
bozketa abenduaren 8an, eta biharamu-
nean, berriz, hau genuen: Giza Eskubi-
deen Europako Hitzarmenaren errefor-
matzeko deia zabaldu zuten Erresuma 
Batuko lehen ministro Keir Starmerrek 
eta Danimarkako lehen ministro Mette 
Frederiksenek The Guardian-en publi-
katuriko gutun batean. Arrazoia, "asi-
lo-sistema beste garai baterako osatuta 
izanda", ez diela erantzuten "XXI. men-
deko desafioei". Bestela erranda, traban 
dituzte giza eskubideak. Ez, ez da izar 
lerrokatze kontu bat gertatzen ari zai-
guna: urratsez urrats, eskuin-muturrak 
landutako bide bat dago hor, eta badoaz 
aitzina. Ondoko asteetan helduko da Eu-
ropako Parlamentura abenduaren 8an 
onarturiko neurri-sorta. 

mugak alanbre Azken urteetan indartu egin da mugak hesteko Europar Batasunaren 
politika. Argazkian, Bielorrusia eta Poloniaren arteko muga. AFP/Belta

Onintza Legorburu
Euskal camp erradikala

Ikusi behar dugu 
hizkuntzak noiz jokatzen 

duen rol estrategikoa,  
eta noiz ez 

Hitz egin ahala, Onintza Legorburuk hitzak eta zeinuak 
zirrimarratzen ditu koadernoan: boligrafoa eskuan, zehatz 
azaltzen ditu gauzak. Nik, bitartean, belarriekin egiten diot 

txalo. Maiatzean, behaketa eder baten bidez jaso zuen Señora 
sariketako kanporaketa bat, eta hala jakin nuen zertan zebilen. 
Euskal hiztun transfeminista eta antifaxista gisa ditugun kezka 

asko ekarri ditu hitzetara.

  danele sarriugarte mochales     dani blanco / ARGIA CC BY-SA

Euskal Herriko espazio 
transfeminista informaletako 
hizkuntza-ideologiak aztertzen ari 
zara. Nolatan? 
Nik espazio feministetan militatu izan 
dut beti. Herriko eta bailarako talde eta 
ekimen feministak izan dira nire mili-
tantzia eskola, nire eskola ideologiko eta 
politikoa. Bestalde, euskaltzaletasunetik 
ere banator, baina ez modu militantean: 
etxetik jaso dut, nire DNAn egon da beti.

Hasieran hizkuntza eta generoa lotu 
nituen, eta ohartu nintzen generoa badela 
kategoria sozial bat hizkuntza ulertu ahal 

izateko. Gero, espazio feministetan gau-
za batzuk gertatzen ari zirela ikusi nuen: 
pertsona batzuek halako espazioetan 
ikasi dutela euskara, eta euskara bera be-
rriro ere lotu dela transgresioarekin. Eta 
galdera hau piztu zitzaidan: zelan dabil 
euskara legitimatzen espazio horietan?  

Hizkuntza-ideologiak 
zilegitasunarekin lotuta daude-eta.
Hizkuntza guztiek eskuratzen dute ba-
lioa nonbaitetik: hizkuntza gutxituek 
leku batzuetatik, eta hizkuntza hege-
monikoek beste batzuetatik. Kathryn 

Woolard estatubatuarrak asko ikertu du 
hizkuntza-ideologien inguruan, eta be-
rak esaten du bi konstruktu ideologiko 
daudela: anonimotasuna eta autentiko-
tasuna. Anonimotasunak hizkuntza na-
gusietan operatzen du. Ingelesa, adibi-
dez: funtzionala, unibertsala. Hor dauka 
bere balioa. Autentikotasunak, berriz, 
justu kontrakoan operatzen du: berezia, 
antzinakoa…  

Euskarak hor jokatu ditu partida asko, 
baina autentikoak baldin badira herri txi-
kietako euskalkidun hiztunak, euskaldu-
nen gehiengoak ezin du partida hori jo-

katu, eta orduan zelan izango da gure 
hizkuntza legitimatzeko modua? Saiatu 
gara anonimotasunerantz etortzen, bai-
na ez zaigu hain ondo atera. Formalita-
tean geratu gara, eta horrek asperme-
na sortzen digu. Ez gara ingelesa, eta ez 
gara sekula izango. Espazio transfemi-
nista informaletan, ordea, bi konstruktu 
horietatik aparte ematen zaio autorita-
tea hizkuntzari, eta interesgarria iru-
ditzen zitzaidan dikotomia horretatik 
aparte sortzen zena aztertzea. 

Behaketak egin dituzu, adibidez, 
zenbait herritako queer taldeen 
egitarauetan. Zer ikusi duzu? 
Flipatu egin dut, adibidez, gorputzak 
daukan presentzia ideologikoarekin. 
Zuk begiratzen diozunean espazio bati 
antropologiaren estrainamendutik 
[gauzei ezagutuko ez bazenitu bezala 
begiratzea], eta ikusten duzunean es-
pazio horretan praktika nagusia dela 
dantza, edo ikusten duzunean jendeak 
hartzen duela espazio hori estetikoki 
modu oso konkretu batean, ikusten 
duzunean jendea leku horietan ez dela 
janzten astelehen goizetan bezala, edo 
zapatuan bere herrian poteatzeko 
janzten den bezala, eta jartzen due-
la transparentzia bat, edo margotzen 
duela begiko marra, eta hori ez dela 
beste inon pasatzen, ohartzen zara 
berariazko gauza bat dela, 
eta inportantea dela. 

Espazio horietan di-
bertsioak, umoreak 
eta mamarratxeoak 
presentzia handia 
daukate, eta euska-
raz gertatzen dira. 
Kontuan hartuta gaur 
egun zein den nire kez-
ka handietako bat, hau 
da, euskara aspermenare-
kin eta transgresiorik ezare-
kin lotzen dela, espazio horiek seku-
lakoak iruditzen zaizkit, ze jendea hor 
dago titi bistan eta euskaraz, eta hori 
zelanbait pegatu egiten zaio euskarari. 

Beste zerbait sortzen da, 
anonimotasunetik eta 
autentikotasunetik at? 
Bi termino horietatik irteten saiatu 
naiz. Baliagarriak dira azalpen mo-
duan, baina marko hori edukitzeak 
leku batzuetara eramaten gaitu, eta 
marko hori gabe igual beste leku ba-
tzuetan jokatuko dugu. Esan nahi dut: 
perreatzea, adibidez, zer da? Auten-

tikotasuna edo anonimotasuna? Ez 
bat ez beste. Eta Señora sariketa zer 
da? Autentikotasunari burla. Dikoto-
mia horretatik irten, eta transgresio 
batekin lotzen da. Ez dakit hori bera 
hizkuntza-ideologia bat den, ez dakit 
izenik jarri behar diogun, baina bada 
euskara beste leku batetik baliozta-
tzeko eta bestelako iruditegiak sortze-
ko modu bat. José Esteban Muñozen 
utopiaren proposamenarekin lotzen 
dut. Nik ikertzen ditudan espazioak 
proiektu pilotuak dira, eraikiko ge-
nukeen gizarte baten proiektu pilo-
tuak. Protoespazioak. Etorkizunerako 
leihotxoak. Eta argi dago balizko Eus-
kal Herri hori euskaraz dela. 

Eta ez da kasualitatea. 
Zumaian sortzen den zeozer logiko-
ki sortzen da euskaraz, eta sortzen 
duen jende horrek berez sortuko luke 
euskaraz, baina kontua da politikoki 
ere sortu duela euskaraz. Kontzien-
tzia bat dago. Jendeak garbi esaten 
du: transfeminismoa, Euskal Herrian, 
euskaraz izango da, edo ez da izango; 
ez dauka bestela zentzurik. Hizkun-
tzaren afera ez badugu hartzen, ez da 
osotasuna. Eta horrek sortzen dituen 
gatazka guztiekin, ze tentsioak ere 
sortzen ditu. Zer gorputz dago espazio 

horretan? Eta zein ez? 
Nik uste dut egin behar 
dugula serio berba 

lehentasunei buruz. 
Nire aferetako bat, 
bizitzan, hizkuntza 
da, baina igual SOS 
A r r a z a k e r i a r e n 
egitasmo batean 
banago, jakin behar 

dut espazio horretan 
hizkuntza alde batera 

lagatzea dela modu bat 
jende batekin egoteko, eta 

jakin behar dut, jende batek bes-
telako behar batzuk ez badauzka aseta, 
ba hizkuntzarena bigarren mailan ge-
ratzen dela, nahiz eta niretzat ezinbes-
tekoa izan, baina horretarako dilistak 
dira ezinbestekoak, eta nik badauzkat. 

Egin behar dugu serio berba ho-
rri buruz, eta pentsatu: noiz da hau 
lehentasuna? Noiz bigarren maila-
koa? Bigarren mailakoa den lekuetan 
noiz bilakatuko da gai? Agian behin 
paperak lortu ostean, ba hizkuntzare-
na hasi beharko gara zelanbait egiten. 
Ikusi behar dugu hizkuntzak noiz joka-
tzen duen rol estrategiko bat eta noiz 

Gizarte Langintza ikasi zuen, eta antro-
pologia sozial eta kulturalari zein ikaske-
ta feministei buruzko master bana egin 
du. Generoaren eta hitanoaren arteko 
lotura eta gatazkaren memoria aztertu 
ditu. Emun kooperatibako bazkide da, 
eta, gaur egun, tesia egiten ari da: mu-
gimendu transfeministako hizkuntza-
ideologiak aztertzen dihardu, hiztunen 
legitimazio prozesuetan fokua jarrita.

Ez da politikoki zuzena 
hau esatea, baina 

batzuetan euskara ez da 
lehentasunezkoa, eta ez da 

ezer pasatzen” 

ez. Jakinda gaztelaniak edota frantsesak 
beti jokatuko dutela rol estrategiko bat; 
ezinbestekoak baitira gurean bizi, eta 
baliabide ekonomiko eta sinboliko ba-
tzuetara iristeko. Ez da politikoki zuze-
na hau esatea, baina batzuetan euskara 
ez da lehentasunezkoa, eta ez da ezer pa-
satzen. Horregatik ez gara euskalduna-
go, edo euskararen kontrako. Ari garena 
da goseak dagoen jendearekin hizketan. 
Eta hizketan egiteko baliatu behar badu-
gu espainola, ingelesa edo frantsesa, ba 
ze ondo hizkuntza horiek dakizkigula eta 
komunikatu gaitezkeela jende horrekin. 
Ze arabiarrez ez dakigu. 

Erabat ados.
Bestela geratzen gara bakoitza bere lau-
kitxoan, eta ez gara hortik irteten. 

Aizu, eta euskal pop kultura berria, 
zer da? 
Taupa mugimenduak ohituren biziberri-
tzeari buruzko jardunaldi bat antolatu 
zuen, eta nik marko horretan eman nuen 
Euskal pop kultura berria hitzaldia. Nire 
ustez, espazio transfeminista informa-
letan, eta folklorearen adieraberritze 
edo berresanahitze batekin, pop kultura 
bat gertatzen dabil, zelanbaiteko kultura 
popular berri bat. Zergatik da Britney 

Spears ilea rapatzen pop kultura eta Ais-
sa [Intxausti] titia erakusten Bilbao Are-
nan ez? Hori baino pop kulturagorik zer 
dago? Niretzat, gainera, horrek aukera 
berriak mahaigaineratzen dizkigu eus-
kararentzat. 

Jacqueline Urla antropologoaren 
ikerketa batean oinarritu zara.
Urlak espazio kontrakultural batzuk az-
tertu zituen 1980-1990eko hamarka-
dan, eta ikusi zuen punkaren bidez bes-
te euskalduntasun bat sortzen zela, eta 
euskarak beste leku bat hartzen zuela, 
transgresioarekin oso lotua. Azken ba-
tean, beste euskal hiztun bat sortu zela, 
ordura arte ez zegoena. Nire ustez hori 
pop kultura moduan irakur daiteke. Ez 
zen garaiko kultura bakarra, eta ez zen 
garaiko kultura popular bakarra, baina 
oso presente geratu da gure iruditegian, 
gaur egun bizitzen ari garen remember 
fest-ak erakusten duen moduan. 

Zein ziren euskalduntasun berri 
horren oinarriak? 
Makarrismoa, transgresioa, punka, eus-
kara, eta, Urlak berariaz aipatzen ez 
duen arren, maskulinitatea. Eta hori 
aintzat hartuta, zer pasatzen ari da ni 
ikertzen nabilen espazio kontrakultu-

raletan? Ba, pop kultura berri bat: ma-
karrismoa beharrean mamarratxeoa, 
punkaren ordez camp kultura, euskara-
ren elementua mantendu egiten da, eta 
maskulinitatearen ordez queertasuna 
agertzen da. Eta transgresioak pisu na-
barmena izaten jarraitzen du.

Nolakoa da camp kultura hori? 
Folklorearen adieraberritze batetik sor-
tzen ari da. Eta kode alternantzia bate-
tik. Bi mundutako kodeak hartzen dira, 
euskalduntasuna errepresentatzen duen 
munduaren kodea eta queertasuna erre-
presentatzen duen munduarena, eta 
nahastu egiten dira, eta euskalduntasu-
nari buelta bat ematen zaio umoretik eta 
ironizaziotik. Maruxak taldearen Errome-
sa kantua horren adibidea da, eta Altxa 
Lilik egiten duena ere hortik doa. Nire-
tzat sekulakoa da marikoneoa existitzea 
euskaraz, euskaratik, eta Euskal Herria 
Euskal Herri moduan irakurtzen duten 
jendearen partetik. Hori guk egin behar 
dugu, bestela zeinek egin behar du? 

Nik oraintxe erosi dut Goenkaleko Ma-
ria Luisa Galardiren kamiseta bat, Alexan-
der Padillak egina. Niretzat, pop kultura 
da. Guk, bestela, ez daukagu jolasik horre-
lako figurekin. Maria Luisa Galardi baldin 
bada gure Lola Flores, ba, mesedez, kami-
setak oraintxe. Fenomeno postmoderno 
bat da, eta beste leku batzuetan ere gerta-
tzen ari da, baina Euskal Herrian badauz-
ka bere berezitasunak. Punkarena ere ez 
zen hemen bakarrik pasatzen, baina he-
men hartu zuen forma konkretu bat, eta 
honek ere berdin. Interesgarria iruditzen 
zait, ze kokatzen du euskara beste leku 
batean, sortzen dio beste iruditegi bat, 
Andereño Garbiñetik eta Sebastian Liza-
sotik haragokoa. 

Azaroaren 8an Eskuirt eguna antolatu 
zenuten Antzuolako talde feministak 
eta Arrasateko Morbor taldeak. 
Goizeko mahai-inguruan afektuen 
teoria baliatu zenuen hizkuntzaz 
jarduteko.
Afektuen teoriek zera diote: mundua 
ulertu nahi badugu, ezin dugu arrazio-
nalki bakarrik ulertu. Afektibitateak jo-
katzen du partidaren zati bat, eta hori 
aintzat hartu ezean jai daukagu. Azter-
tu ditudan espazio transfeministetan, 
besteak beste, poza ageri da, eta modu 
publiko batean gainera: ni hartzaile mo-
duan joan naiz espazio horietara. Eta 
interesgarria iruditzen zait hori bera: 
euskara pozaren afektuaz blaitzen dela 
espazio publiko batean. 

Dibertitu ere dibertitu behar dugula, 
hara. 
Bai, eta horrek ez du esan nahi institu-
zioek ez daukatenik ardurarik honetan 
eta hizkuntza politika sendo bat ez denik 
egin behar; baina bueno, ez da kontraja-
rria, agian hizkuntza politika sendo bat 
egiteko afektibitatea ere kontuan hartu 
behar dugu, edo zein eratako hiztunak 
dauzkagun, zein tipologietakoak, zer in-
teresekin, eta abar. 

Egunaren baloraziorik egin duzue? 
Guk oso argi daukagu, batetik, aliantzen 
kontua: mundua dagoen moduan, edo 
elkarrekin goaz edo ez goaz; gero era-
bakiko dugu zer identitate erabili behar 
dugun estrategikoki momentu bakoi-
tzean, hizkuntzarekin bezala; bestetik, 
argi daukagu guk irudikatzen dugun 

mundua eta guk irudikatzen dugun Eus-
kal Herria euskaraz izatea nahi dugula. 
Eta hortik eraiki dugu dena. 

Irakurri genuen testuan bai aipatzen 
zen zelan irudikatzen ditugun euskal hiz-
tunak, ea queer hiztun bat irudikatzen 
dugun euskal hiztun moduan edo ez, zer 
ematen diogun guk hizkuntzari eta zer 
ematen digun hizkuntzak guri. Tentsio 
horiek aipatu, eta esaten dugu gu garela 
queerrak, edo transfeministak, edo fe-
ministak, eta garela euskaldunak. Biak 
batera gara, eta izango gara. Horrelako 
hiztunak bagaude, eta punto.

Eta eskerrak. 
Eskuirt egunean esan bezala, eskuin mu-
turra badator, eta eskuin muturra da-
tor bi aldeetatik: eskuin muturra dator 
euskara debekatuko diguna, eta eskuin 

muturra dator Atzerritartasun Lege eus-
kaldun bat ipiniko diguna euskara salba-
tzeko, eta guk ez dugu nahi ez mundu bat 
eta ez bestea. Ez dugu onartuko, ez dakit 
zer mundu eraikitzeko, euskara erabil-
tzea guri xantaia egiteko elementu gisa. 

Eztabaida ibili da euskararen 
zentroaren eta periferien inguruan. 
Niri pena ematen dit, ze debateak, gero, 
ez dira benetan gertatzen: jartzen gara 
ostiaka, eta akabo. Ez, berba egin deza-
gun benetan. Gauza bat da esatea eus-
kara hizkuntza gutxitua dela eta ni ezin 
naizela euskaraz bizi Euskal Herrian 
inon ere ez, eta beste bat da, horren ba-
rruan, bagaudela hiztun batzuk proto-
tipikoak, legitimitatea daukagunak, eta 
beste batzuk ez. 

Hiztun gasteiztar bat unibertsitatera 
joaten denean, euskalkirik gabe, bere hiz-
tuntasunak edo euskalduntasunak ez du 
nireak beste balio, eta gero hor dator buel-
taren buelta, ze ni joan nintzenean Antzuo-
latik Bergarara, institutura, bergararrek 
orokorrean barre egiten ziguten antzuo-
larroi; tartean, gure euskalduntasunaga-
tik. Ez da kasualitatea nik 25 urte izan eta 
kontzientzia feminista hartu arte hitanoan 
ez berba egitea, jakin banekien arren. 

Bi gauzak aldi berean gertatzen dira.
Hori da. Eta ez daude bat bestearen kon-
tra. Esaten dute euskarak ezin duela izan 
zentrorik hizkuntza gutxitua den hei-
nean, eta euskararen zentroak eta peri-
feriak Madrilek eta Parisek markatzen 
dituztela. Eta ados. Paris eta Madrilek 
markatuko dute gure minorizazioa, bai-
na gure baitan ere badaude desberdin-
keriak. Eta ez da ezer pasatzen. Ez du 
esan nahi euskara hizkuntza gutxitua ez 
denik; kontrakoa: hizkuntza normaliza-
tu bat ez delako gertatzen dira bi gauzak 
aldi berean. 

www.bertsosarrerak.eus

2025eko azaroaren 8tik
2026ko urtarrilaren 31ra

Laguntzailea

Antolatzailea

BIGARREN FASEA

HIRIBURU
Abenduaren 21ean,
17:00etan, La Perle gelan

Aitor servier Etxexuri
Irantzu Idoate funosas

Joanes Etxebarria Martinez
Johaine sarraillet Arrizabalaga

Nahia sasco Etxeberri
Ramuntxo Christy Biscay

Gai-emailea:
Antton Lannes

BILBO
www.bertsozale.eus/bizkaikotxapelketa

www.bertsosarrerak.eusBIZKAIKO
BERTSOLARI
TXAPELKETA

2025
ABENDUAK 20
zapatua

FINALA! 

C A S I L L A .  1 7 : 0 0

Aitor Bizkarra Ruiz, 
Aitor Etxebarriazarraga Gabiola,
Gorka Pagonabarraga Agorria,
Jone Uria Albizuri,
Oihana Bartra Arenas,
Onintza Enbeita Maguregi,
Txaber Altube Sarrionandia eta
Xabat Galletebeitia Abaroa.

Antolatzailea      Babesleak Laguntzailea

argia186x55XI(BF)+BBTFinala.qxp_Maquetación 1  2/12/25  13:54  Página 3



Abenduak 21, 2025

 19

AAren burbuila

Azkeneko hilean Adimen Artifizia-
larekin (AA) lotura duten zortzi 
teknologia konpainia handiren ga-

lerek bilioi bat dolarreko muga gainditu 
dute, Financial Times-en arabera. Horien 
artean Ndivia, Oracle edo Meta bezalako 
enpresa erraldoiak daude. Nazioarteko 
finantza sistema desegonkortzeko ahal-
mena lukeen burbuila baten leherketa-
ren aukera gero eta gauzagarriagoa da.

Adimen Artifizialaren bilakaera lehen 
urratsetan egon arren, garapenaren ingu-
ruan sortu diren igurikapen edo espekta-
tibak sektorearen inguruko jokabide es-
pekulatzaileak piztu ditu. Arlo horretako 
enpresek errentagarritasun handia eta 
bizkorra espero dute. Baina eskuragarri 
dauden AA ereduak indartzeko beharrez-
koa den energia, datuak eta hardwarea 
ordaintzeko diru kopurua etengabe bi-
derkatzen ari da. Gaur egun, Google, Meta, 
Microsoft eta Amazon enpresak bakarrik, 
350 mila milioi dolarretako programak 
garatzen ari dira adimen artifizialaren 
arloan, inoiz ekonomia sektore batean 
izan den kopururik handiena. ChatGPT 
programaren hirugarren bertsioaren in-
bertsioa bost milioi dolarrekoa izan zen, 
eta bosgarrenak bost mila milioi dolar 
behar izan ditu.

AAren hedapenerako beharrezkoa 
den inbertsioaren hazkunde etenga-
beak arazo batekin egiten du topo: in-
bertsioen errendimendu beherakorre-
kin. Hau da, zenbat eta gehiago handitu 

inbertsioa, orduan eta garestiagoak dira 
eta, hein berean, eraginkortasun txikia-
goa dute. Horregatik, enpresa teknolo-
gikoak diru kantitate erraldoiak bide-
ratzen ari dira eta horiek ez datoz bat 
inbertsioen errendimendu produktibo 
eta finantzario apalekin. 

Espektatiba handiak sortuz, konpai-
nia horiek akzioen balioak puztu egiten 
dituzte modu artifizialean, baina horre-
kin ere ez dute nahikoa eskuratzen gastu 
osoa estaltzeko. Inbertsioek hain itzulera 
ekonomiko ahula dute, ezen teknologia 
enpresak maileguak eskatzera behartuta 
dauden, eta zorpetu egiten dira. Atzeraldi 
Handian ospe txarra irabazitako Goldman 
Sachs eta Morgan Stanley aholkularitzek 
ere ohartarazi dute AAren gastua gero 
eta gehiago zorraren bidez finantzatze-
ko arriskuaz.

Bestalde, AAren ekosistema gero eta 
zirkularragoa da, hots, hornitzaileek eta 
enpresek finantzaketa gurutzatua dute; 
diru sarrerak partekatzen dituztenez eta 
kapitala elkartrukatzen dutenez, kapita-
len kontzentrazioa gero eta handiagoa da 
sektorean. Baina dirua ez da biderkatzen, 
eskuz aldatzen da soilik. Diruaren mugi-
mendu indartsuak AAren eskari erreala 
handiagoa dela sinestarazten du eta arris-
kua biderkatzen du. Finean, AAren burbui-
laren hazkundea finantzatzeko salerosten 
ari direna kearen moduko tituluak dira: 
gainbaloratutako akzioak, itzulera zaile-
ko zorra, enpresen arteko truke gurutza-
tuak, hots, balio erreal eskaseko finantza 
produktuak. Eskema finantzario horrek 
aurretik izandako burbuilen antz handia 
du, mende hasierako puntucom-en krisia 
kasu eta 2007ko subprime hipoteka titu-
luak, baina oraingoan eskala handiagoan.

Bestelako bidea erakusten ari da Txi-
na. Bertan, AAren berrikuntza eta gara-
pen prozesuak beste eredu bat jarraitzen 
du. Planifikazioa da gakoa eta, beraz, ez 
dago gain inbertsiorik ezta horri lotutako 
finantza burbuilarik ere. AA bizkor gara-
tzen ari da, kostu apalagoan eta eragin-
kortasun handiagoarekin. Hona hemen 
AEBetako enpresa teknologikoen pre-
sa azaltzen duen arrazoia. Txinarekiko 
lehian azeleragailua sakatu dute, baina 
arrakasta ekonomikoa ziurtatu gabe, las-
terketa ero honek burbuilaren leherketa 
ekar dezake. 

Txinarekiko lehian 
azeleragailua sakatu 
dute AEBek, baina 
arrakasta ekonomikoa 
ziurtatu gabe, lasterketa 
ero honek burbuilaren 
leherketa ekar dezake

MIKEL ZURBANO
EKONOMIALaria

ANE ABLANEDO LARRION
irakaslea

Ikasketekin lotutako bi funtzio ditu es-
kola-erakundeak. Alde batetik, ikasle-
ku izatea berarena, haurrek edukiak 

ikastera eta gaitasunak erdiestera joaten 
diren toki gisa ulertu ohi delako nagusiki 
eskola; eta bestetik, pertsona baten jakin-
tza formalki egiaztatzearena, jakintzak 
frogatzeko tituluak emateko eskumena 
duen erakunde bakarra delako.

Gainera, haurren eremu nagusia da, 
haurrek jendarte baten dinamikak zein 
diren ikasteko leku soziala. Horrela, gizar-
tea zein balio inplizituk gobernatzen duten 
ikasten dute, zer nolako izaera hobesten 
den sozialki, edo zeren eta noren arabera 
jokatu behar duten, gizartean egoki txerta-
tuko badira. Horrekin lotuta dago haurrak 
nazio baten barruan kide gisa txertatze-
ko eskolak duen egitekoa, komunitatearen 
lehen geruzak ezinbestean hartzen duela-
ko populu edo nazioaren izaera, kultura 
eta hizkuntza propioa duena. 

Haurrek hezkuntza "sistema arautu"-
tik kanpo jaso dezatela erabakitzen du-
ten familiak, kolektiboak edo elkarteak 
kritikatuak dira eremu batzuetan. Baina 
hautu horren atzean dauden arrazoien 
oinarrian dagoena da indarrean dagoen 
sistemak funtzio horiek burutzeko har-
tzen duen norabidearekiko desadostasun 
oinarrizkoa, eta horrek arazorik gabe 
azaltzen du hortik ateratzeko egiten du-
ten mugimendua.

Hasteko, erdigunean ikasketa esangu-
ratsua jartzeko borondatea dago, zeren 
eta curriculuma bere osotasunean ema-

teari ematen baitzaio 
garrantzia sistema 
barruko eskola kon-
bentzionalean, titulu 
ofizialak ematearen 
derrigorrezkotasuna-
gatik. Zintzoki mintza-
tuta, denok ongi daki-
gu ikasleek ez dutela 
benetan barneratzen 
eskolan erakusten 
zaien guztia, eta ti-
tulua eskuratzeak ez 
duela benetako jakintzarik bermatzen.

Curriculuma osotasunean eskain-
tzeak jakintzaren eremu zabala aur-
kezteko eta haurrek horrekin kontaktu 
minimo bat izateko balio du, eta ez da 
gutxi, baina edukien kantitateak, errit-
moak, eta jakintza-ibilbidea haurrak ba-
tere hautatu ezin izateak eragotzi egiten 
du ikasketak esanguratsuak izatea. Sis-
tema araututik kanpoko eskoletan cu-
rriculumaren gainetik pasatzen dira, eta 
haurrek gero ikasketa ibilbidean aurre-
ra egin nahi izatekotan, agiria lortzeko 
prestatzen dituzte denbora tarte zehatz 
batean zehar. Titulua nahi eta behar iza-
teak ez du ikasketa ibilbide guztia bal-
dintzatzen, azken etaparena besterik ez. 

Sistematik ateratzen direnen desioen 
artean, haurrek beste harreman-dinami-
ka baten arabera jokatzen eta printzipio 
osasungarriagoen arabera antolatzen 
ikastearena ere badago. Sozializazioa 
ez delako kontzeptu abstraktu eta neu-

troa, eguneroko bizimodua antolatzeko 
jendarteak hartzen duen eredu zehatza 
baizik, eta hortaz, mikro-gizarte gisa 
ulertu behar dugu eskola, elkarbizitza-
rako eredu politiko ezberdinek gidatu 
dezaketena. 

Eta nazio ikuspegiaren aldetik, zer? 
Euskal Herrian haurrei eskaintzen zaien 
hezkuntza ez da gurea, estatu mende-
ratzaileek ez digutelako inoiz halako 
eskumenik emango, jakintzak euskaraz 
helarazten "uzten" bazaigu. Ez al da hori 
nahikoa motibo sistema hori ez aitor-
tzeko? Euskaldunon hezkuntza publiko 
nazionala izateko borondatez abiatu zen 
ikastolen mugimendua. 

Hezkuntza-sistema ez da erlijio bat, 
eta ez litzateke hala balitz bezala jokatu 
behar, hautu hori sakrilegiotzat hartuta, 
eta egitura horri guztiari men egiten ez 
diotenak heretiko kontsideratuta. Esko-
la ez da toki neutroa, eta are gutxiago 
sakratua. 

Zer da bada 
hezkuntza, erlijioa, 
ala?

DOM CAMPISTRON

iñaki barcena

martxan-eko kidea

Borrokak bakarrik balioko du!

Borrokaren ordaina. Bi urte pasa 
dira Guggenheim STOP platafor-
mak bere lanak hasi zituenetik eta 

nahiz eta museoaren proiektua oso lau-
so eta sekretupean egon den orain arte, 
herri mugimenduak paretaren kontra 
jarri ditu elite politiko eta kulturalak. 
Hemen eta nazioartean. Ez dago eraba-
kirik oraindik, baina museo bikoitzaren 
ekimena martxan jarri zenetik, mugi-
mendu aktibo eta jarduera ugari iku-
si ditugu erokeri turistiko hau bertan 
behera uzteko. Eta mobilizazioak frui-
tuak eman ditu. EAJko buruzagiek ez 
dute argi Guggenheim berriaren etor-
kizuna. Duela bi urte, Gernikako mani-
festaldi jendetsuaren harira, Bizkaiko 
Aldundiaren kargu nagusi Elixabete 
Etxanobek honelaxe zioen hedabidee-
tan: “Oraindik ez dago ezer erabakita, 
prozesu parte-hartzaile bat martxan ja-
rriko da, baina Guggenheim Urdaibain 
egingo da ”.

STOP! Duela mende laurden ikerketa 
konparatibo batean parte hartu genuen 
“Environmental Protest in Western Eu-
rope” (Oxford University Press, 2003) 
eta bertan konturatu ginen euskal bo-
rroka ekosozialen garrantziaz eta inda-
rraz. Alderaketan, Euskal Herrian, beste 
herrialde europarretan baino kanpaina 
eta ekimen ekologista gehiago topatu 
genituen. Ezetzaren boterea handia da, 

eta maiz elite politiko eta ekonomikoek 
euren azpiegituren proiektuen aurkako 
erantzuna aurkitu dute euskal gizartean, 
lehen eta orain. Urdaibaiko Guggenheim 
kasuan, “entzuketa aktiboaren” ariketa-
rekin saiatu dira urak baretzen, baina 
erantzuna ezin argiagoa izan da… STOP!

Demokrazia parte-hartzailearen era-
bilera neoliberalak (Jone Martinez Pala-
cios. EHU, 2021) ez du funtzionatu, eta 
goitik behera etorritako eliteen enkar-
guak (1.000 laguni elkarrizketa egin zaie) 
emaitza negatiboa ekarri du. Ukazioaren 
boterea handia da gure herrian.    

Eliteen ikusmira estrabikoa: Nola al-
datzen diren gauzak, kamarada! Hertzai-
nak taldearen kanta bat zen. Herri honen 
istorio ezaguna. Behin botere ingurura 
hurbilduz gero, gauzak ez dira berdin 
ikusten, begirada aldatzen da, batzuek 
boterearen erotika deitzen diote. Udazken 
honetan kalapita Jose Ignacio Perez jau-
narekin heldu zaigu, EHUko errektorea 
izan zenarekin eta orain Eusko Jaurlari-
tzaren Unibertsitate kontseilaria denare-
kin. Gure unibertsitateak izandako gober-
nu aldaketa ezkertiarrari galga jartzeko 
erronka hartu omen du bere gain, eta ez 
du erreparorik izan Gasteizko Parlamen-
tuan argudio sinesgaitzak erabiltzeko. Ez 
dira sasoi onak gure unibertsitate publi-
koarentzat, baina koiuntura ezkor hone-
tan ere, borrokak bakarrik balioko du! 

itxaro borda
idazlea

Errota handia

Euskal Herriko hiriburuak urrez 
eta gaueko argiz apaintzen dira 
Eguberriak hurbiltzen arau. Den-

dak karriketara luzatzen dira. Txu-
rroak, gaztaina erreak eta plastikozko 
mila girgila saltzen dituzte, garaiak 
moltsak aise irekitzera deitzen gaitue-
larik, bereziki haurrekin edo arrahau-
rrekin goxoki ibiltzen garenean. Bat-
batean, energia eta espazio publiko 
hondamendi hau ikustean sortzen 
zaizkigun pentsamendu xangrinak 
baztertzen ditugu eta xarmak funtzio-
natzen du: irri zozo batek urratzen 
digu begitartea.

Are gehiago (bizitzaren) errota han-
diarekin lurretik berrogei metroko gora-
tasunean aurkitzen garenean... Bertigoa 
gaindituz, Aturri eta Errobi sutan mirets 
ditzakegu, katedraleko puntak zohar eta 
jauzi egiteko tentazioari uko egiten diogu. 
Inguruak distiratzen du, beherean autoak 
txiki-txikiak eta jendeak inurri neurrikoak 
dira. Halako “omnipotentzia” sentsazio ba-
tek habitatzen gaitu: ihesean gabiltza, si-
nesgarritasun izpirik ez duen eguneroko 
gure giza-abere izaera ahanzten dugu han 
goian, nor garen jakitera heldu gabe, ordea! 

Eta ortzi-mugan ilargi erdiaren begi 
keinu konplizea... 

“Gure sasikumeak”

“Sasikume bat da, baina gure sa-
sikumea da” esaldia AEBetako 
Roosevelt presidenteari eslei-

tzen zaio, Anastasio Somoza diktadorea-
ri aipamena egiten ziona. Nikaraguako 
herriaren kontra gauzatutako errepresio 
bortitza eta krimenak publikoki defenda-
tzea zaila zen, baina yankien intereseta-
rako baliagarriak izatekotan justifikaga-
rriak ziren.

Esaldi hori burura etorri zitzaidan 
José Jainagaren defentsan egindako 
adierazpen batzuk entzutean. Izan ere, 
estatu sionistaren Elbit Systems enpre-
sari armak ekoizteko altzairua era ilega-
lean saltzeagatik, Sidenorren zuzendaria 
epaitegietara deklaratzera joan behar iza-
naren harira, Mikel Torres Jaurlaritzako 
bigarren lehendakariordea bere erruga-
betasun-presuntzioaren alde azaldu zen, 
euskal industriarekiko konpromisoa ar-
gudiatuta. Salmenta nola edo zertarako 
egin zen ezbaian jarri gabe, operazioa ez 
omen zela ilegala…

Euskal ekonomiaren motorra da indus-
tria, eta motor horrek osagai asko beste 
herrien odolez olioztatuta dauzka. Pales-
tinarrak birrintzeko armamentua Eusko 
Label altzairuarekin ere egindakoa da, 
bai. Inperialismo yankia herri venezue-

larraren kontrako eraso militar bat pres-
tatzen ari den momentu berean, dozena-
ka gerraontzi, munduko hegazkin-ontzi 
handiena, urpekoak eta milaka soldadu 
Karibeko kostetan pilatuta, berri positi-
botzat saltzen digute AEBetako indar mi-
litarretarako Abrams tanke berrietarako 
transmisio-sistema ekoizteko kontratua 
SAPAk eskuratzea. Beste herri batzuk odo-
leztatzen dituzten merkantziak ekoizten 
dituzten euskal enpresen zerrenda ez da 
motza: Sener, ITP-Aero, Aernnova, MTo-
rres izan daitezke ospetsuenak, baina ar-
magintzarekin modu batean edo bestean 
lotura duten euskal enpresak 200dik gora 
dira. Herrien zapalketaz aberasten diren 
enpresen artean, ezin utzi aipamenik gabe 
palestinarren apartheida finkatzen duen 
CAF enpresa, momentu honetan euskal 
lotsaren enbaxadorea.

Euskal ekonomia oso lotuta egon da 
historikoki armagintzarekin eta horrela 
izaten jarraitzen du. Are gehiago, etorki-
zunerako apustua hori omen da, Zedarriak 
lobby-ak markatu zuen moduan, bertoko 
kapitalisten ordezkarien txaloen artean.

Rooseveltek bezain argi ez dute esa-
ten, baina mezu bera helarazten ari dira 
euskal politikari eta iritzi-emaile asko, 
hemengo enpresa batzuen jardueren de-

fentsan agertzen direnean. Ulergarria da, 
kumaldi berekoak baitira. Arazoa dator 
giza eskubideaz, demokraziaz eta etikaz 
hitz egiten digutenean. Arazoa dator hipo-
krisia bertute egiten dutenean. Egia esan, 
Jainagaren falta nabaritu nuen San Mame-
seko palkoan Euskal Selekzioa - Palestina 
partida jokatu zenean.

Kapitalistez harago, zintzoak izan nahi 
badugu, esaldi famatu hura hemengo lan-
gile askori ere moldatu behar diegu: “Sa-
sikume bat da, baina lana ematen didan 
sasikumea da”. Lana eman baino, gainba-
lioa lapurtzen dietela ez ulertzeaz gain, 
“gure sasikumea”-ren uste hori nahiko 
errotuta dago hemen ere. Langile gehiegik 
Roosevelt bat daramate barruan. Negozio 
batzuen ondorioak publikoki defendatzea 
zaila da, baina norberaren interesetarako 
baliagarria izatekotan justifikagarria izan 
daiteke. Familia bat mantendu behar iza-
tea argudioa izan badaiteke, zergatik ez 
ulertu beste batzuek inperio bat manten-
du behar dutela?

Zapalkuntza makineria horren zati bat 
direla jakinda, batzuk bere burua justifi-
katzen saiatzen dira, beste batzuk albora 
begira jartzen dira, eta beste batzuek pa-
lestinarrei ura bidaltzen diete sionismoa-
rekiko konplizitatea garbitzen saiatzeko. 

Zigilu hauen atzean, zapore on eta kalitate 
handi bat baino askoz gehiago dago. Klima eta 
paisaia paregabeak. Jakinduria eta lana 
daude.

  onintza irureta azkune      marisol ramirez / foku

2024ko azaroan, Euskalgintzaren Kontseiluak atzeraldia zetorrela ohartarazi 
zuen, baldin eta indarrean diren joera soziolinguistikoak eta egiturazko 

arazoak itzulikatzeko neurri egokiak epe laburrean hartzen ez badira. Euskara 
larrialdi linguistikoan dagoela adierazi zuen. Pizkunde berri baten beharra 

mahai gainean jarri du. Testuinguru horretan antolatu du Bilbao Arena kirol 
pabiloian, abenduaren 27an, ekitaldi jendetsua, euskaltzaleak adoretzeko 
eta erakunde publikoei hizkuntza politika sendoak eskatzeko. Sei eragile 

eta euskaltzaleri galdetu diegu pizkunde baterako elementu giltzarriak zein 
izango liratekeen.

Zer behar dugu 
indarraldirako?

euskal pizkundea

O rain dela urtebete, euskara eta 
euskal hiztun komunitatea larrial-
di linguistikoan daudela adierazi 

zuen Kontseiluak. Ordura arte, erroton-
da, bidegurutze, eten eta moteltze mo-
duko terminoak usu erabili ziren egoera 
definitzeko, nahiz eta irakurketa baiko-
rragoak ere mantendu ziren. Kontsei-
luak hizkuntza larrialdia mundu maila-
ko krisi sistemikoaren parte gisa hartu 
zuen eta bere egin zuen terminologia. 
Aurretik katalanek eta galiziarrek tan-
kera bereko aldarrikapena egina zuten. 

Larrialdi izendatu bai, baina ez etsitze-
ko; ez da, behintzat, Kontseiluaren asmoa 
hori izan. Duela urtebete adierazi zuenez, 
"euskarari pizkunde berri bat emateko 
lehen argi-izpia ekartzeko deia da, itxa-
ropenaren txinparta piztekoa". 

Pizkunde berri baterako deia egin du 
Idurre Eskisabel idazkari nagusi duen 
erakundeak; lehen ere euskaldunek ja-
kin izan dute ilunalditik argirako bidea 
egiten. Kontseiluak gogora ekarri du XIX. 
mendetik XX. menderako mundu aldake-
ta hartan euskaltzaletasunean eman zen 
pizkundea: Lore Jokoak, Euskaltzaindia 
eta Eusko Ikaskuntza sortu ziren. Orixe, 
Lizardi, Lauaxeta, Tene Mujika eta Elbi-
ra Zipitriaren garaiak izan ziren. Goraldi 
hura gogor jo zuen olatu totalitarioak eta 
euskaltzaleek bigarren aldiz hizkuntza-
ri eustea lortu zuten. Bigarren pizkunde 
hartakoak dira euskara batua, euskaraz-
ko irakaskuntza, helduen euskalduntze-
alfabetatzea, literatura, eta Ez Dok Amai-
ru, besteak beste.

Orain larrialdi linguistikoa mahai gai-
nean jarri dute, "baina ez da lantua jotzeko 
garaia". Kontseiluak bi pizkunde-aldietan 
euskaltzaleek aurrera egiteko mantendu 
duten itxaropena azpimarratu du, eta 
orain ere itxaropenerako deia egin du: 
"Euskaltzaletasunaren itxaropena zabal-
tzera, euskaltzaleon garaia dela esatera 
gatoz". Era berean, aurreko bi pizkunde-
aldietako euskaltzaleak gogoan, itxarope-
na izateak zain egotearekin zerikusirik ez 
daukala argi utzi du Kontseiluak, hau da, 
ekiteko garaia dela: "Azken hamarkade-
tan egindako bideari zintzo begiratu eta 
ondo zein gaizki egindakoetatik ikasi eta 
bide berriak abiatzeko unea da. Egungo 
erronkei kementsu heltzekoa".

euskaltzaletasuna jarrera 
politiko
Kontseiluaren ustez, euskaltzaletasuna 
itxaropena ez ezik mundua ikusteko modu 
bat da, hizkuntza-supremazismoaren aur-
kako jarrera bat, hizkuntza berdintasu-
naren aldekoa. Euskaltzalea euskararen 
normalizazioaren eta biziberritzearen 
alde dago, baina baita ere minorizatutako 
edozein hizkuntzaren alde. Justizian, ber-
dintasunean eta askatasunean oinarrituta-
ko ikuspegia azpimarratu du Kontseiluak, 
"mundua hain aldrebes dabilen garaiotan, 
oinarrizko jarrera politiko bat". Erakun-
deak euskaltzale izateko modu desberdi-
nak azpimarratu ditu, eta keinu egin die 
euskara jakin gabe ondorengoei euskara 
emateko bidea ireki dutenei eta euskararen 
normalizazioan bultzatzaile izan direnei.

Euskaltzaleei dei egin die, berriz ere 
euskaltzaletasuna lehen lerrora ekartze-
ko, "euskararen etorkizuna jokoan dago 
eta pizkunde berri bat emateko unea da".

Bakarkako euskaltzaleei dei egiteaz 
gain, Kontseiluak erakunde publikoen 
ardurak azpimarratu ditu. Hizkuntza po-
litika "anbiziotsuak eta sendoak" eskatu 
ditu, ofizialtasuna Ipar Euskal Herrian eta 
Nafarroan, eta oldarraldi judizialari aurre 
egitea Araban, Bizkaian eta Gipuzkoan.

Bilbora joateko hiru arrazoi
Lehenik eta behin, euskaltzaleen indar 
eta batasunaren erakustaldia egin nahi 
du Kontseiluak, larrialdi linguistikoaren 
testuinguruan: "Etsipenean jausi beha-
rrean, euskaraz bizi nahi dugula adiera-
zi, elkarrekin arnas hartu, eta euskarari 
etorkizuna emateko prest gaudela era-
kutsi".

Bigarrenik, gizarte osoari helarazi 
nahi dio euskararen normalizazioa eta 
biziberritzea "guztion ardura" dela, "gi-
zarte berdintasunarekin, justiziarekin 
eta askatasunarekin lotutako beste auzi 
asko bezala".

Hirugarrenik, hizkuntza politiketan 
"ezinbestekoa eta premiazkoa den jauzi 
sendo bat" bultzatzea lortu nahi da Bil-
boko ekitaldiaren bidez. Eragile institu-
zional, politiko, ekonomiko, kultural eta 
sozialei, bakoitzaren erantzukizun eta 
erabakimenaren arabera, euskararen 
ezagutzaren unibertsalizazioaren eta 
erabilera normalerako baldintzen alde 
egitea eskatuko zaie. 

Ekitaldia: 
Bilbao Arena kirol pabiloia

Abenduak 27, 17:00etan

Ekitaldian parte hartuko duten kulturgile eta sortzaileak:

Musikariak: 
Amets Aranguren, Anari, Beñat Goitia 'Benize', Gontzal Mendibil, Gorka Urbizu, Joseba Tapia,  

Julen Goldarazena 'Flako Fonki', Maia Iribarne, Miren Narbaiza.

Aktoreak: 
Edurne Azkarate, Itziar Ituño, Miren Gaztañaga eta Ramon Agirre.

Bertsolariak: 
Ane Labaka eta Sustrai Colina.

Sarrerak 10 eurotan www.pizkundea.eus -en
Jasotako dirua artisten lana ordaintzeko eta ekitaldiaren gastuen zati bat ordaintzeko erabiliko da.

Euskararen soinu-banda

Abenduaren 27rako Euskalgin-
tzaren Kontseiluak deitu duen 
ekitaldiak une historiko bat 

markatzen du: azken hamarkadetako 
ziklo politiko, sozial eta linguistikoa-
ren agortzea, eta, aldi berean, aukera 
bat, euskararen biziberritzean jauzi 
kualitatiboa egiteko. “Pizkundea” deitu 
diote, baina pizkunde batek ez du soi-
lik bultzada emozional edo sinbolikoa 
behar; norabide politiko eta sozial ar-
gia behar du, herri honek bere buruari 
egiten dion galdera potoloari erantzu-
teko: zertan eta nola berrasmatu behar 
dugu hizkuntza-politika, duela 40 urte-
ko baldintzak errotik aldatu direnean?

Telesforo Monzon euskal herri-
gintza laborategiaren ikuspegitik, eta 
Txillardegi Gogoeta Gunean egiten ari 
garen lanetik abiatuta, gero eta ageria-
goa da egungo markoaren mugak ez di-
rela arazo operatibo hutsak; izaerazko 
mugak dira. Euskara normalizatzeko 
egitura juridiko-instituzionalak, eredu 
sozioekonomikoak eta eragin ideologi-
koek ez dute euskara herri-hizkuntza 
gisa biziberritzeko inertzia sortzen. 
Horregatik, pizkundearen klabe nagu-
sia ez da soilik gehiago egitea, sakonki 
beste modu batean egitea baizik.

Lehen elementu estrategikoa su-
biranotasun linguistikoa da. Ez inde-
pendentzia formala, baina bai hizkun-
tza-politikaren ildo nagusiak herri gisa 
erabakitzeko gaitasuna. Gaurko mar-
koan –autonomia erkidego ezberdinek 
eta estatuaren arauketak baldintzatu-
ta– zatikatuta eta modu desorekatuan 
garatzen da hizkuntza-politika. Hori 
gainditu gabe, nekez egin dezakegu 
bide kohesionaturik. Subiranotasun 
linguistikoak esan nahi du euskararen 
lurralde osoa kontuan hartzea, politi-
ka guztiak komunitatearen ikuspegitik 
diseinatzea eta eskumen maila guztien 
arteko estrategia bateratua eraikitzea.

Bigarren giltza normalizazioaren 
ikuspegi integral berria da. Duela ha-
markada batzuk hezkuntza eta admi-
nistrazioaren euskalduntzea izan zen 
ardatza; gaur, ordea, badakigu horrek 
ez duela bermatzen erabilera sozial 
masiboa, ez eta transmisio naturala 
ere. Aurrean dugun erronka da euska-
raren ekologia sozial osoa eraldatzea: 
lan mundua, espazio digitala, kultur 
industria berriak, hiri-inguruneak, eta, 
batez ere, gazteen aisialdi eta identita-
te kodeak. Euskararen aldeko borroka 
ez da soilik politikaren eremuan joka-
tzen; eguneroko bizitzaren eraldaketa 
sakonean dago gakoa.

Hirugarren elementua justizia lin-
guistikoa da. Euskara ez dugu soilik 
defendatzen identitate komunitario 
gisa, baizik eta eskubide- eta berdin-
tasun-arazo gisa. Herritarrek euskaraz 
bizitzeko duten eskubidea ez da orain-
dik erreala, eta euskararen aldeko po-
litikak, askotan, aukerako politikatzat 
hartzen dira, ez oinarrizko eskubideak 
bermatzeko mekanismo gisa. Justizia 
linguistikoa printzipio politiko bilaka-
tzen denean, euskararen aldeko neu-
rriak ez dira salbuespen, baizik eta oi-
narrizko egituraren parte.

Laugarrenik, ezinbestekoa da he-
rri-boterearen dimentsioa berriz 

kokatzea. Instituzioak beharrezkoak 
dira, baina azken urteetan institu-
zioen araberako euskalgintza nagusi-
tu da, eta herri-eragileak albo batean 
geratzeko arriskua dago. Pizkunde ba-
tek ezin du soilik gobernuen boronda-
tearen gain eraiki; komunitate aktibo 
eta autonomo baten indarra behar du, 
euskara ez soilik helburu, baizik eta 
praktika politiko eta sozial partekatua 
bihurtzen duena.

Hizkuntza-boterea dimentsioari 
dagokionean, euskarak periferiatik 
botere guneetara salto egiteko beha-
rra azpimarratu nahi dugu. Beste era 
batera esanda, euskal botereak/bote-
reek euskaraz jardun beharra, eral-
daketa demografikoen garaian ezin-
bestekoa izango baita herri honetara 
datozenek euskara eskailera soziale-
rako elementu gisara ikustea.

Eta azkenik, imajinario politiko be-
rria behar dugu. Txillardegik berak 
zioen hizkuntza ez dela tresna neu-
troa, beste mundu baten atea baizik. 
Euskarak ez du soilik komunikazioa 
eraldatzen; mundua ulertzeko modua 
bera aldatzen du. Horregatik, piz-
kundea ezin da soilik teknikoa izan: 
herri proiektu baten berraktibazioa 
izan behar du, non euskara ez den 
elementu kulturala soilik, baizik eta 
etorkizun politikoaren giltza.

Abenduaren 27ko ekitaldiak au-
kera emango du gaitz kolektiboa eta 
itxaropen partekatua plazaratzeko. 
Baina benetako galdera beste bat 
da: prest al gaude hizkuntza-politika 
eta herrigintza logikak sakonki be-
rrasmatzeko? Prest al gaude ohiko 
eremuetatik ateratzeko, eta euskara 
berriz ere herri baten zentro politiko 
bihurtzeko?

Pizkundea ez da lelo bat. Pizkun-
dea erronka bat da. Eta erronka hori 
ate joka daukagu.

Pizkunde baten atarian: 
hizkuntza-politika berritzeko beharra

Malen Dominguez Zabala, Telesforo Monzon  
euskal herrigintza laborategiko zuzendari exekutiboa

g
o

r
ka


 r

u
b

io
 /

 f
o

k
u



Abenduak 21, 2025

EUSKARA І 27

Sua piztuta mantentzea ez da 
edonolako kontua. Egur lehor 
eta trinkoa behar izaten da. 

Tentuz jarri behar izaten da, pixka-
naka eta egurrak arnasteko tarteak 
utziaz, bat-batean egur gehiegi jar-
tzeak sua ito bailezake. Txingar-ohe 
sendo bat jartzea komeni da, beroari 
eutsi eta egur berria piztu ahal izate-
ko. Haize zakarra dabilenean, babe-
sa jarri behar izaten da, sua sakaba-
natu edo itzal ez dadin. Sua piztuta 
mantentzea ez da edonolako kontua, 
ez: etengabeko zaintza eta ahalegina 
eskatzen ditu, sekulako oreka lana. 
Eta hori horrela izanda ere, nahikoa 
al da noizbait piztu zen horri eustea? 
Nahikoa al da bizirautea? 

Belaunaldi bakoitzak haren aurre-
koek piztutako garrak jasotzen ditu, 
eta horrekin batera, atzetik datozenei 
sua zein egoeratan utziko dien era-
bakitzea dagokio. Azken hamarkada 
luzeetan, belaunaldi bakoitzak berea 
eman du euskararen biziberritzean, 
unean uneko erronkei hobekien ja-
kin izan duen moduan aurre eginez, 
batzuetan eutsiz, eta beste batzuetan 
euskararen garra indartuz. Garai ilu-
netan, pizkunde eta loraldiak eragite-
ko gai izan gara euskaltzaleok. 

Korrontearen kontra aritu izan 
ginen, eta horrela ari gara. Globali-
zazioak eragindako korronte homo-
geneizatzailea hizkuntza gutxitu eta 
txikien kontrako norabidean dator, 
eta geroz eta modu basatiagoan kol-
patzen ari da hegemonikoak ez diren 
hizkuntzak, kulturak eta herriak. Jo-
kaleku honetan, egoera soziolin-
guistikoaren bilakaera arduraz bizi 
dugu: euskararen ezagutza, oro har, 
goranzko bidean badabil ere, hiztun 
askok euskaraz eroso jarduteko gai-
tasun kamutsa du, erabileran ez da 
aurrerapauso esanguratsurik eman, 

eta eremu euskaldunenetan galerak 
gertatzen ari dira. Gauzak ezber-
din egiten hasten ez bagara, atzera 
egiteko arriskua daukagu. Eta argi 
esanda, horretarako eskumena ere 
mugatu egin zaigu: Nafarroako zati 
handienean eta Ipar Euskal Herrian 
euskara hizkuntza ofiziala ez izateak 
ondorio larriak ditu hizkuntza poli-
tika iraunkor eta emankorra egiteko 
orduan, eta hori aski ez, eta azken 
aldian bizi dugun oldarraldi politiko 
eta judizialak ikusarazi digu, euskara 
ofiziala den eremuetan ere, euskara 
biziberritzearen aldeko lege babesak 
arrakalak dituela. 

Kasualitatea al da oldarraldi hori 
indartu izana noiz eta batzuk eta 
besteok, han eta hemen, jauzi baten 
premiaz ari garenean? Eszenatoki 
berriak irudikatzen ari gara, baina 
sua babesten, orain arte lortutakoa 
defendatzen nahi gaituzte. Pentsa-
tzekoa da, akaso, oldartzen diren 
horiek benetan sinesten dutela ba-
dagoela jauzi egiteko aukera, eta ho-
rregatik tematzen direla aukera hori 
zapuzten. Zeren, badaude sinesteko 
arrazoiak: mende erdiko ahalegin 
kolektiboari esker, euskararen eza-
gutza ia orokorra da eremu askota-
ko belaunaldi gazteetan; beste garai 

batzuetan ez bezala, egitura publiko 
eta sozial asko dugu antolatuta eus-
kararen alde, baita, euskaraz jakin 
edo ez, aldeko agertzen den gehien-
go sozial baten bultzada ere; eta sa-
rri baldintza kaxkarretan bada ere, 
kalitate handiko kultura ekoizten ari 
den sektore bat dugu. Gogora deza-
gun euskarak bizi izan dituen pizkun-
de eta loraldietan rol erabakigarria 
izan duela kulturgintzak. 

Ez gaitezen erratu; ez da suari eus-
ten geratzeko garaia, garra indartze-
koa baizik. Asko baitugu irabazteko: 
euskaraz bizi ahal izango den herria 
herri hobea izango baita; justuagoa, 
berdinzaleagoa, kohesionatuagoa, eta 
zoriontsuagoa. Indarrak batzeko ga-
raia da, eragin nahi dugun tamaina-
ko eraldaketa gorpuztekoa. Euskara 
elkarte eta euskaltzaleok jarraituko 
dugu ausart jokatzen, geure burua 
eta mugimendua berrasmatzen aha-
legintzen, herri proiektu ilusionaga-
rri baten alde ekiten. Konspiratzeko 
unea da, elkarrekin amestekoa, eta 
horretarako, hitzordu garrantzitsu 
bat dugu euskaltzaleok abenduaren 
27an: milaka buru eta bihotz taupa-
taupa ariko gara Bilbao Arenan, etor-
kizun hobe bat irudikatzen, gure txin-
partak pizten. 

Gure txinpartak
Irati Iciar, Taupa Euskaltzaleen mugimenduko Lehendakaria

Karmen Ugartemendia Amena-
bar, Asteasun jaioa 1925eko 
urriaren 20an, eta Donostian 

zendua 2019ko abuztuaren 22an. 
Elena Marin Garcia, Lodosan mun-
duratua 1927ko otsailaren 16an, eta 
Donostian zendua 2016ko urtarri-
laren 11n. Atrebentzia handiz edo 
ez, horrela erabaki dut idazkiari eki-
tea, izen-abizen horiek bina izate eta 
izaera gordetzen dituztelako. Biak 
ala biak oso gertukoak, eta neuretzat, 
bederen, oso esanguratsuak. Bata, 
amoña: aitaren ama; bestea, amama: 
amaren ama. Egun, alboan ez ditudan 
arren, asko dut haienetik. Nola esan, 
nola adierazi... Haiei esker naiz nai-
zena. Arrazoiak asko dira, baina, nire 
ustez, garrantzitsuena hauxe: eus-
kara naiz. Hori, ezbairik gabe, haiei 
esker da. Ni hala izan nendin, konta 
niezazueke bizitza osoan zenbat hau-
tu egin zituzten eta, lekukoa hartuta, 
haien seme-alabek ere beste zenbat 
erabaki hartu zituzten... Ez naiz ho-
rretan luzatuko. Labur esanda, haiei 
zor diet izatea.

Euskara naiz, eta Euskara gara. Bi 
hitz baino ez, baina esangura sakona. 
Hizkuntzak, gure kasuan euskarak, 
eraikitzen eta ardazten du pertsonon 
izaera, pertsonon esentzia bera. Eta 
gure esentzia –euskarak ematen di-
gun esentzia, hain justu– aldaezina 
edo aldagaitza da. Zer garen aldatuko 
balitz, ez genuke geure burua ezagutu-
ko, geure bizitzaren zentzua galduko 
genuke. Katastrofikoa litzateke, bizi-
tzaren zentzuak ikusarazten digulako 
balio dugula, badugula leku garran-
tzitsua munduan, ez garela, besterik 
gabe, bat gehiago. Arin esanda, izae-
rak/esentziak existitzeko modua ma-
rrazten digu. Horiek zimendutzat har-
tuta, bizitzaren zentzuak norabide bat 
ematen digu; hortaz, ezin dugu ezezta-
tu euskarak ardazten gaituela. 

AEKn argi baino argiago diogu: eus-
kara guztiontzako aterpe irekia eta 
erosoa da, kohesio sozialerako tresna. 
Noski, erreminta baino gehiago ere 
bada. Pertsonok garena da euskara 
(eta alderantziz): gure ezaugarri edo-
ta ezaugarri-multzoaren muina. Hala, 
euskararen etorkizuna jokoan den ho-
netan, guri dagokigu Euskal Herriko 
komunitatearen existentziaren alde-
ko borroka hauspotzea eta indartzea. 
Garai bateko borrokaren ondoko be-
launaldia gara. Denok ditugu (edo izan 
genituen) amamak, amatxiak, amonak, 
aititak, aitatxiak edota aitonak; izan zi-
relako gara, ezta?

Tamalez, garai hartako lorpenek 
ezerezean geratzeko arrisku larria 
dute. Alta, inondik inora ezin gara 
etsipenean erori, hori ez da aterabi-
dea. Itxaropena eta ekimena ekarri 
behar ditugu lehen lerrora. Eta, beleak 
beti bere etxera egiten duen lez, neuk 
ere hala egingo dut. AEK sorreratik 
bertatik izan da erakunde ekintzai-
lea, eta ez da hizkuntza bat irakastera 
mugatzen; AEK herri-mugimendua da, 
herri baten esperientziari eta historia 
hurbilari oso lotua. Gure aita-amen 

garaian, euskaltzaletasunak euskara-
ri beste Pizkunde bat eman zionean, 
urrats logikoa eta naturala izan zen 
alfabetatzearen eta euskalduntzearen 
premia hauspotzeko eta antolatzeko 
bultzada. Horixe dagokigu egun egi-
tea, presa baitugu.

Bai, presa dugu, Euskal Herri eus-
kalduna lortzeari begira, Pizkunde 
berri bat abiatzeko. Euskararen nor-
malizazioa eta biziberritzea auzi poli-
tikoak dira, eta arduradun politikoek 
dituzte prozesu horretan eragiteko 
eskumena, gaitasuna, boterea eta li-
dergoa. Orain da unea lehentasunezko 
politika publikoak martxan jartzeko 
norabide horretan. Guk urteak dara-
matzagu, herri-dinamikan eta lurral-
detasunean (nazio-ikuspegian) oina-
rrituta, helduen euskalduntzea lehen 
lerrora ekarri behar dela, behar du-
tela, oihuztatzen. Euskal Herri osoan, 
bizitzaren alor guztietan, euskara na-
gusi izango bada, lehenbailehen eta 
lehentasunez, euskararen ezagutza 
unibertsalizatzeko era eta baldintze-
tan jarri behar dugu arreta. Ekiteko 
momentua da, eta ez ahantzi euska-
raren normalizazio-prozesuan eran-
tzukizun partekatuak ditugula; urrats 
bateratuak egin behar ditugu, euska-
rak euskaltzaletasun aktiboa behar-
beharrezkoa du.

Euskarari zor diogu geure izatea; 
hizkuntzarik gabeko herria ez da herri 
izango. Amoña eta amama, zuen leku-
koa hartuko dut, inoiz baino argiago 
dudalako orain nire txanda dela; bai, 
jakina, gure txanda da, egungo euskal-
tzaleon garaia da. Euskarak pizkunde 
berri bat behar duelako, guk, AEKko 
ipurtargiok, lekukoa eskuan darama-
gu (nola ez), zeren eta, orain ez ba-
gara, noiz izango gara? Abenduaren 
27an, bete dezagun –guk, nork beste-
la?– Bilboko Bilbao Arena. Izan zirela-
ko gara, garelako izango dira!

Izateak eta izenak
aize otaño lizarralde, 

AEK-ko Artezkaritza Kontseiluko kidea

Urte pila galanta da euskara “bide-
gurutzean” zegoela entzuten hasi 
ginela. Euskararena “gurutze-

bidea” zela esaten genion guk elkarri, 
etsi-etsian, jostari, Nafarroako goialde 
hauetan herritarrak euskalduntzen be-
launetarainoko lokatzetan sartuta gen-
biltzanok. Orduan ere, haize kontra ari 
ginen, UPNren gobernuaren hizkuntza 
politika eragingarri bezain konplexurik 
gabeak atertuko zuen inolako esperan-
tzarik gabe, gainera, baina hainbat gaz-
te eta heldu batere beharrik gabe eus-
kara ikastera nola zetozkigun ikusteak 
ematen zigun pozak barrenak gozatuta. 
Ez ziren guk nahi hainbat, jakina, baina 
bai gobernu haren neurri politiko sun-
tsigarri, ausart eta iraingarriak hartzen 
zituztenek espero baino gehiago. 

Baina, hara, zer den bizitza. 2015eko 
maiatzean, guk gutxien espero genue-
nean, demokrazia burgesetan oso tar-
tean behin gertatzen den txiripa horie-
tako baten ondorioz, UPNrik eta PSNrik 
gabeko gobernua osatzeko adinako 
gehiengoa lortu zuten Nafarroa Garaiko 
alderdi politiko ustez euskaltzaleenek: 
EH Bilduk, Geroa Baik, Podemos-Ahal 
Duguk eta Izquierda-Ezkerrak. Ez dakit 
euskara bidegurutzean edo beste non-
bait ote zen; baina, lau indar politiko 
horiek adostu zuten gobernu-akordioa 
irakurrita, garbi ikusi genuen euskara-
ren ofizialtasunarena behintzat ez zela 
ezinbesteko jotzen zituzten adostasunen 
artean. Horrenbestez, Nafarroako eus-
kaldunok, gure bizitokia zein zen, beste 
lau urtez, bigarren, hirugarren edo lau-
garren mailako herritar izaten segitu ge-
nuen, euskarari ez baitzioten Espainiako 
Estatuaren uztarriaren pean lor litekeen 
bigarren mailako ofizialtasun mendre 
hori ere eman. 

Berehala erakutsi ziguten, bestalde, 
zer-nolako hizkuntza-politika txepel 
eta geza egiteko asmoa zuten 2015eko 
maiatzean hasi zuten agintaldi hartan, 

inor euskara ikastera behartuko ez zue-
na, noski. Erdaldunari euskaraz jakitea 
gero eta beharrezkoagoa izango zela 
pentsaraziko zion neurri politikorik ezin 
zutela hartu esan zitzaigun, erdaldunen 
hizkuntza-eskubideak errespetatu beha-
rra zegoela, ez izateko euskaldun “sumin-
duak”, pazientzia izateko, hurrengo agin-
taldian ausartago jokatuko zutela… Eta 
halaxe joan ziren aukera galduen lau urte 
haiek. Tristea bada ere, ezin esan horrek 
guztiak ustekabean harrapatu gintuenik. 
Ez gure buru-argitasunagatik, esan beha-
rrik ere ez dago, tratabide luzeak ematen 
duen eskarmentuagatik baizik.

Politikari ustez euskaltzale haien 
ahotan entzuten hasi ginen ez behar-
tzearen, erakartzearen, seduzitzearen 
eta abarren musika hedatu eta dotoretu 
egin zitzaigun hurrengo sei urteetan Na-
farroa Garaian. Orduan, gobernua gida-
tzen zuen PSNrekin “pedagogia” egitea 
ezinbestekoa zela ohartarazi ziguten, ho-
rretarako diskurtso egokia erabili behar 
zela, eta pazientzia “pazientzia estrategi-
koa” bilakatu zitzaigun. Pedagogiak pe-
dagogia, PSNrik gabeko gobernu mira-
rizko haren hizkuntza-politika urardotu 
hark ez du, bistan denez, 2019az geroz-

tik hobera egin, ez euskaldunon legez-
ko gerizari dagokionez, eta are gutxiago 
neurri politikoen bidez herritar erdal-
dunei euskara gero eta beharrezkoagoa 
izango dela sentiarazteari dagokionez. 
Beharraren akuilua han izango da, be-
raz, 2015etik, hautsak hartuta, Euskara-
bidearen egoitzaren ganbarako zokorik 
gordeenean. Eta Nafarroako euskaldu-
nok, bitartean, bidegurutzean, gurutze-
bidean, larrialdian, geldotze-aroan, peri-
ferian edo hala moduzko linboan.

Hori aski ez eta badirudi Eusko Jaurla-
ritzako hizkuntza-politikako arduradu-
nak ere kutsatu egin zaizkigula, “desioa”, 
“izaera inklusiboa” eta ezpal bereko bes-
te zenbait ale eder hitzetik hortzera da-
rabilzkigute eta. Eragile handi omen den 
“behar” famatu horren arrastorik ere ez 
hor ere, komunikazio kanpaina bikainen 
bidez erdaldun hutsak euskara ikastera 
txoraturik etorraraziko dituztelakoan, 
nonbait.  Araugile eta legegile behar lu-
keena, limurtzaile. Eta limurtzea beste 
biderik ez dugunok, neurri politikorik 
hartzerik ez. Ez dugu lantegi makala, ez 
dugunez lantegi makala!

Horregatik guztiagatik, alegia, gure 
herrian ganorazko hizkuntza-politikarik 
ez dugulako, eta Iruñeko, Gasteizko eta 
Madrilgo gobernuei eusten dieten euskal 
alderdi politikoek euskara  lehenesten 
ez dutelako, besteak beste, abenduaren 
15ean, 19:00etan, Nafarroako Foru Par-
lamentuaren atarian elkartu gara, beha-
rrak akuilatuta beste behin ere, euskara-
ren ofizialtasuna eskatzeko eta Nafarroa 
Garaiko euskaldunoi hizkuntza-eskubi-
deak oraindik ere etengabe urratzen 
zaizkigula salatzeko; eta abenduaren 
27an, Bilbon, Bilbao Arenan, geure bu-
ruari orain ere euskaltzaleon garaia dela 
oroitarazteko eta gure herrian gure hiz-
kuntzan bizitzeko beste bizkorraldi bat 
behar dugula lau haizetara zabaltzeko. 
Hortaz, euskaltzaleok, sarri ikusiko dugu 
elkar, beharra eragile handia baita.

Beharra, eragile handi
Joxerra Olano Etxabe, 

Barañaingo IKA-ko Sahats euskaltegiko irakaslea

g
o

r
ka


 r

u
b

io
 /

 f
o

k
u



Abenduak 21, 2025

30 І EUSKARA

2025a amaitzear, bi zita garrantzi-
tsu jarri dizkigute euskaldunoi. 
Bata Durangon, abenduaren 6rako 

Euskal Herrian Euskaraz taldeak deitu-
tako manifestazioa –artikulu hau argi-
taratzerako egina izango dena–. Bestea 
Bilbon, Euskalgintzaren Kontseiluak 
antolatua, aspaldian itzali samar da-
goen sua berpiztea duena helburu, hiz-
kuntza-politiketan ezinbestekoa eta 
premiazkoa den jauzi sendo bat bultza-
tzeko. Ea euskaldun kopuru handi bat 
biltzen garen bi ekitaldietan.

Azken bizpahiru urteotan urak mugi-
tu diren sentsazioa daukat nik. Kontra-
ko haizeak gogor jo du, bazterrak astin-
duz, eta gorde antzean zeuden iritziak 
azaleratzeko, eta azterlan eta iniziatiba 
berri batzuk abiarazteko parada eman 
du. Beste batzuen artean, Iñaki Iurreba-
so Biteri soziologoaren aportazioa na-
barmenduko nuke nik, urte mordoska 
batean indarrean egon den paradigma 
eta diskurtsoa kolokan jarri dituelako 
zorroztasunez. Gaitasunean asko au-
rreratu dugula eta hiztun berri dezente 
irabazi, baina horrek ez duela erabilera 
hobetu, ez espero adina behintzat. Hori 
izan da hitzetik hortzera erabili dugun 
ideia. Iurrebasok, berriz, fokua gaitasu-
naren ahuldadean jarri du, eta gaitasuna 
erabilera bihurtuko bada, hura hobetu 
behar dugula azpimarratu du. Jario eta 
aberastasun handiagoko hiztunak behar 
ditugula, euskaraz erraz egiten dutenak, 
eta horretan jarri behar dela indarra, 
besteak beste. 

Larrialdi linguistikotzat hartua 
zuen dagoeneko Euskalgintzaren 
Kontseiluak egungo egoera eta Iu-
rrebasok datu zehatzekin frogatu du 
egoera benetan oso muturrekoa dela 
eta gertuago gaudela Irlandan berta-
ko hizkuntzak duen egoeratik Kata-
lunian katalanak duenetik baino. Eta, 
gainera, Irlandarako bidea autopista 
zabala dela eta Kataluniarakoa, be-
rriz, bidezidor estua eta malkartsua. 
Orain artekoa egiten segitzekotan, 
amildegitik askoz ere gertuago gau-
dela salbaziotik baino. 

Ematen du bateko eta besteko era-
gile, euskaltzale eta erakundeak bat 
gatozela egoeraren larriarekin eta zu-
lotik ateratzeko  zerbait egin beharra-
rekin. Larrialdi linguistikoa eta jauzia 
dira orain bolo-bolo darabilzkigun hi-

tzak edo kontzeptuak. Zerbait hori zer 
da, ordea? 

Galdera horren bueltan, Bea Salabe-
rrik, aldizkari honetan, otsailaren 26ko 
zenbakian Bretoiera izenburupean ida-
tzitako iritzi artikulua datorkit burura. 
Bretoierak bizi duen egoeraz ari zen, 
hirurogeita hamar urtean jasan duen 
galeraz. 1950eko hamarkadan milioi 
bat hiztunetik gora izatetik 104.000 
izatera pasa direla zioen. Gaur egun 
%2,7 omen dira hiztunak –eskualde-
ren batean %5–. Hiztun horiek inoizko 
gehien erabiltzen omen dute bretoiera, 
larrialdiaz jabetuta, eta biztanleen atxi-
kimendua oso altua omen da, %60koa. 
Egoeraren aurrean dauden diskurtso 
kontrajarriei buruzko hausnarketa 
interesgarriaren ondotik galdera ho-
nekin amaitzen zuen artikulua Sala-
berrik: Noiztik goiti kontsideratzen da 
hizkuntza bat hondarrera heldua dela?

Euskararen egoera bretoieraren 
endekapenarekin alderatzeko inola-
ko asmorik gabe, beste galdera hau 
planteatuko nuke nik: Noiztik goiti 
kontsideratzen da hizkuntza bat edo 
hiztun komunitate bat salbaziorako 
bidean jarri dela? Zenbatekoak izan 
beharko lukete gaitasunak, erabile-
rak eta atxikimenduak, eta nolakoak 
haien ezaugarriak. Eta zenbat denbo-
ra daukagu eszenatoki berri horreta-
ra iristeko? Hor dago biziraupenaren 
langa, hizkuntza-politikak definitze-
ko erreferentzia ezinbestekoa. Mar-
katu dezagun.

Non dago biziraupenaren langa?
Malores Etxeberria

Euskarak gaur arte bizirautea mi-
raria da; baina ez ausazko mira-
ria, izerdi askori esker lortutako 

miraria baizik. Eta euskararen aldeko 
pizkunde berria harrotuko badugu, 
lehen bezala, orain ere borroka izan-
go da horretarako bidea. Historian 
aldi desberdinak egon badira ere, al-
datu ez dena jasaten dugun egituraz-
ko zapalkuntza da. Azken mendeotan, 
euskaldunok estrukturalki zigortuak, 
baztertuak eta gutxietsiak izan gara 
eta egoera horren aurrean konfron-
taziorik sortu ezean, nekez egingo 
dugu aurrera.

Azkenaldian, alderdi nahiz sindika-
tu euskarafoboek markoa irauli dute 
eta euskaldunok pribilegiatu bihurtu 
gaituzte. Euskarafobo horien artean 
daude, hala nola, PSOE, PP nahiz Vox 
alderdi politikoak eta CCOO nahiz UGT 
sindikatuak. Kontakizun horren bitar-
tez, errealitatea desitxuratu eta euskal-
dunon hizkuntza eskubideak murriztu 
nahi dituzte; azken buruan, euskaldu-
non desagerpena sustatu. Gainera, es-
kutik dute legedia; bai, legez ari dira gu 
zapaltzen. Aurrez aipatu modura, egi-
turazkoa baita bazterketa. Frantziar eta 
espainiar konstituzio linguiziden joko 
arauetan mugatuta gaude; beti korron-
tearen aurka igeri egitera kondenatuta. 
Apurrak lortzeko ikaragarri borroka-
tzera behartuta eta pixka bat lasaitu or-
duko, dena galtzeko arriskuan. Halaxe 
gaude. Horregatik, konplexurik gabe, 
erasotzaile horiek zuzen eta tinko sei-
nalatzea, zapalkuntza agerian uztea eta 
Euskararen Errepublika, independen-
tzia, helburu hartuta, desobedientzia 
eta intsumiso jarrerak indartzea nahi-
taezkoa deritzogu.

Geure gorputzetan eta egunerokoan 
bizi dugu zapalkuntza. Modu ugarita-
ra erasotzen gaituzte: begiraden edo 
komentario desegokien bidez, osasun 
etxean euskarazko arta edo epaite-

gian geure buruak euskaraz defen-
datzea ukatuz, hezkuntza euskaldu-
na edo azterketak euskaraz pasatzea 
debekatuz… Baina, mugimendu femi-
nistak ondo erakutsi modura, pertso-
nala politikoa da eta norbanako gisa 
jasaten ditugun eraso horiek egungo 
sistemaren ondorio dira. Horregatik 
guztiagatik, euskaraz bizitzeko hautua 
hautu politikoa da; egungo errealitatea 
iraultzeko eta zapalkuntzarik gabeko 
Euskal Herrirantz bidea egiteko hau-
tua, hain justu.

Azken hamarkadetan, ordea, eus-
kararen auzia despolitizatzeko joera 
orokortu izan da. Instituzioetatik dis-
kurtso horrek indarrean jarraitzen du; 
horrek, nolabait, euren ardura politi-
koak betetzetik salbuesten baititu. Ho-
rren adierazle dira orain aste batzuk 
Ibone Bengoetxea Eusko Jaurlaritzako 
lehendakariorde eta Hizkuntza Politi-
kako sailburuak iradokitakoak: “Gi-
zarte arruntak zelan jokatzen du eta 
zergatik? Hainbeste jendek euskara 
jakinda, zergatik ez du erabiltzen? Zer 
dago horren atzean? Hori jarrera bat 
da”. Noski jarrera bat dela, egiturazko 
zapalkuntzaren ondoriozko jarrera bat 
eta, hain zuzen, Euskal Herriko aginta-
ri politikoei dagokizue horren aurrean 
ardura politikoak hartzea. Nafarroa 

Garaian, datorren urtean beteko dira 
Euskararen Foru Legea indarrean ja-
rri zenetik 40 urte. Lege bidegabea, 
jaioterriaren arabera lehenengo, bi-
garren eta hirugarren mailako herri-
tarrak sortzen dituen legea. Eta hala 
ere, Nafarroako Gobernuko Maria Chi-
vite lehendakariari entzun behar izan 
diogu, euskarari erreferentzia eginez, 
eurena ez dela “inposizioaren” eredua. 
Nafarroan espainola ez al da ba politi-
koki inposatzen? Lapurdin, Nafarroa 
Beherean eta Xiberoan ere euskarak 
ez du ofizialtasunik, bigarren mailako 
hizkuntza gisa da tratatua. Folkloriza-
ziotik haratago, euskararen erabilera 
ez dago normalizatuta ez administra-
zio publikoan, ez gainerako esparrue-
tan. Pentsa, Baionako Euskal Museoan 
bertan, bigarren mailan dago, frantse-
saren atzetik.

Hala bada, euskararen aldeko piz-
kunde berrirako hiru urrats dira gure-
tzat ezinbestekoak: bizi dugun egoera-
ren kontzientzia hartzea, kolektiboki 
antolatzea eta tokian toki, bakoitzari 
dagokion mailan eta moduan, borro-
kak piztea. Dena dugu irabazteko, be-
raz, has gaitezen modu burujabean 
pentsatzen eta ekiten; Euskal Herritik 
Euskal Herri euskalduna, Euskararen 
Errepublika, eraikitzen!

Zapalkuntzaren kontzientzia hartu, kolektiboki 
antolatu eta borrokak piztu!

intza gurrutxaga eta iraia de la torre,  
ehe-ko kideak

Zergatik da trantsizio energetiko-
ekologikoa koloniala?
Alexandra Bermudez (Kolonbia): Guk 
hirurok asko dugu amankomunean, bes-
teak beste, gure lurralde den Abya Yala. 
Eta eztabaidaren parte da ulertzea non 
dagoen Abya Yala eta zer paper jokatzen 
duen  produkzio kapitalistaren nazioar-
teko lan-banaketan. Abya Yalan asko 
dugu langile klasearen existentzia defi-
nitzen duen kondizio hirukoitzetik: izan 
gara ekonomikoki ustiatuak, sozialki za-
palduak eta politikoki menderatuak. Kul-

turalki estigmatizatuak eta suntsituak 
ere izan gara eta ezinbestekoa da ikus-
pegi hori izatea garapen jasangarriaz eta 
natura babesteaz hitz egiten dugunean. 
Batez ere, jasangarritasuna eta zaintza 
aktore hegemonikoek planteatzen du-
tenean eta estrategikoa denean inguru-
men- edo energia-meatzaritza sektorera-
ko eta metaketa kapitalistarako. 

Trantsizio energetikoaren eztabai-
dak erdigunean du erdieroaleetarako 
mineralen ekoizpena, beharrezkoak 
direnak 4.0 eta 5.0 industrian. Estatu 

Batuak dira erdieroaleen ekoizpenaren 
%55aren arduradun eta, orain, Txina 
nagusitasun hori zalantzan jartzen ari 
da. Konexio digitalean sakondu nahi da, 
Big Data, ordenagailuak, mugikorrak, 
auto elektrikoak, Google, Amazon, Ap-
ple... eta mineral eskari izugarria duen 
eredu horretan guztian. Industriaren 
laugarren iraultzaz hitz egiten da eta 
horrek berarekin dakartza herrien zu-
kutze etengabea, lurraldeak irekitzea 
bertan sartu eta bertako baliabide eta 
natur-ondasunak ateratzeko eta, jaki-

Trantsizio energetikoak hartu du lehen lerroa, baina, hau trantsizio bat al da? 
Ekologikoa al da? Argi dagoen bakarra da koloniala dela. Orain arteko logika 
estraktibistaren jarraipena da eta material horien jatorrizko herrietan eragin 

suntsitzaile ikaragarria du. Ipar globalaren erosotasuna justifikatzen jarraituko 
dugu? Hego globalaren lurra eta bizimodua suntsitzen jarraituko dugu? 

Honakoa Alexandra Bermudez (Kolonbia), Zenayda Serrano (El Salvador) eta 
Dalila Argueta (Honduras) ekintzaile sozialek Kinka Sareak urrian antolatutako 

Autonomiatik Erein topaketetan egin zuten mahai-inguruan jasotako 
errelatoaren lagin bat da, ahalik zintzoen itzulia.

Trantsizio energetiko koloniala

"Bai, zuen enpresak han 
daude eta gu izorratzen 

ari dira"

  Eli Pagola Apezetxea     dani blanco / ARGIA CC BY-SA

na, indarkeria, arpilatzea eta lapurre-
ta iraunkorra. Duen aberastasuna me-
dio, Abya Yala lurralde estrategikoa da 
erauzketarako, batez ere, Amazonia. Ez 
da kasualitatea bertako egoera gero eta 
konplexuagoa izatea azken urteotan. 

Kapitalaren metaketa helburu duen 
eta transnazionalen intereserako den lu-
rraldeen meneratze hau arrisku larria da 
herri indigenentzat, afro-ondorengoen-
tzat eta nekazarientzat; batik bat, Ama-
zoniatik gertu daudenentzat, alegia, Hego 
Amerikaren %40arentzat. Salatzekoa da, 
baita ere, gure estatuek meatzaritza us-
tiaketarekin eta neoestraktibismoa be-
rrabiaraztearekin duten konpromisoa.

Meatzaritzaz gain, trantsizio energeti-
koaren gaian kezkatzen gaituena da Ipar-
Hego desoreka mantentzen duela. Es-
traktibismo berritu bat dago eta horrek 
baliabideen erauzketa areagotu du gure 
herrialdeetan eta ingurumen inpaktu eta 

inpaktu sozial handiak eragin ditu, onura 
ekitatiborik utzi gabe. 

Begira diezaiogun, baita ere, erre-
dukzionismo klimatikoari. Trantsizio 
hau oinarritzen ari zarete, nagusiki, 
negutegi efektuko gasen emisioa gu-
txitzean, entzungor eginez beste arazo 
batzuei, hala nola, gure lurren deser-
tifikazio, uraren kutsatze, biodiber-
tsitatearen galera eta komunitateen 
desplazamenduari. Eta, jakina, tekno-
kraziaren eta bazterkeriaren gaia ere 
hor dago, non Ipar globalarekiko de-
pendentzia mantentzen den eta ez den 
bermatzen aurrez aipatutako komuni-
tate kaltetuenen parte-hartzea. 

Sektore batzuentzat hau ikus dai-
teke garapen jasangarrirako bide gisa 
baina, ez bada justizia sozialaren eta 
parte-hartze komunitarioaren ikus-
puntutik kudeatzen, Ipar-Hego desore-
ka historikoak erreproduzitzen jarrai-

“Trantsizio hau faltsua da. 
Eredu kapitalistaren krisi berri 
bat da, ekonomia berdez 
mozorrotua eta negozio-
enpresa guztien zuritze 
berdea. Neoestraktibismoa ari 
da gertatzen ekonomiak eta 
eredu ekonomikoak bera izaten 
jarraitzen baitu, leku beretik 
edaten jarraitzen baitu”
Alexandra Bermudez 
(Kolonbia)

Alexandra Bermudez (Kolonbia), Dalila Argueta (Honduras) eta Zenayda Serrano (El Salvador) ekintzaileak, Uliako Mintegien Parkean.

tuko du. Trantsizioa ez dago pentsatua 
gure lurraldeko komunitateek dituz-
ten premietan, ezta izan dezaketen 
sarbidean ere, baizik eta baliabideen 
arpilatzean eta materialen ekoizpe-
nean oinarritutako beste negozio mota 
batean; onura sozial, lanpostu eta ga-
rapenez mozorrotuta.

Zenayda Serrano (El Salvador): Ez gara 
lurralde pobreak, baizik eta pobretuak. 
Oraindik ere "hirugarren munduko" 
edo "garapenean dauden herrialde" 
deitzen zaigu, zer eta historikoki gure 
baliabideetatik desjabetuak izan gare-
nean. Garapenarena, gainera, sorgin-
gurpila da. Garatutako herrialdeen tek-
nologiaren mendeko gara zeren, nola 
edukiko dugu teknologia hori gure lu-
rraldeak badira Ipar globalaren konfort 
bizitza sostengatzen duenak?

Zein da gure komunitateen parte-
hartzea? Bizitza uztea defentsan eta bo-
rrokan baliabideak eraman ez ditzaten 
eta bizi nahi dugulako proposatu dugun 
erara. Zeren, Abya Yalak egin ditu pro-
posamenak bizitza eta garapen eredua-
ren gainean baina ez dira entzuten. Ez 
dira entzuten sistema ekonomiko hege-
moniko kapitalista neoliberala errotua 
dagoelako erauzketan, patriarkatuan, 
arrazismo sistemikoan, kolonialismoan 
eta inperialismoan. Beste era batera 

esanda, pertsona feminizatuen, arra-
zializatuen eta planetaren explotazioaz 
elikatzen da eta hori da gure lurraldeen 
errealitatea. Lurraldeak txikitzen eta 
bizitzak erauzten ari dira eta bertako 
baliabideak hona ekartzen garapenaren 
izenean. Enpresek baliabideak erauzte-
ko duten irrika biziak, ehun sozialaren 
haustura oso gai konplexu bihurtzen du 
gure komunitateetan.

Trantsizio energetikoa hitz egin beha-
rreko gaia da, baina gardentasunez. Gar-
dentasuna eskatzera derrigortuak gau-
de eta trantsizio energetiko hori aintzat 
hartua izango da, baldin eta egiaz behar 
duguna bada. 

Dalila Argueta (Honduras): Beldur 
handia ematen du gertatzen ari denak, 
ikusten ari  garenak, hemen mugitzen 
ari denak, zeren, datorren trantsizio-
egitura honek guztiak esan nahi du 
han are gehiago estutzea. Geure bu-
ruari galdetzen diogu nola egin aurre-
ra denontzat justua ez den eta denokin 
kontsultatu ez den trantsizio-mehatxu 
honekin. Trantsizio bat inposatzen eta 
sostengarazten zaigu. Ez zaigu sosten-
gatu nahi dugun ere galdetzen, Europa 
sostengatzeko gai ez den bizi-eredua 
mantentzera kondenatzen gaituzte zu-
zenean. Kolonizaziotik izan da horrela. 
Ez dira mineralak bakarrik arpilatzen, 
baizik eta gorputzak, komunitateak, 
nahi dugun bizitza eredua eta bizitzea 
dagokigula uste dugun mundua, non oi-
narri diren lurrarekiko errespetua eta 
egiten gaituenarekiko lotura. 

Trantsizio honek hitz egiten du alda-
ketak egiteaz hemen, zuen iturria alda-
tzeaz baina ez jatorria. Gu beti egongo 
gara hiltegira kondenatuak eta hori ez 
da justua. Geronek jarri behar dizkiogu 
bizkarra, gorputza, bizitzak eta lurraldea 
eta ez da justua, kontsultatu gabe ez da 
justua, horrela ez dugu inorekin tran-
tsizionatu nahi. Ez da jasangarria ezta 
Europarentzat berarentzat ere. Ez da 
kontzientziadun trantsizio bat, herrien, 
komunitateen eta herrialdeen odolez 

“Batzuetan sentitzen dut 
galtzen zaretela testu 
handiak idatzi nahian, eta 
idatz ezazue elkartasun 
mezu bat hitz xume 
baina indartsuekin”
Zenayda Serrano 
(El Salvador)

Alexandra Bermudez: "Trantsizioa ez dago pentsatua gure 

lurraldeko komunitateek dituzten premietan".

Zenayda Serrano: "Abya Yalak egin ditu 
proposamenak bizitza eta garapen ereduaren gainean baina ez dira entzuten".

Dalila Argueta: 
"Europari bost zenbat 
komunitateren gainetik 
pasa behar duen bere 
trantsizio bedeinkatua 
egiteko".

zikindutako trantsizio bat da eta ustel-
keria eta kriminalizazioa elikatzen ditu, 
hilerrietan hilobiak zabaltzen jarraitzeaz 
gain. Lantzeko lurrik ez izatea eta ur ku-
tsatua edatea heriotza motel bat dira. 
Lotura kriminal ikaragarriak daude. 

Orduan, hipokrita da zuen gobernue-
tako diskurtso politikoetan gure herrie-
kin kooperatzeaz hitz egitea, benetan 
lankidetzan ari badira egurra ematen 
diguten eragile eta estatuekin. 

Zer gertatzen da hemen? Bada, ez 
dela ikusten. Oso erraza da gu sakrifi-
ziora kondenatzea ez dugulako axola, 
ez diegu geure herrialdeei ere axola, 
Europari bost zenbat komunitateren 
gainetik pasa behar duen bere trantsi-
zio bedeinkatua egiteko. Trantsizioaz 
hitz egiten denean izan dadila Europak 
mantendu dezakeena, manten deza-
la Europak, egin dadila bizi nahi duen 
bizitza ereduaren kargu, baina ez gure 

herri, ez gure mendi, ez gutaz jabetu-
ta. Ez gara hiltegiko arkumeak, ez dugu 
izan nahi, ez dugu izaten jarraitu nahi, 
ez dugu erbestean egon nahi. 

Aberastasuna ez da urrea, aberasta-
suna beti izan dira lurra, haziak, duinta-
suna eta jakituria eta hori zeure egiten 
duzu lekuan errotuta zaudenean.  

Jasandako errepresioa nolakoa da?
A. Bermudez (Kolonbia): Errepresioak 
hamaika mekanismo eta hamaika on-
dorio ditu. Kolonbian, esaterako, me-
gaproiektuei aurre egiten dieten ko-
munitateen aurka egiteko gobernuak 
darabilen estrategia da estigmatiza-
zioa eta garapenaren kontra daudela 
zabaltzea. Horrek arrisku larrian jar-
tzen ditu kideak. Diote praktika ho-
riek errenta utziko dutela herrialdean 
eta diru horrekin finantzatuko direla 
gastu gehienak. Horrek eragiten du di-
bertsifikazio ekonomikoa galtzea eta 
komunitate asko abandonatuak izatea 
estatuaren partetik. Era berean, zuze-
neko eta zeharkako indarkeria bortitza 
ekarri du.

Kontuak horrela, gune horietatik 
gertu dauden komunitate gehienek au-
sardia hutsez bizirauten dute, sinesten 
dutelako. Komunitateak bizirauten ari 
dira autozaintza estrategien bidez eta 
segurtasun estrategia propioekin. Ere-
du anitzez hitz egiten duten proiektu 
politiko proposamenak dituzte, ari dira 
agroelikadurarako lurraldeak sortzeaz, 
autogobernatzen diren lurralde inte-
retnikoez; aipagai dituzte, baita ere, 
ekonomia eta eredu ekonomikoa, eta 
mahaigaineratzen ari dira trantsizio 
hau faltsua dela. Eredu kapitalistaren 
krisi berri bat da, ekonomia berdez mo-
zorrotua eta negozio-enpresa guztien 
zuritze berdea.  Neoestraktibismoa ari 
da gertatzen ekonomiak eta eredu eko-
nomikoak bera izaten jarraitzen baitu, 
leku beretik edaten jarraitzen baitu. 

Gure komunitateek eta mugimendu 
sozial eta politikoek galdetzen dute-
na da: zenbateko burujabetza erreala 
dugu trantsizioaren gaian? Eta erantzu-
na da: batere ez. Eragile, teknologia eta 
zapaltzaileen mende jarraitzea da. 

D. Argueta (Honduras): Bertako ko-
munitateek erresistitzen dute erre-
sistentzian sortuak direlako, ez dau-
delako bakarrik, artikulatuta baizik. 
Gainera, erresistentzien %80an ema-
kumeak daude lehen lerroan, ez da ha-
rritzekoa trantsizio patriarkal honen 

estrategiak medio. Eta erresistentzia 
egiten da baita ere eztabaida politiko 
eta artikulazio politikoekin. Mundu 
mailako ekonomia politika eztabaida-
tzeko dago, sistema honen oinarrian 
nekropolitika baitago.

Zer eskatzen diozue edo zer 
espero duzue euskal mugimendu 
ekologistarengandik?
D. Argueta (Honduras): Zuen enpresak 
ikertzea eta identifikatzea. Ez dezala 
administrazioak egin, esango baitu 
euskal enpresak ez daudela han. Bai, 
han daude eta gu izorratzen ari dira. 
Ikertu itzazue eta bueltan ekarrarazi. 
Liberatu dezatela gure lurra, irten dai-
tezela gure atarietatik eta eman ditza-
tela kontuak hemen, eta baita han ere. 
Ingurumen inpaktua eta krisi bat era-
giteaz gain, inpaktu psikologiko larria 
eragin dute zonaldean. 

Bizi dugunarekiko erantzukizun 
handia dago, beraz, epaiketa bat-edo 
egin behar zaie, pikutara bidali edo 
dena delakoa, baina utzi ditzatela lu-
rraldeak libre. Eta identifikatutako en-
presen parean jarri behar bada, zarata 
atera. Zezena adarretatik heldu, ez buz-
tanetik. Egin mapatze bat, zein enpre-
sa eta non dauden. Nor eta non ari den 
izorratzen eta nor dabiltzan borrokan, 
eta elkartu gaitezen. 

Bestalde, galde iezaiozue zeuen bu-
ruei: zer egiteko prest zaudete? Norai-
no helduko zarete? Noraino eutsiko 
diozue? Nola egin nahi duzue defen-
tsa? Guk argi daukagu. Eta ez ditugu ez 
gure ibaiak ez gure mendiak galduko. 
Gutxienez, ez diogu defendatzeari utzi-
ko. Hau da lurrarekin jaiotzetik egiten 
dugun paktua. 

Z. Serrano (El Salvador): Berriz ere hitz 
egin behar da emantzipazioaz, herri-bo-
tereaz eta ortzimuga estrategikoez, po-
litikoez eta ideologikoez. 

Egin ezazue elkartasun komunikatu 
bat Abya Yalarekin. Batzuetan sentitzen 
dut galtzen zaretela testu handiak ida-
tzi nahian, eta idatz ezazue elkartasun 
mezu bat hitz xume baina indartsuekin, 
esan iezaiezue gure herriei eurekin zau-
detela erresistentzian.

Irakurle, hasteko, ez da ariketa 
makala proposatu digutena. “Guk, 
ingurumenaren aldeko mugimendu 
bezala, bat egiten dugu Abya Yalako 
kideekin eta…”. Komunikatua 
idazteko elkartuko gara? 

“Trantsizioaz hitz egiten 
denean izan dadila Europak 
mantendu dezakeena, 
egin dadila bizi nahi duen 
bizitza ereduaren kargu, 
baina ez gure herri, ez gure 
mendi, ez gutaz jabetuta”
Dalila Argueta 
(Honduras)

“Ikertu itzazue zuen 
enpresak eta bueltan 
ekarrarazi. Liberatu dezatela 
gure lurra. Ingurumen 
inpaktua eta krisia eragiteaz 
gain, inpaktu psikologiko 
larria eragin dute”
Dalila Argueta 
(Honduras)

Geroz eta nazioarteko testuinguru 
ezegonkorrago batean, zer 
garrantzi hartzen dute Interneten 
gobernantzak eta sare globalaren 
gaineko kontrolak?
Interneten gobernantza garrantzitsua da 
Internet bera garrantzitsua delako. Duela 
30 urte, Internet internautek soilik era-
biltzen zuten; egun, ordea, gardena da, 
eta gizarte osoan eragina du hezkuntzan, 
politikan nahiz maila sozialean. Hortaz, 
Internetek nola funtzionatzen duen eta 
azken urteetan nola ari den garatzen az-
tertzea bereziki garrantzitsua da. 

Internetek oso ezaugarri garrantzi-
tsua du: bereziki zaila dela han agin-
tzea. Hau da, Interneten egiten dena 
erabiltzaileen eta enpresen esku dago, 
baina bertan dagoen teknologia zerbi-
tzu berriak sortzen dituzten ingenia-
rien araberakoa da. Beraz, aldakorra 
da: esaterako, 1990eko hamarkadan 
guk uste genuen Internet bidez ezin 
zela irratirik zuzenean egin. Interne-
tek hazteko gaitasun handia duela age-
rian utzi du, eta horregatik garrantzi-
tsua da datozen urteetan nola garatuko 
den ikustea.

Interneten badago zati bat autorregu-
latzen dena –batez ere, zati teknikoak– 
eta badaude edukiaren beste hainbat 
zati erregulatzeko zailak direnak. Hala 
ere, Internet ez da hazi multilateralis-
moan: hau da, estatu guztiak auzi baten 
inguruan ados jarri eta erantzun batera-
tua emateko. Kontrara, aldebakartasuna 
hazi da. Esaterako, Donald Trump [AEBe-
tako presidentea] jaikitzen da eta eraba-
kitzen du Tik Tok debekatzea, ez zaiolako 
gustatzen. Arazo handi bat dugu gober-
nuek indibidualki hartutako erabakiekin, 
oraindik presentzia handia baitute. Hor-

Hogei urte bete dira ICANN Izenak eta Zenbakiak Banatzeko Interneteko 
Korporazioak .cat domeinua onartu zuenetik. Gertakari horren erantzule 

nagusienetakoa Amadeu Abril (Bartzelona, 1961) abokatua izan zen. 
Adimen artifiziala eta teknologia berriak nazioartean hartzen ari diren 

garrantziaren aurrean, Interneten gobernantzari buruzko Euskarabildua 
jardunaldia egin dute Donostian azaroan, Iametzak, Ametzagaiñak 

eta Argiak antolatuta. Han izan da Abril, ICANNen funtzionamenduaz 
mintzatzeko. ARGIAk bera elkarrizketatzeko aukera izan du. 

“Hizkuntza gutxituetako 
komunitateak tematiak izan 
behar dira, existitzen direla 

erakutsi behar dute”

  ENEKO IMAZ     Dani blanco / argia cc by-sa

taz, Internet sortu eta 30 urtera ez ditugu 
konponbide bateratuak sare globalaren 
gobernantzari dagokionez. 

Horren aurrean, zein helbururekin 
sortu zen ICANN fundazioa 1998an? 
Zein funtzio bete ditu geroztik?
ICANNek hainbat helburu zituen bere so-
rreran. Alde batetik, bazuen helburu argi 
bat: unibertsalak eta koordinatuak izan 
behar diren funtzio batzuez arduratzea. 
Hau da, Facebook edo Gmail bidez mezu 
bat bidali nahi badut, Interneteko helbi-
deen kontua da –IP helbideena eta ize-
nena, zehazki–. Hori koordinatuta egon 
behar da, ezin baita izen edo zenbaki bera 
eduki bi lekutan, kasu horretan sistemak 
funtzionatzeari utziko liokeelako. 

Bigarren helburua garai horretan ze-
goenarekiko ezberdina zen eredu bat erai-
kitzea zen: sarearen autogobernantzaren 
eredu bat, hain zuzen, zeinetan industriak 
soilik ez duen agintzen; baita Interneten 
parte hartzen duten gizarte zibilak eta go-

bernuek ere. Honen bidez, erabakiak de-
nen artean hartzen dira: ordea, eredu hau 
zailtzen joan da urteak igaro ahala. Izan 
ere, erabakietan parte hartu nahi duten 
ahotsak ozendu egin dira. Eredu horrek 
funtzionatzen du baina egiturazko arazo 
bat du: ez dagoenez erabakiak koordina-
tzeko beharrik, ez dago edukien, egileen 
eskubideen… inguruan aginduko duen 
inor egoteko adostasunik. 

Beraz, ICANNek esperimentu funtzioa 
du, eta ez du zenbaitek esleitzen dioten 
boterea: esaterako, duela gutxi Trumpen 
administrazioak gustuko ez zituen adi-
men artifizialaren inguruko zenbait arau 
salatu zituen, eta horren errua ICANNi le-
poratu zion, nahiz eta ez duen gaitasu-
nik auzi horietan eskua sartzeko. ICANN 
existitzen denez, zenbaitetan benetan ez 
dituen funtzioak eta erantzukizunak es-
leitzen dizkie.

ICANNek oraindik ez duena eta agian 
inoiz izango ez duena zera da: gai horiei 
buruzko erabakiak nazioarteko erakun-

deetan hartzeko tresna globalak. Hor-
taz, amankomuneko gobernu bat edu-
kitzeko, “gu” bat egon behar da; ordea, 
Trumpen administrazioaren gisakoekin 
Interneteko multilateralismoa ez dago 
bere gorenean.

Interneteko gobernantzaren zein 
eredurekin funtzionatzen du 
ICANNek?
ICANNek multistakeholder  izeneko 
ereduarekin funtzionatzen du, gober-
nuez gain, industriako eragileek nahiz 
erabiltzaileek ere parte hartzen baitu-
te. Hau da, hiru adarrek osatzen dute: 
pribatuak, publikoak eta zibilak. Modu 
grafiko batean azalduz gero, ICANNek 
demokrazia organikoa gogoratzen du: 
Mendebaldeko egungo demokrazietan 
pertsona bat, boto bat” leloarekin fun-
tzionatzen dute, baina elizek, erakunde 
publikoek, enpresek eta lobby taldeek 
ez dute bozkatzen. Eragiten dute, baina 
kanpotik hartzen dute parte, eragiteko 

ahalmenetik edo lobbying-etik, eta egun-
go sistema politikoan boterea bozkatzen 
duten herritarrengan dago.

ICANNen denek bozkatzen dute, ho-
rregatik eskatzen du adostasun bat. Or-
dea, norbaitek AEBetako Gobernu gisa 
edo Google gisa bozkatzen duela esatea 
oso arraroa da, ez duelako gobernu bat 
edo enpresa erraldoi bat ordezkatzen. 
Horregatik, bakoitzak norberaren inte-
resen arabera bozkatzen du. Historikoki, 
demokrazia organikoaren ereduak ez du 
ondo funtzionatu: ez da makinarik era-
ginkorrena, erabakietan parte hartzen 
duten eragile guztiak adostasun batera 
iritsi behar baitira, eta horrek auzi asko-
tan erabakiak hartzea nabarmen zailtzen 
du. Interes ugarik elkarrekin talka egiten 
dutenez, eredu korapilatsua da, baina 
adostasunetara iristen denean erabakiak 
finkoagoak dira. 

Zure kasuan, nola hasi zinen 
harremantzen sare globalaren eta 
domeinuen munduarekin?
Adin bat dudanez, niri tokatu zitzaidan 
ohartzea Internet existitzen zela. Garai 
horietan teknikari baten laguntza behar 
izaten nuen datu baseetan informazioa 
bilatzeko. 1993an hasi ziren agertzen 

lehen nabigatzaileak, eta bi urte geroago 
dena lehertu zen: Interneten jada ohiko 
erabiltzaileak ez ziren soilik telekomu-
nikazioetako ingeniariak.

Mirari horrekiko –datu base batera 
konektatu eta sortu duzun webgunea 
mundu osoak ikustea– interesa piztu zi-
tzaidan, eta hainbat taldetan izena eman 
nuen. 1995eko uztailera arte domeinu 
guztiak doakoak eta irekiak ziren, baina 
une horretatik aurrera bi urtean behin 
100€ kobratzen hasi ziren. Horrek se-
kulako iskanbila eragin zuen, eta horren 
inguruan gehiago jakiteko mundu horre-
tara gerturatzen hasi nintzen.

Une horretan egin nahi nuena zera 
zen: katalanez “auzo” bat sortzea, hizkun-
tza horretan komunikatzen garenontzat. 
Ordura arte “auzo” guztiak ingelesez zeu-
den eta Internetek, azken finean, komuni-
katzeko balio du, eta nire hizkuntza bera 
hitz egiten duen jendearekin harremandu 
nahi nuen. 

Zergatik egin zenuen .cat domeinua 
sustatzeko apustua? 
XIX. mendean euren gramatikaren mo-
dernizazioa edo armonizazioa lortu ez 
zuten hizkuntzak, hau da, hizkuntza 
normalizatzea lortu ez zutenak, gehie-

nak desagertu egin dira edo desager-
tzear daude. XX. mendearen hasieran 
eskoletara sarbidea lortu ez zuten hiz-
kuntzak desagertuta edo desagertzear 
daude. XX. mendearen bigarren erdian 
irratira –eta ondoren telebistara– sar-
bidea lortu ez zuten hizkuntzak egoera 
oso txarrean daude edo desagertuta. 
Ondorioz, une bakoitzean garrantzia 
duena edo aldaketa suposatzen duena 
bilatu behar da: duela 25 urte Internet 
zen hori, eta horregatik XXI. mendea-
ren hasieran lortu behar zen katalanez 
dena egin ahal izatea. 

Horrez gain, kanpoko ikusgarrita-
suna garrantzitsua da: zure burua era-
kutsi behar duzu uneoro, eta hori oso 
bultzada handia da hiztunentzat. Izan 
ere, hizkuntza baten biziraupenerako 
ezinbestekoa da hiztunek ikustea hiz-
kuntza horrek prestigio soziala duela. 
Ez bada horrela, desagertzera kondena-
tuta dago. Estaturik gabeko hizkuntzen 
kasuan, sinbolo edo ikur bat gehiago 
edukitzeak autoestimua ematen diete 
hiztunei, eta hori garrantzitsua da pres-
tigio sozialari dagokionez.  

Sare globalari dagokionez, zein da 
hizkuntza gutxituetako komunitateek 
egungo mundu globalizatuan bete 
beharreko papera? 
Sinplea da: estatuak ikusten dira, bai-
na ez estatu horien barnean dagoena. 
Espainiako Estatuaren kasuan, Inter-
neten askotan gaztelania eta dialektoa 
existitzen direla agertzen da, dialektoa 
hizkuntza bakarra izango balitz bezala. 
Hortaz, gure lehen zeregina tematiak 
izatea eta existitzen garela agerian uz-
tea da. Tematiak izan behar gara, hein 
batean, Interneten hizkuntzen inguruan 
erabakiak hartzen ari direnean bilere-
tan, isilik ez dauden euskaldunez eta ka-
talanez gogoratzeko. 

Laneko bazkarien urte sasoian sar-
tuta gaude. Fenomeno kuriosoa. 
Bakarrizketa bat osatzeko adina 

mami eman dezakeena. Gehitxo edan 
eta esandakoez hurrengo egunean da-
mutuko den lankidetik hasi eta bateren 
batek ordaindu ez duela eta, beste lan-
kide guztiek gehiago ordaintzen du-
tenera arteko tartean gertatzen diren 
guztiak. Ez dira egun errazak izaten 
zenbait enpresa eta lantokitako baz-
kariak. ARGIAkoak berriz, egun osoa 
pasatzera joaten dira (bazkaria bar-
ne)! Oraingoan Laudiora (Araba). Ondo 
moldatuko dira elkarrekin gero...

Aiaraldea Ekintzen Faktoria ezagu-
tzeko aprobetxatu dute aukera. Bertan 
egin dituzte formazio saioak, bisita gi-
datua eskaini diete proiektu osoa aur-
kezteko eta otordua ere toki berean 
egin dute, bertako produktuekin goza-
tuz. Donna Apellaniz izan dute eguna-
ren lehen zatiko saioan gidari. Emozioen 

kudeaketa lantokian izan da aurreneko 
formazioa. Egun batzuk lehenago, Ape-
llaniz ARGIAren barne-funtzionamen-
duan kokatu dute pixka bat, azaldu dio-
te ez direla zerotik hasten, dagoeneko 
jartzen dutela arreta lantaldearen emo-
zioetan eta egunerokoan egiten dituzte-
la ariketa txikiak emozio horiek presen-
te izateko. Laudioko lehen saio horretan 
teoriaz jantzi dira aurrena, praktikara 
pasatzeko gero.

Bisita gidatuarekin moztu dute forma-
kuntzaren dinamika eta Adimen Artifi-
zialari eman diote paso bigarren saioan. 
AAren erabileraren inguruko gogoeta-
rekin hasi dira. Eta hasi direla diot, hori 
izan baita ondorio nagusietako bat: AR-
GIAk jarraitu behar duela AAz hitz egi-
ten eta etengabeko eztabaida bat izan 
beharko duela datozen urteetan. “Ez da 
Adimen Artifiziala bai edo ez, alde edo 
kontra sinple bat; zer eta nola da”, azal-
du du Mikel Garcia taldekideak. “Eta 

baietz baldin bada, ez da baldintzarik 
gabeko baiezkoa, noski, ez baita berdin 
multinazional baten baldintzetan joka-
tzen duen Adimen Artifiziala erabili edo 
gure enpresa laguna den Adur bezalako 
batek sortua”, jarraitu du. “Jasangarrita-
suna, datuen pribatutasuna edo euskara 
errespetatuko dituen Adimen Artifiziala 
da erabili nahiko genukeena, eta horre-
taz eztabaidatzen hasi gara Laudion”.

Lantokitik atera, lankide guztiak 
beste espazio batean elkartu, ezagu-
tu, elkarrekin egon eta gogoetatzeko 
aprobetxatu... Uste dut baliatu dezake-
zula hurrengo laneko bazkaria, irakurle, 
zure enpresan antzeko irteera bat egitea 
proposatzeko. Zer atera liteke gaizki? 

  Itsaso Zubiria Etxeberria

Laudio ARGIAren sede 
egun batez

Arrazoi hauek eman dituzte 
egun hauetan Argia Jende 

egin diren kide berrietako 
batzuek, komunikabide 

independente hau 
ekonomikoki babestu eta 

proiektua bultzatzeko. 
Ongi etorri denei, 

komunitatera!

Sarean eduki 
guztiak irekita

zuri esker

Euskal hedabide independente 
bat babesteko, sozialki euskal 
gizartearekin konprometitzeko 
eta hauei denon artean 
bultzadatxoa emateko. Mila 
esker zuen lan onagatik!
Usurbildik Karmelek

Gure hizkuntza bultzatzeko.
Urretxutik Josebak

Euskara gure territorio libre 
bakarra izaten jarraitzeko.
Astrabuduatik Agustinek

aiaraldea ekintzen faktorian

ARGIAk egunpasa egin zuen azaroan Aiaraldea Ekintzen Faktorian. Argazkian bateko eta besteko 
langileak eraikinaren sarreran.

Sobietar Batasuna, 1920ko hamar-
kada. Nikolai Vereshchagin errusiar 
zoologoa Kaspiar itsasoko Azerbai-

janeko kostaleko fauna aztertzen hasi 
zen, eta gero Armenia eta Georgiako 
mendietan jarraitu zuen. Kaukaso ingu-
ruan desagertutako animalia espezieen 
erregistro ahalik eta zehatzena egitea 
zuen helburu. Labar pinturetan irudi-
katutako uroak, gazelak... ikertu zituen 
eta, besteak beste, mamuten eta tigreen 
fosilak eta hezur zatiak aurkitu zituen.

Kaukasoko ugaztunen 11.000 urteko bi-
lakaera bildu zuen, klima aldaketa natura-
lek eragindakoa nahiz, berrikiago “giza jar-
duera kaotikoak” ekarritakoa. Eta 1954an 
Kaukasoko ugaztunak liburuan jaso zuen 
aurreko hamarkadetako lana.

Baina Vereschagin ez zen mugatu eremu 
hartako historia ekologikoa biltzera; ingu-
ru hura esperimentalki aldatzeko ahalegina 
egiten ari zen: dokumentatzen ari zen eko-
sistemak berregiten saiatu zen, desagertuta-
ko espezieak eskala handian inportatutako 
kanpoko beste espezie batzuez ordezkatuta. 
Bestela esanda, espezie inbaditzaileak sartu 
zituen. Hala, Andeetatik txintxillak ekarri zi-
tuen, Txinatik txakur mapatxeak, Japoniatik 
sika oreinak, Ipar Amerikatik mofeta marra-
dunak… Oro har, espezie horiei kosta egin 
zitzaien inguru berrira egokitzea, ez, ordea, 
Hego Amerikako hezeguneetatik ekarritako 
koipuari (irudian).

Vereschaginek 213 koipu sartu zituen 
1930eko hamarkadan. Teorian, karraska-
ri handiak kontrolatzeak ez zien arazorik 

ekarriko, otzanak baitziren, etxekotzen 
errazak. Baina koipuek ugaltzeko ahal-
men handia dute: emeak urtean bizphi-
rutan 4-5 kume erditzeko gai dira. Eta be-
ren jatorrizko inguruneko harraparirik 
ezean, Kaukasora iritsi eta bost urtetan, 
koipuen populazioa bikoiztu egin zen. 
Handik aurrerako erregistrorik ez dago.

Gaur egun, koipua munduko ehun espe-
zie inbaditzaile kaltegarrienen zerrendan 
dago, eta kontinente guztiak hartu ditu, 
Ozeania eta Antartika ezik. Baina horren 
erantzukizuna ezin diogu soilik Verescha-
gini egotzi, askoz lehenago konkistatzaile 
espainiarrak izan baitziren koipua Europa-
ra eramaten lehenak, karraskarien haragia, 
baina, batez ere larrua, ustiatzeko asmoz. 

Eta horixe zen Vereschaginek buruan 
zeukana, koipuak ekonomikoki ustia-

tzea. Pentsa liteke, zoologoak asmo txa-
rrik gabe egin zuela zoritxarreko espe-
rimentua. Baina kezka ekologikoaren 
gainetik antropozentrismoa gailendu 
zitzaion. Izan ere, bere helburua zen 
“ingurua giza populazioa sustengatze-
ko ahalik eta egokiena” izatea. Horren 
seinale da, kanpoko espezieak ekartzeaz 
gain, bertako beste batzuk suntsitzeko 
asmoa ere baitzeukala zoologoak: gana-
dua erasotzen zuten otsoak edo txaka-
lak, adibidez. Zorionez, planaren zati hau 
ez zuen gauzatu.

Orain arte, inork ez ditu koipuek Kau-
kasoan eragindako kalteak ikertu, ezta 
populazioa zenbatu ere. Baina Verescha-
ginek egindakoak erakusten du, azke-
nean, animalia espezierik inbaditzaile 
eta kaltegarriena gizakia dela. 

Sumendi batek ekarri zuen izurria
1345. urte inguruan sumendi batek 
eztanda egin eta tenperatura jaitsiera 
nabarmena, uzta txarrak eta gosea era-
gin zituen Europan hurrengo urteetan. 
Krisia arintzeko, garia Itsaso Beltzaren 
inguruko eremuetatik inportatzen hasi 
ziren eta, hala, Yersinia pestis bakte-
rioari Europa ahulduan sartzeko ateak 

ireki zitzaizkion. Kontinenteko popula-
zioaren erdia hil zuen izurriak 1348 eta 
1349 urteetan. Izurri Beltzaren jatorriari 
buruzko hipotesi berria Communications 
Earth & Environment aldizkarian argita-
ratu dute, eta sumendiaren ondorioak 
Pirinioetan aurkitutako zuhaitz batzuen 
eraztunetan irakurri dituzte. 

Elurraren aurreko haizeteek, beti 
bezala, utzi zizkiguten lanak baz-
terretan. Berriro motozerrak 
martxan bideak libratzeko, kalera 

jaitsiko bagina. Bai, hori da, etxeko mo-
tozerra –norena bestela?–.

Etxera datorren bide publikoaren baz-
terrean, beste behin, alertze batek eraba-
ki du hego haizearen kontrako borrokan 
amore ematea, eta burua beste alertze 
baten gainean pausatu du. Argindar sa-
rea ere hartu du pausaleku, ezin saihes-
tu. Azaroak 14 ditu, ostirala. Hurrengo 
astean, elurra etorri zen hari ere estalki 
zuria janztera, eta nekearen nekeaz, eta 
pisuaren pisuaz, gure protagonista gero 
eta okerrago dago, gero eta akituago, 
dena delakoaren gainean etzateko gogoz. 
Bera horretan dela, gu Damoklesen ezpa-
ta nola, zain gaude noiz geratuko garen 
argindarrik gabe.

Azaroaren 16an deitu genuen lehenbi-
zikoz Iberdrolara. Eskerrik asko abisua-
gatik, mantentze zerbitzuari pasa diogu 
abisua. Handik ordu erdira: presazkoa da 
ala bihar joanda nahikoa da? Atzean, ume 
txiki baten ahotsa: "Aitatxo, etorri!"; "La-
sai, bihar etorrita ere, ongi".

Azpikontratatutako enpresako langi-
learen –edo nagusiaren?– biharamune-
ko deiak zur eta lur utzi gintuen, alertzea 
baino abailduago: etxeko iturria honda-
tzen denean iturginari deitzen diozun 
bezala, baso-lanetan aritzen den enpresa 
bati deitu beharko diozu zuhaitza kable 
gainetik kentzeko. Antza, hamabost egun 
lehenago Iberdrolak eta azpikontratek 
Madrilen izandako bileraren akordioa ho-
rixe izan zen: etxeetara doan sarea zuhai-
tzengatik kaltetuz gero, ez da mantentze 
lanik izango; etorriko dira argindar zer-
bitzua eteten den momentutik aurrera, 
sarea jostera.

Egunen joanean, Iberdrolaren matxuren 
zenbakira deitzeak sortzen duen frustra-
zioaren jakitun balitz bezala, alertzeak gero 

eta bihurriago eta zarta-
tuago zuen lurrari eusten 
zion enborraren aldea. 

Udaletxera jo dugu, 
laguntza eske. Ezer be-
rririk ez, Bermudetako 
Hirukian desagertu-
tako etxea gara. Azke-
na, abenduak 5 zituela, 
bertako idazkariak pro-
posatu zigun udaletxean 
eskaera formala erregis-
tratzea. Gure existen-
tziaren frogagiria –bai-
ta alertze abailduarena 
ere–. Asteotako galdera 
nonahikoari bidea eman 
nion hantxe: noren ar-
dura ote litzateke aler-
tzea eta kablea inoren 
gainean erortzekotan? 
Erantzuna: zuhaitzaren 
jabearena. Harrezkero, 
buelta eta bira ari zait 
egoeraren Bermudetako 
surrealismo gordina, eta zorabio betean, 
112ra deitzea ere pasa zait burutik. 

Izan ere, nori, bestela, deituko lioke 
edozein kaletarrek kale kaskoan horrela-
ko egoerarik ikusiko balu? Nortzuk joango 
liratekeen ez luke axola, kontua da handik 
eta hemendik zerbitzuak martxan jarriko 
liratekeela ahalik eta lehenen egoera kon-
pontzeko, inor arriskuan egon ez dadin.

Hemen ez. Hemen bide publikoa pron-
to pribatizatzen da. Eta mendia. Eta bizi-
tzak. Komeni bada. Eta komeni da.

Alfer-alferrik izango ditu Iberdrolak 
identifikatuta giza eskubideetan izan 
ditzakeen eraginak. Zertarako zehaztu 
horniduraren oinarrizko eta kalitatezko 
zerbitzuak eskuratzeko kalitatea? Zerta-
rako lotu etika eta integritatea berdinta-
suna eta diskriminazioarekin? Hori dena 
eta gehiago jasotzen du Iberdrolak bere 
webgunean. Zertarako, gerora lurrera-

tzen eta gauzatzen ez badira, arrantzatu 
nahi dituzten akzionisten loa zaintze al-
dera ez bada?

Bitxia da oso Iberdrolak zenbat diru in-
bertitzen duen goi tentsioko lineetan, eta 
ze erreparo gutxi duen erdi tentsioko linee-
tatik zuhaitzak kentzeko, bata bestearen 
atzetik. Tentsio baxukoak, baina, erortzen 
utzi. Zer da baina mendian bizi den jende 
hori, etekin ekonomikorik ez badago? 

Beti izan dira klaseak eta klaseak. Eta 
gero desklasatuak, Bermudetako Hiru-
kian bizi diren horiek. Horiexek gara gu, 
mendian eta landa-eremuan bizi garenok. 

Konturatzen zarenean oinarrizko es-
kubideak kapitalaren egituretatik kanpo 
atera ezean dena ilunpetan geratzen dela, 
flipatu egingo duzu. 

Flipatuko, jabetzen zarenean giza esku-
bideak diskurtsoetan txertatu izana ez dela 
zure garaipena, baizik euren plusbalioa. 

Klaseak eta klaseak

Josebe Blanco Alvarez
Balerdipeko erleak

Txikia da putzua; putzu-zulo deitze-
ko modukoa. Baina bere txikitasu-
nean badu garrantzia, eta ez no-
lanahikoa. Hezegune txikiak edo 

mikrohezeguneak espezie askoren bizile-
ku baitira, ugaltzeko toki, babesleku edo 
elikatzeko edota egarria asetzeko gune.

Horregatik, mendiko pistetatik barrena 
bazoaz eta putzu txikirik aurkitzen baduzu 
edota ur-askaren bat topatzen baduzu, ez 
galdu aukera: gelditu eta behatu. Zorte pix-
ka batekin, uhandre palmatua (Lissotriton 
helveticus) aurkitzeko parada izango duzu, 
eta ondo begiratuta, zorte gehiagorekin, 
ur azpiko diskotekan barneratuko zara: 
uretan dantzan! Uretan dantzan!

Uhandre palmatuak ugaltzera putzue-
tara joaten baitira, eta nolabait eraka-
rri beharreko lan horietan… arrak bere 
dohain guztiak jartzen ditu martxan. Ugal 
garaia izanik, gandor txiki bat garatuko 
du bizkarraldean, eta hari fin antzeko 
bat isatsaren puntan. Atzeko hanketako 
hatzak, bestalde, mintz mehe batez lotu-
ko dira, ahate baten hanken gisara, oin 
palmatuak sortuz. Hortik izena: uhandre 
palmatua. Emeak ez ditu ez gandorra, ez 
haria ezta hanka palmatuak ere garatuko. 
Eta dantzatzeko ere… mugitu dadila arra, 
zer demonio!

Ur azpiko jolasa izaten da uhandre 
palmatuarena. Putzu barneko lurzoruan, 
arra emearengana gerturatzen da. Izan 
ere, uhandre palmatuetan arra izan ohi 

da dantzarako intentzioa 
eta mugimendua jartzen 
dituena. Emea begira ariko 
da. Arrak, emearen aldame-
nean jarri eta, isatsa bihu-
rrituko du. Eta bat batean, 
astintzen ere hasiko da, abiada bizian, ur 
azpiko buztan dantza berezian. Eta ez du 
etsiko, gelditu eta hasi, gelditu eta jarrai. 
Uretan dantzan!

Uhandre palmatuak otsailean egiten 
du uretarako joera. Aurretik lehorreko 
fasean izaten da, azal lakarragoarekin, 
ezkutatuta. Ondoren, azala bera ere fin-
du egingo zaio, eta putzura sartuko da, 
ugal garaiko gorputz aldaketekin. Otsai-
la dela garaia diogu, baina azken urtee-
tan udazkenean ere ikusten hasiak gara 
uhandre palmatuak uretan. Datuak bildu 
beharrekoak dira, klima aldaketa joerak 
aldatzen ari ote den ikusteko ez ezik, bai-
ta frogatzeko ere. 

Uhandre palmatua espezie nahiko 
arrunta da Euskal Herrian. Banaketa za-
bala du eta ez da oso zorrotza bizileku 
eskaeraren aldetik. Mota guztietako pu-
tzuetan aurkituko dugu eta askotan, den-
tsitate nahiko altuetan. 

Kuriosoa da, ordea, Hernani (Gipuzkoa) 
aldean egindako izen-bilketetatik aterata-
ko ondorioa. Izan ere, uhandre palmatua 
ezagutzea auzoka doala dirudi: hernaniar 
askorentzat uhandre palmatua “arrobi-
yua” da. Batez ere, benetako arrabioa (Sa-

lamandra salamandra) ez dagoen tokiko 
biztanleentzat. Alegia, herri berean izen 
bera bi animalientzat erabiltzen da, eta 
horrek nahasdurak ere ekarri ditu. Her-
naniko Jauregi auzoan “emakumeak larri 
ibiltzen ziren, ikaratuta, arropa garbitze-
ra joanda”, esan ziguten. Ur-askara joa-
ten ziren gobara egitera emakumeak eta, 
bertan "arrobiyua" topatu: uhandre pal-
matua, alegia! Haiek, ordea, "arrobiyuak" 
pozoia zuela entzungo zuten non edo non, 
eta arrabio arruntaren fama txarra uhan-
dreari pasa! 

Kontuak kontu, anfibio txiki honek zai-
la izango du oharkabean igarotzen, zien-
tzialariak ere begira baititu. Bere osasun 
maila aztertuta, eukaliptoek anfibioengan 
duten eragina aztertzen arituak dira, esa-
terako, Aranzadi Zientzia Elkarteko her-
petologoak. Eta kaltea eragiten diola on-
dorioztatu dute. Eukaliptoek askatzen 
dituzten substantziek hartzen baitute 
zuhaiztipeko putzua, eta bertan uhandrea 
egonez gero, ahuldu egiten omen du, bere 
ugal-ezaugarrietan ere eraginez. Uretan 
dantzan jarraitu beharko du uhandreak 
baina, arren trajea ez omen da hain ede-
rra jada landaketa horien eraginpean. 

A ze fauna!

Abenduko elurra gazta zaharraren pare

URETAN 
DANTZAN!

IÑAKI SANZ-AZKUE
Aranzadi zientzia 
elkarteko kidea

UHANDRE PALMATUA
Lissotriton helveticus

TALDEA: Ornoduna / Anfibioa.

NEURRIA: 8,5 cm baino txikiagoa, isatsa barne.

NON BIZI DA? Hezeguneetan eta basoetan.

ZER JATEN DU? Ornogabe txikiak.

BABES MAILA: Ez dago babestuta.

Igo
ekologikora!
NAFARROAKO SALMENTA PUNTUEN
ETA JATETXE IRAUNKORREN SAREA

Kontsultatu hemen
Nafarroako saltokien

Betor 
hotza, 
arren!

Epel eta berotik joan da. Bada Du-
rangon abendu hasieraero azoka 
berezi bat, “euskal kulturaren azo-
ka” esaten zaiona. Bertan Bizi Ba-

ratzearen inguruko lurzaleon egunetako 
kongresua izaten da eta aurtengoan giro 
epela eta giro beroa izan dira. Giro epe-
la eguraldiaren aiekatik: ateri eta egun 
gehienak eguzkitsuak. Jendea gogotsu 
hurbildu da eta eguraldiaren joera izan 
da maiz hizketari ekiteko bide. Giroa 
beroa izan da eman-hartuaren aiekatik: 
bosteko, besarkada, laztan, maite-maite, 
orakada, musu, hitz eta ele leun, adore 
eta hats emate. Berotasun hori ez da hiz-
pide soila, lurraren kulturaren aldeko 
ekinari eutsi eta are eta gehiago eragin 
eta ufatzeko erregai bikaina da, pago-pi-
tzakia (Fagus sylvatica) adinakoa behin-
tzat bai. 

Hotza behar dugu, baina. "Zer gertatzen 
ari da eguraldiarekin?", izan da galdera na-
gusietakoa lurzaleon azokako txokoan. Zer 
atarramendu espero behar dugu datorren 
udaberrian baldin eta giro honek epelke-
riari badarraio? Hotza behar dugu. 

Garai batekoen aldean tenperatura epe-
lagoak ditugu egun neguan; -5°C-ko tenpera-
tura muturrekoa dela uste da. Aldaketa ho-
rrek gure paisaiaren etengabeko eraldaketa 
bizkortu du: garrazkiak, olibondoak (Olea 
europaea), ahuakateondoa (Persea ameri-
cana) eta abar nonahi topatuko dituzu isu-
rialde atlatikoan. Hotza funtsezkoa da gure 
inguruneko landarediarentzat, baita elika-
gaiak sortzeko nekazaritzakoentzat ere. 

Lurrean eragin handia du hotzak: egitu-
ra hobetzen du, adibidez, buztin lur itoak 
laxatu. Bestela soro eta baratzeetan erruz 
ugaritu eta haziko liratekeen sapelarra 
(Stellaria media) eta antzerako belarrak 
atzeratzen ditu. 

Neguan freskura eta hezetasuna gus-
tuko dituzten makina bat landarek zikloa 
osatzeko, lorea ireki eta fruitua emateko, 
nahitaezkoa dute hotz gradu jakina. Hotz 
horrek, atzea nola dantzatu erakusten 
duen aurre horrek, ikusarazten die ondo-
ren udaberriaren epelkeria datorrela, eta 
loraldiak suspertzen ditu. 

Gaitzak eta izurriteak atzeratzeko ere 
ederra da hotza. Azken urteetan gurera 

ekarri ditugun porruaren sitsa (Allium po-
rrum - Phytomyza gymnostoma), intxau-
rrondoaren eulia (Juglans regia - Rhago-
letis completa), geranio arruntaren harra 
edo tximeleta (Pelargonium spp. - Cacyreus 
marshalli) eta ezpelaren sitsa (Buxus sem-
pervirens - Cydalima perspectalis), adibi-
dez, taxuzko hotzak ederki jipoitzen ditu 
eta bere biziraupena kolokan jarri, landa-
reon hurrengo udaberriko izerdialdi be-
rriko bizimodua lasaituz. 

Hotzak baita ere gozamena dakar. Aza 
jende, porru eta antzeko neguko baraz-
kiek, hotz handiei aurre egiteko erreser-
betarako pilatuta dituzten azukre kon-
plexuak deslotu eta azukre arinagoak 
prestatzen dituzte izozteei aurre egiteko. 
Azukre horiek ederki antzemango ditu 
gure aho sabaiak. Izotzak pasatako baraz-
kiak onenak direla esan ohi da eta sona 
handia izan dute Otxandio eta Oleta beza-
lako leku oso hotzetakoek. 

Betor hotza, arren! Baratzea osatua eta 
mandio bete jaki eta edari pilatu ditugu 
udan eta udazkenean. Eta behar duenik 
bada, eska beza. 

Azak izotzetan.

Garazi Zabaleta
@tirikitrann

Duela 30 bat urte ikasi zuen Aitor 
Bastarrika gipuzkoarrak landa-
reekin eta bestelako naturako 
elementuekin tindaketak egi-

ten, Guatemalan bizi zenean: “Han ikasi 
nuen landareekin tindatzen, eta gero 
Euskal Herrira itzuli eta hemengo lan-
dareekin probak egiten hasi nintzen”, 
azaldu du hastapena. Galtzerdiak, bu-
fandak, eskularruak eta bestelako arro-
pak tindatzen ditu, eta zuzeneko sal-
menta bidez merkaturatzen ditu gero. 
‘Ecoprint’ edo estanpazio botanikoa ere 
egiten du: loreekin eta hostoekin gal-
tzerdi, fular nahiz kamisetetan inprima-
zioak egitean datza. 

Marroia, horia, grisa... euskal 
herriko koloreak
Urte hauetan guztietan proba-errore 
bidez ikasi duela dio Bastarrikak, izan 
ere, Guatemalan zerabiltzaten landare 
asko ez ditugu gurean. “Ez dut maisu-
rik izan honetan, nire kasa ikasten joan 
naiz, probak egiten, irakurtzen…”, dio. 

Eta, proba horietan deskubritu du pix-
kanaka gure inguru hurbilean ditugun 
zein landarek eta naturako zein elemen-
tuk balio dezaketen tindaketak egiteko: 
asunarekin eta binorriarekin lortzen du 
kolore berdea, intxaurraren kanpoko 
azalarekin marroia, zumakearekin gri-
sa, rumexarekin eta granada azalarekin 
horia… “Horiek lortzen ditut bertako 
landareekin, horiek dira, nolabait, gure 
koloreak”, dio. 

Gorriak, larrosak, urdinak eta beste 
pigmentu batzuk lortzeko, berriz, kan-
poko landareetara jotzen du Bastarri-
kak. Esaterako, laranja otxar tindagaia-
rekin (rubia tinctorum) lortzen du; gorri 
eta arrosa koloreak, berriz, Kanarietan 
bizi den kotxinilarekin; eta urdina, in-
digoarekin. “Landareekin eta elementu 
naturalekin tindatzeko ezinbestekoa da 
ehun naturalak erabiltzea, sintetikoek 
ez baitute ongi hartzen”, adierazi du. Al-
godoiz, lihoz, kalamuz, artilez edo zetaz 
egindako arropa eta osagarriak erabil-
tzen ditu tindaketak egiteko. 

Salmenta zuzena eta online 
denda
Eguberrietan Donostiako Frantzia Pasea-
lekuko artisauen azokan parte hartzen du 
urtero Bastarrikak, eta egunero jartzen du 
postua bertan garai honetan. Eguberrieta-
tik kanpo ere, Donostialdeko hainbat azo-
katan izaten da, baita Euskal Herriko nahiz 
kanpoko azoka ekologiko handiagoetan 
ere: Irungo Bioterra eta Bartzelonako eta 
Madrilgo Bioculturan, esaterako. “Duela 
30 urte, honetan hasi nintzenean, inork ez 
zituen tindagai naturalak ezagutzen, oso 
arraroa zen, baina uste dut orain jende 
gehiago ari dela modu honetan tindatzen 
eta ezagunagoa dela”, gehitu du. Bere ize-
na daraman webguneko dendaren bidez 
ere saltzen ditu arropak. 

Tailerrak ere eman izan ditu Basta-
rrikak, baina nabarmentzen du ez duela 
horretarako leku aproposik, etxeko tai-
lertxoan egiten baititu bere ekoizpenak. 
“Norbaitek herrian gune aproposik badu 
eta tailerren bat antolatu nahiko balu, 
egin genezake”, adierazi du. 

AITOR BASTARRIKA

“Landareekin arropa tindatzea da 
nire ofizioa”

Inoiz baino nobedade gehiago aurkez-
tu eta Landakotik kanpora beste gune 
bi berri estreinatu diren Durangoko 

Azokan, 60. edizio honetan, aparteko 
bi-hiru datuk ere sortu dute arreta ko-
rridoreetan, nahiz boz goran askorik ez 
diren esan. Bagenekiena baieztatu du 
Siadeco etxearen txosten berriak: sek-
tore prekarioa da kulturgileena. Stan-
detan hamar orduz irribarrez egoten 
diren egileen %12 soilik bizi dira haien 
sorkuntza lanetatik, eta erdiarentzat, 
beraien diru sarreren %20 edo gutxia-
go dator horretatik. Xentimoak badira 
asko, baina ez dira franko. “Kalderilla 
hutsa”, Joxe Azurmendik Manifestu 
atzeratua-n zioen moduan; xentimoka 
pentsatzen duen herria gara pentsalari 
handiaren begietan. 

Diru apurretatik ez, eta sinbolismoeta-
tik ere ezin daiteke bizi sortzailea. Baina 
bere burua katigatuta ikusten du hor, ur-
tero Durangora joateaz ezin baitaiteke li-
bratu. Hamar sortzailetik bederatzik uste 
du “garrantzi handikoa” zaiola Durango-
ko Azokara etortzea, nahiz gero, akaso, 
etekinik apenas izan. Baina gehien-gehie-
nek diote “ikusgarritasuna” ematen die-
la Landakon egoteak, eta azoka osteko 
salmentetan nabaritzen omen du bitik 

batek. Hortaz, erakusleihoan irribarre-
tsu egotearen gatibu dira. Horiexek dira 
negozioaren fakturak. Azurmendi dixit: 
Baina libre izatea / gauza ikaragarri zaila 
da / Marx bat / edo 1789 bat izan ez duen 
/ herri zorigaiztokoarentzat. / Zerekin pa-
gatu behar du? / Ikaragarri zaila da. / Ze 
guk ez daukagu / pirata pare bat, langile 
on batzuk, / muga txar gehiago eta holako 
zerbait / besterik.

Euskarazko kulturaren plaza da Du-
rangokoa, urterokoa, eta mesanotxeari 
dagokionez urteko bakarra bisitari asko-
rentzat, zoritxarrez. Izan ere, Landakora 
joaten diren hamar lagunetatik bedera-
tzik erosten dute zerbait, batez beste 55 
euro xahutzen dituzte, eta horietatik bik 
egun horietan soilik erosten du libururik. 
Hau da, urte osoko erosketa Durangoko 
Azokan egiten duela, edo beste era batera 
esanda, kulturzale kostunbrismoa urtean 
hitzordu bakarrera mugatzen duela. Hori 
liburuei dagokienez. Diskoen kasuan, zi-
fra are handiagoa da: bikoitza. Landakon 
diskorik erosi duen erdiak ez du gehiago-
rik erosi urte osoan. Ematen du zer pen-
tsa horrek, baita geure buruari zer galde 
ere. Auzia ez da, ez, Durangoko Azokare-
na eta Gerediaga elkarterena. Orokorra-
goa eta oinarrizkoagoa da. 

Betiko kontuak dira, baina gauzak asko 
aldatu dira azken 60 urteetan. Horiek pa-
satzen ikusi ditu Joxe Azurmendi (Zega-
ma, Gipuzkoa, 1941 – Donostia, 2025) 
pentsalari eta filosofoak, eta behatu ditu, 
aztertu eta gogoetatu. Euskal Herriari eta 
euskal kulturari ekarpen handia egin dion 
pentsalari baldintzarik gabea da Azur-
mendi, kasu askotan ia ezkutuan igaro 
dena. Aurtengo Durangoko Azokan, az-
ken egunean, omenaldia egin diote uztai-
lean zendu zen gizonari. Gerediaga elkar-
teak eta Jakin-ek antolatu dute ekimena. 
Ordu erdiren bueltako hiru hitzaldiren 
ostean, Miren Narbaizaren musikaz eta 
Ainara Lasaren irudiz jantzita, Azurmen-
diren 1968ko Manifestu atzeratua zatika 
leitu dute ondoko poeta hauek: Iñigo As-
tiz, Castillo Suarez, Leire Bilbao, Oihane 
Zuberoa, Josu Landa, Iñigo Satrustegi eta 
Leire Vargas. 

Pentsalari eta filosofo asko, pentsatzen 
eta pentsarazten jarri aurretik, poesian 
aritu izan dira. Horixe da Azurmendiren 
kasua; 30 urte betez geroztik, ez zuen 
gehiago horretan sakondu. 27 urte eskas 
zituen Manifestu atzeratua idatzi zuenean. 
Alemanian bizi zen, eta Suitzan ikasketak 
egiten zebilen adiskide bati bidali zion 
postaz, Ramon Saizarbitoria zelako bati. 

  gorka peñagarikano goikoetxea       dani blanco / argia cc by sa

Xentimoka 
pentsatzen dutenen 

omenaldi laikoa

Gazte eroak ziren, eta mundu berri bila 
zebiltzan, frankismotik ihesi, kontinente 
zaharrean zehar. Askatasun gosea zuten. 
Azurmendi berriz: “Hauxe baita gure en-
gainu azkenekoa: / libre izan nahia justi-
fikatu behar dugula / pentsarazi digute / 
lehen kanpotik eta barrutik orain”. 

Galderen gizona
Sarri esan ohi da Manifestu atzeratua-k 
laburbildu dezakeela Azurmendiren ibil-
bide literario grinatsua. Jakin-eko Lorea 
Agirrek “poema fundazional” gisa des-
kribatu du: “Hor agertzen dira gerora, 60 
urtetan, landu dituen gaiak, auziak eta 
galderak, kritikak eta ironia”. Agirrek 
oroitu moduan, galderak egitea zuen 
gogoko Azurmendik: “Erantzunak beti 
zirela inportanteak, baina bazioen in-
portanteagoa zela jakitea zein den uneko 
galdera, besteak beste, zer egingo dugun 
libertate, gose, herri eta gizatasun hone-
kin, eta nora eramango dugun”. Gazterik 
utzi zuen poesia argitaratzea, sentitzen 
zuelako egiten zuena ez zegoela oso mo-
dan. “Berak zioen poesia existentziala 
egiten zuela, eta ez zuen sentitzen bere 
poemek Gabriel Arestiren eta Xabier Le-
teren bezainbesteko indarrik zutenik”, 
adierazi du Agirrek. 

Poesia argitaratzea utzita, isilperago 
igaro bazen ere, ekinean segitu zuen beti. 
Konfiantza agertu zuen gazteekiko, be-
launaldi berriekiko, eta erroturiko ideiak 
zalantzan fundamentuz jartzen zituzte-
nekiko. Hala oroitu du Jakin-eko Haritz 
Azurmendik: “Euskararen aldeko hautu 
fundamental handia zuen, militante eus-
kaltzale nekaezina zen, eta gazteongan 
konfiantza zuen; Jakin-ek Joxe Azurmen-
diri eskainitako ale berezian, eztabaida 
kide berriak hurbiltzeko, askotariko aho-
tsak biltzeko eta zilegitasuna aitortzeko 
lana egin dugu, berak egingo zukeen be-
zala, eta Jakin-en 60 urteotan egin duen 
bezala”. Ia ehun lagun bildu ditu Jakin-ek, 
askotariko aurpegi eta iritziak, guztiei en-
kargu bera eginda: Azurmendiri buruzko 
testu labur bat idaztea. Batzuk hitz lauz, 
besteek poemez edo irudiz egin dute. Egi-
le gazteen presentzia nabarmena da.

Atzera ere Manifestu atzeratua-ren 
oihartzunak: “Ta nork askatuko digu he-
rria? / Zaharrak zahar dira / gazteak gaz-
teegi. / Libertatea baino nahiago dute / ez-
kerra intelektualek. / Langileak eskolara 
ez baino / klasera hots egiten dituzte. / Ar-
tistak ederra sortzeko daude. Baina liber-
tatea ez da eder, / ez dago sindikatzerik, / 
ez dago ezkerrean. / Etorkizunean dago”.

Omenaldi goxoa egin dio Jakin-ek 
269-270 zenbaki berezian, ale bikoi-
tzean. Baina Azurmendiri ez ezik, be-
launaldi osoa nahi izan dute goraipa-
tu, eta transmisio eta zubi-lana egin 
egungo gazteekin, orduko haiek nahi-
ko luketen eta egin duten gisara. Hala-
xe esan du Lorea Agirrek: “Belaunaldi 
horrek beti esan ohi zuen gerraosteko 
basamortuan umezurtz jaiotako belau-
naldia zela haiena, zubiak eraikitzeko 
obsesioa izan duena, hala nola gurekin, 
etorri diren eta garen kulturgintzako 
eragileokin; eta hori da guk Jakin-etik 
egin nahi izan duguna”. 

Hitzaldien ostean, Durangoko Azo-
kako talaiara igo dira banan-banan be-
launaldi askotako idazleak, Josu Landa-
tik hasi eta Leire Vargaseraino. Zatika 
egin dute Manifestu atzeratua-ren ira-
kurketa, goxo bezain indartsu leituta, 
Miren Narbaziaren giro-soinu atsegin 
eta barnerakoiaren laguntzaz, atzeal-
dea Ainara Lasaren irudiek ilustratzen 
zutela. Amaierako txalo zaparradak ba-
zuen ekinaldian parte harturikoei eske-
rrak emateko asmoa, baina kontzien-
teki egin zaio txalo Joxe Azurmendiri, 
berak halako omenaldirik jasotzea gu-
rako ez balu ere. 

Irungo (Gipuzkoa) industrialde bateko 
kale luze bat puntarik punta gurutza-
tu du Iñigo Azpitartek. Ordu eta erdi 

darama ibilbide bera egiten, behin eta 
berriro. Halako batean, “moztu!”, diotso 
Koldo Almandozek. Eta horrela, bukatu 
dute zuzendari donostiarraren peliku-
la berria, Azken agurra. Haien arteko 
lore sorta eta besarkada artean hartu 
dute ARGIA, azken grabaketa egunean. 
2026ko “momenturen batean” ikusiko 
du argia pelikulak, oraindik zehaztu ga-
beko data batean. “Hori du ona txikian 
ekoizteak, ez dituzula presa horiek”, dio 
Almandozek. Hori, eta “jende xumearen 
istorioak” kontatu ahal izatea, “istorio 
normal” bat, edonor identifikatuta senti-
tu daitekeen horietakoa.

Etorkizun batean, Azpitarte Tomas 
bihurtuko da, eta behin eta berriro erre-
pikatu duen bide hori, berak sortutako 
hileta zibilen enpresarako bidea. Tomas 
enpresa-sortzaile bat baita, enpresa jabe 

peto-petoa; edo, behintzat, horrela ikus-
ten du bere burua. Berez, kalamidade bat 
da, “tipo nahiko gorrotagarria”, Almando-
zen berbetan. Baina berdin dio, Tomasek 
bere burua asko estimatzen du, “guztiz 
garaikidea den” sindrome bat baitauka, 
inpostorearen sindromearen kontrakoa, 
Dunning-Kruger-en sindromea. Tomas 
da, azken finean, gizarte garaikidearen is-
pilua. “Denok dakigu guztiaz, gure iritzia 
balekoa da beti, gauza guztietara atrebi-
tzen gara... Ni-tasunak ematen digun ha-
rrotasun puntua duen pertsonai batetik 
abiatzen gara”, laburtu du zuzendariak. 

Oraindik ezin dute ezer aurreratu, bai-
na badiote Tomasi “zerbait” gertatuko zaio-
la, eta leku guztietara oinez joan beharko 
duela. Non eta hiriaren kanpoaldeko indus-
triagune batean, garraio publiko gutxi eza-
gutzen duten eremuan, hain justu. Eta fil-
mari are puntu surrealistago bat gehitzeko, 
Tomasi laguntzaile bat egokitu diote: Sara 
(Izaro Nieto) antropologia ikasleak bertan 

egin beharko ditu praktikak. Komediak ar-
daztutako pelikula izaki, kalamitate bat bes-
tearen atzetik zerrendatuko ditu, surrealis-
moaren eta muturreko normaltasunaren 
artean; trama txikiak harilkatzen, “baina 
trama txiki horiek oso handiak bihurtzen 
dira norberarengan”, dio Azpitartek.

Almandozen azken aldiko obsesioari 
erantzuten dio bukatu berri duen pe-
likulak. Ikustea gustatzen zaion zinea 
egitea gustuko duela aitortu du zuzen-
dariak, pelikula handien epikatik urruti, 
diskurtso landu eta arrazoitua izatearen 
premiari iskin eginda. Nabari da bere 
begia lokalizazioen aukeraketan ere, eta 
nolabaiteko hari bat ikusi daiteke: Orei-
na-n (2018) Donostiako kanpoalde in-
dustriala eta Oria ibaia aukeratu zituen, 
Hondar Ahoak-en (2020) Ondarroako 
(Bizkaia) portu post-industriala, Zeru 
Ahoak-en (2025) Bilboko ibaiadarra, 
eta azken honetan, Azken Agurra-n, be-
rriz bueltatu da hiri kanpoaldeko indus-

Sasoi betean dago Koldo Almandoz: bere azken telesaila, Zeru 
Ahoak, Donostiako Zinemaldian aurkeztu eta gero, pelikula berria 

grabatzen amaitu berri du, Azken agurra. “Pertsona xumeak” 
ekarriko ditu pantailara, pertsona “normalen” istorioa; “normal” 
gisa ulertzen bada hileta zibilen enpresa bat sortu duen gizon 

“enpresa-jabe” bat eta bere bekaduna, antropologia ikaslea bera. 
Kalamitate bat bestearekin lotuko dituzte, edonoren bizilaguna 
izan daitekeen pertsonaia pantailaratuta. 2026ko “momenturen 

batean” estreinatuko dute pelikula.   

Pertsona normal bat  
Almandozen bisaiatik:  

kalamidade baten kontakizuna

 Maria Ortega Zubiate

triagunera. Argi dago, beraz, hiri buko-
liko eta erromantikorik ez, “benetako” 
eszenatokiak nahi dituela bere pelikule-
tarako, jendea dabilen, jendeak irauten 
duen leku horiek. Bizitza dabilen leku 
horiek, azken finean.

Castinga, lehenengoan
Lekuen aukeraketarekin bat doa akto-
reena ere, ezin bestela. Erakutsi nahi bai-
na ezinaren baitan mugitzen da Tomas, 
gizon arlote samarra. Ez da lehen aldia 
Azpitarte eta Almandozek elkarrekin 
lan egin dutena, zuzendari donostiarrak 
aurten kaleratutako telesailean, Zeru 
Ahoak-en, ere azaltzen baita Azpitarte, 
guztiz paper ezberdin batean bada ere; 
eta zuzendariak ordutik zuen buruan be-
rarekin zerbait egitea. “Zeru Ahoak egin 
genuenean Iñigo begiz jo nuen. Landare 
poto bat eman nion, eta argazki batzuk 
egin nizkion, oraingo pelikula hau bu-
ruan neukala. Argazki horiek beti izan 
ditut buruan”, dio zuzendariak. Eta Az-
pitartek Almandozen erronkari baiezkoa 
eman zion, eta zuzendariaren konfiantza 
eskertu du: “Aktore batentzat ez dago 
ezer aberasgarriagorik pertsona normal 
bat gorpuztea baino”.

Nietok, aldiz, lehen lan luzea du. Ale-
gia, casting prozesua pasatu behar izan 
du filmera heltzeko; aktore orok gorroto 
duen prozesu hori. Almandozek berak 
ere aitortu du “oso gaizki” pasatzen due-
la castingetan, eta azken pelikula horre-
tarako oso prozesu txikia baino ez zute-
la abiatu. Aurretik ere ezagutzen zuen 
Nietoren lana, eta, aukeraketa prozesua 
martxan jarri bazuen ere, intuizioari ere 
egin zion kasu, eta ez zuen zalantza egin. 

Gutxirekin, asko
Pelikula txikia dela azpimarratu dute tal-
deko kideek. ETB eta Eusko Jaurlaritza-
ren laguntza jaso du, baina grabaketaren 
atzean ez dago streaming bidezko plata-
forma bat bera ere. Horrek eragin die ohi-
koa baino lan intentsitate handiagoz lan 
egitea: baliabide murritzagoekin izanda, 
grabaketak “optimizatu” egin behar izan 
dituzte. Konparaziorako, ohiko grabaketa 
prozesua jarraitu izan balu, zazpi edo zor-
tzi aste beharko lituzkete pelikularen gra-
baketetarako; beraiek, ordea, bostean bu-
katu dute. Alegia, denbora gutxi izan dute 
denerako: “Entseguetarako, zalantzetara-
ko, haserrealdiak baretzeko tarterik ez. 
Gogorragoa egiten da”, dio Almandozek. 

Horrenbeste baliabide ez izate horrek 
eraman ditu lanak zehatzago antolatze-
ra, baita bakoitzak bere ardurak hartzera 
ere. Intentsitate handiko grabaketa egu-
notan, ez dute nahi beste denbora izan 
eszena bakoitza mimoz lantzeko, baina 
horri erantzuten jakin dute lantaldeko ki-
deek, hori dio Almandozek. Aktoreekin 
ere horrela izan da: “Egin dugu entsegua 
aurretik, baina gero asko jo behar izan 
dute intuiziora, ni ez naizelako egon as-
kotan, eta beraiek ekarri dutenetik egin 
dugu asko”. 

Mauka motzean hasi eta txamarra 
lodiarekin amaitu dute grabaketa; hori 
guztia bost asteren buruan. Horrela gra-
batzeak “badu bere magia”, horixe dio 
Almandozek; “bost aste irauten baditu 
bai, gehiago jada...”, erantzun Azpitar-
tek. Bakoitzak bere “Vietnam” bizi izan du 
kamerren aurrean, eta denek egin dute 
beren lana, zorrotz, lehen “grabatzen!”-
etik azken “moztu!”-raino. Azken eguna 
heldu zaienean, poza eta lasaitua nabari 
zaie, lanak ondo egin dituenak izan ohi 
duen patxada hori. Kazetariak agurtzea-
rekin bat itzuli dira besarkadak, lore sor-
tak; desmuntaiak beren esku horiek ere 
erreklamatzen dituen artean, bederen.  

Honela dio Tatxersen kantu batek: 
“Merezi duzuna/ oasi bat hiri er-
dian/ Merezi duzuna lore etxea/ 

oasi bat lore etxea”. Nork ez du nahi etxe 
bat, lorez eta landarez beteta, eguzki iz-
piak sartzen diren horietakoa. Baina zein 
zaila den horrelako babesleku bat gaur 
egun, are gehiago hiri baten erdian. Zaila 
da, sinpleki, lotarako aterpe bat izatea. 
Egun gutxi dira Martuteneko (Donostia) 
Agustindarren Institutua izandakotik 
ehun pertsonatik gora kaleratu dituela 
Espainiako Poliziak, atxiloketak tarteko, 
nola ez. Etxebizitzaren problematikaren 
eta instituzioen utzikeriaren aurrean, 
auzolanetik eragiten diharduten hainbat 
talde eta ekimen daude. Tartean dago 
Saretxe Etxebizitza Sindikatua, eta gaur, 
Orion, Elkartasun jaialdia antolatu dute.  

Iritsi garenerako Olaia Inziarteren 
kontzertua hasia zegoen. Azken ilaratik 
entzun dugu, zeren ikusi, ez dugu ezer 
ikusi. Laurehun bat lagun izango ginen 
begira, eta segur aski erdiak aho batez 
abesten aritu dira kanta guztiak. Baka-
rrik egonda ere, eszenatokia betetzeko 

duen gaitasunak harritu nau. Bere pre-
sentzia hutsa nahikoa da intentsitatearen 
zurrunbiloan sartzeko. 

Azelerazio dosia gehitu zaio gauari 
Zaaf-en txanda heldu denean. Herriko 
taldearen bigarren kontzertua bada ere, 
nabari da taldekideak eroso ari direla pu-
bliko aurrean. Gitarren distortsioak eta 
oihu zakarrek hartu dute gaztetxea, kon-
tzertuak iraun duen ordu erdian. Kalera-
tu berri duten Ihesaldiko Bakarrizketak 
(2025) diskoa osorik jo, eta Lysistrataren 
Asylum abestia ekarri dute eurenera. Gi-
tarrista baten faltan, kontzertu txukuna 
jo dute oriotarrek. 

Tatxersen txanda iritsi da, eta hirukoa 
oholtzaratu aurretik, lehen ilarak beteak 
daude, nabari da jendea honen zain ze-
goela. Audio luze bat kantuarekin hastea 
nahikoa izan da publikoa mugimenduan 
jartzeko. Ostean etorri da Bihotz Motel. 
Entzun genuen lehen alditik lau urte pasa-
tu diren arren, ez dugu letra ahaztu. Izan 
ere, Tatxersekoek oso ondo egiten duten 
gauza bat bada himnoak sortu eta melo-
dia itsaskorrekin batzea. Azken diskoan, 

gainera, soinuan beste salto bat egin du-
tela iruditzen zait: Oi! musikatik aldendu 
dira, sintetizadoreek lekua hartzeko. Au-
kera baduzue, entzun diskoa hasieratik 
amaierara, musikatik harago, fantasiaz 
betetako mundu batean barneratu nahi 
baikaitu taldeak: ezpatak, munstroak, gu-
dak, erorketak eta sekretuak. 

Oasi bat jo ostean etorri dira Goizean 
Oskorri eta Etsaiak Agurtzen.  Hala, hasi 
diren maneran bukatu dute kontzertua, 
himno bat bestearen atzetik, guztiok, 
guda dantza batean bezala, hau abesten 
amaitzeko: “Tiro egin didaten horien bala 
denak gordeta dauzkat/ Ez legoke gaizki 
denak urtzea ezpata bat egiteko/ Ezpata 
zorrotz bat/ Edozein bala bitan ebakiko 
luke.” Agian, hitz horiek hartuta, gogoan 
hartu dezakegu gaurkoa ez dela festa hu-
tsa eta putre forma hartzen duten muns-
tro handi horien aurrean ezpatak zorrotz 
izan behar ditugula. Etsaiak ez diolako 
inoiz utzi irabazteari, baina besteok ere 
ez antolatzeari; eta ezpatak goian ditugu-
la agurtuko dugu etsaia, hemen jarraitzen 
dugula erakusteko. 

Ezpatak zorrotz, 
oasi bat eraikitzeko

    leire ikaran

elkartasun jaialdia
taldeak: Olaia Inziarte,  
Zaaf eta Tatxers.
Non: Orioko Etxeluze Gaztetxean.
Noiz: Azaroaren 29an.

 LIBURUA

jostorratza 
eta haria 

Yolanda Arrieta 
susa, 2025

Josten ikasteko eskuliburua. Hori da 
haurdun dagoen emakume batek ida-
tzi duena bere alabarentzat. 18 urte 

betetzean emango dio, bizitzan zehar 
josi eta desjosi beharko dituen jantziak 
egokitu ditzan. Baina hori baino gehia-
go da liburu hau. Historiaurrean hasiko 
da, Miren eta Txomin edo María eta Do-
mingo izango dira protagonistak, mende 
askoan, orratza eta haria hartuko dituz-
tenak euren garaian dituzten oihalekin 
janzteko. Belaunaldi batek hurrengoari 
pasatzen dion jantzia izango da hari na-
gusia. Jantzi horri konponketak egingo 
dizkiote eta ondorengoek haien gorputz 
eta izaeretara moldatuko dituzte.

97. Irun Hiria Saria irabazita, 2001ean 
argitaratu zen lehen aldiz Yolanda Arrie-
taren liburu hau Alberdanian: Jostorratza 

eta haria. Gazte literaturatzat jo zen eta 
ez zuen zabalkunde handirik izan. Hori 
dela eta, oharkabean pasatu zen lan be-
rezi hau. Oraingoan, Iratxe Retolazaren 
hitzaurrearekin eta Ainara Azpiazuren 
azalarekin plazaratu da. 

“Zer gara? Berez gurekin datorrena ala 
bizitzan zehar egiten goazena?” galderak 
daude idazlearen sarrera-hitzen hasie-
ran. Narrazioa ordea honela hasten da: 
“Demagun urteak zuntza direla. Eta, den-
bora, zuntz horrexekin egindako oihala”.

Genealogia bat egiten da, aitita-ama-
mak, aiton-amonak, gurasoak eta seme-
alabak agertuko dira, haien bizitzaren 
zertzeladak ezagutuko ditu irakurleak 
eta ondareari buruzko gogoeta egiteko 
aukera emango digu testuak. Izan ere, 
zer jasotzen dugu aurrekoengandik? Zer 

egiten dugu horrekin? Zer utziko diegu 
ondorengoei?

Bestalde, arropak eta joskintza izango 
dira gure historiara hurbiltzeko modua. 
Ingelesek esango lukete herstory egin 
duela Arrietak liburu honetan, fikziotik 
eta jakintza (ustez) femenino bati balioa 
emanda. Izan ere, joskintza emakumeen 
kontua dela sinesten da gaur egun, eta ho-
rren ondorioz, ez da aintzat hartzen, ez 
du prestigiorik. Baina hori Ilustraziotik 
aurrera izan da, Clare Hunterren Hilos de 
vida (Bizitzaren hariak) liburuan irakur 
daitekeenez. Horrez gain, Hunterrek dio 
jostean memoria gordetzen dela, gorpu-
tzaren eta emozioen bidez kultura eta 
komunitatea aldarrikatzen dela eta tra-
dizioa komunikatzen dela. Hori da, hain 
zuzen, lan honetan aurkituko duzuna. 

 amaia alvarez uria

Tarrat eta teink

   IKUS-ENTZUNEZKOAK

Egin beharrekoa da eta laster gai-
nera, gehiago itxaron gabe. Bada 
ordua gizonok gizartea aldatzeko 

daukagun arduraz jabetzeko eta ho-
rren alde gure maskulinitatea ezbaian 
jarri eta aztertzeko. Ezin diegu gure 
pribilegioei eutsi eta ez-ikusia egitea-
gatik gizartearen erdia baldintzatuta 
utzi. Badaukagu lana egiteko eta bada 
ordua deseraikitzeko.

Amurrioko Luis Vil zinemagile, musi-
kari eta fabrikako langile nekaezinaren 
ibilbideak ere badu hortik, izateko eta 
sortzeko deseraikitzetik. 

1990eko hamarkada hasieran gu-
rean garaian inork gutxik bezala rock 
australiarra eta iluna erreibindikatu zi-
tuen freskotasun handiz Ironic Cancer 

Phobia, Triturbo eta bestelako taldee-
kin. Eta ordutik ez du atsedenik hartu: 
Luis Vil & La Mala Crianza, & La Briga-
da Politico-Social eta abar. Antza Mel-
bourne-Amurrio senidetasunak luze 
dirau eta orain gutxi arte Tex Perkins 
eta Bad Seeds-en aintziratan ere aurkitu 
izan dugu.

Orain, baina, beste buelta berri eta 
espontaneo batean aspaldiko lagunak 
dituen zakur zaharrak batu (Drellas, 
Flying Pigs…) eta Cabrón Dandy sortu 
dute. Zertarako? Kokoteraino jartzen 
dituzten horiek guztiak iraintzeko eta 
artifiziorik gabeko rock potentea egi-
teko. Izan ere, diskoa entsegu lokalean 
grabatuta dago, bere horretan, oinarriz-
koarekin. Eta horrelakoa da emaitza.

La señal punk-rock pisutsu eta roc-
keroa da, parekorik ez daukan ahots 
sarkor eta sendoarekin. Juez y parte 
kantutzarrak, melodikoa bada ere, ba-
dauka The Stooges-en arrisku hori. El 
asco tempo erdiko rocka da. Adiestra-
miento encubierto-k 1980ko hamarka-
dako esentzia gordetzen du. Anacrónicos 
beste hit! bat da, 1977ko punketik go-
goz edaten duena. Lo inmediato-k badu 
abiadura handiko pub-rock-etik eta oso 
gitarreroa da. Algo turbio ere azalean 
gelditzen da, riff gogoangarriak dituen 
eztanda. Norma vaticana da rock-and-
rollaren eta kaleko rock-aren bideguru-
tzea. Andróginos Z, intentsitatea daukan 
rock melodikoa; eta, azkenik, Matar al 
padre, asmo adierazpen argia.  

 iker barandiaran

Deseraiki, beti

Lo inmediato
Cabrón dandy

autoekoizpena, 2025

Irakurleei oharra: artikulu honen ha-
siera rollo hutsa da, baina gera zai-
tezte bukaeraraino, espero ez duzuen 

plot twist bat dauka-eta. 
Espainiako Kongresuan ordezkaritza 

daukan alderdi politiko batek joan den 
astean proposatu zuen 16 urte baino 
gutxiago dituzten gazteei sare soziale-
tako sarbidea debekatzea. Neurriak bere 
salbuespentxoak izango lituzke, baina, 
nolanahi ere, ideia nagusia argi: 16 bete 
arte, sare sozialik ez. 

Proposamen gehiago ere egin zituen 
alderdi horrek, adibidez “deskantsu di-
gitala” bermatzeko ordutegia ezartzea 
22:00etatik 8:00etara eta, hori bete ahal 
izateko, plataforma digitalei exigentziak 
estutzea. Orain egiten ez dituzten gauza 
asko egiten hasi beharko lukete: saree-
tan argitaratzen diren edukiak zorrotza-
go eta denek ikusteko moduan etiketatu, 
adin txikikoak beren plataformetan sar-
tzen ote diren kontrolatu, haien osasu-
nari eragin diezaioketen edukiak azkar 
detektatu; baita ziber-bullynga anoni-
moki eta segurtasunez salatzeko meka-
nismoak martxan jarri ere. 

Ez ziren horretan geratu alderdi po-
litikoaren proposamenak. “Scroll amai-
gabearen” aurkako neurriak ere eskatu 
zituen, alegia, plataformak ez daitezela 
diseinatu adikzioa sortzeko xedez. Gaz-
teak algoritmo manipulatzaileetatik ba-
besteko ere eskatu du, horien bitartez 
plataformak pertsuasio-tresna indar-
tsuak bihurtu baitira. 

Legedia zorroztea ere alderdi poli-
tiko horren planetan dago, suizidioa 
bultzatzen duten edukiak ekoiztu edo 
zabaltzen dituztenen aurka, baita he-
riotza edo kalte larriak eragin ditzake-
ten “erronka biralak” martxan jartzen 
dituztenak geldiarazteko ere. Azkena, 
baina ez herrena, aipatutako alderdi 

politikoak nahi du legeak kontuan har 
ditzala adimen artifizial bidez sorturiko 
errepresentazio bisualak ere haur-por-
nografia gisa. 

Gauza horiek irakurtzen ari nintzen, 
beraz. Eta pentsatzen nahiko zentzuz-
koak iruditzen zaizkidala gehienak. Ur-
tetan inolako kontrolik gabe hazi diren 
tekno-piztien jarduera pixka bat erre-
gulatzeko behintzat balioko luketela. 
Beharbada ikasi dugula zerbait 2000ko 
hamarkadaren amaieratik hona garuna 
frijitu diguten aparailuen eta platafor-
men arriskuez. Eta badela garaia zerbait 
egiteko belaunaldi berriak hain nomofo-
bo izan ez daitezen. 

Baina traumatizatuta nago. Ezin dut 
burutik kendu proposamen horiek al-
derdi politiko jakin batek egin dituela. 
Alderdi bat, zeinaren kontu honetarako 
bozeramailearen izena entzute hutsak 
aski izan beharko lukeen “vade retro pijo 
faxistak!” aldarrika hasteko. Cuca baitu 
izena –Cuca Gamarra, alegia–, saree-
tan ordena pixka bat jartzera datorren 
alderdiko kideak. PP alderdiko kideak, 
honezkero konturatuko zinetenez. 

Benetan, ez dakit nola gertatu zaidan 
hau. Egun batean molatzen nuen eta 
hurrengoan Cucaren kuadrillan ikusi 
dut nire burua, Pocholo, Pitita, Curri 
eta konpainiarekin. Altxa eskua berdin 
sentitu bazara. 

Gure adikzio teknologikoak gutxitze-
ko debatea eskuin postfrankistak hege-
monizatu ez dezan, bide bakarra ikus-
ten dut oraintxe bertan: gizarte hobe 
batean sinesten duten indar parlamen-
tario eta estraparlamentarioei dei egi-
ten diet lerro hauetatik, PPren apustua 
berdindu bakarrik ez, hordagoa ere jo 
dezaten. Sare sozial komertzial guztiak 
ixteko eskatu ezazue eta alternatiba li-
bre eta federatuak proposatu gazteen-
tzat –Mastodon, Pixelfed, Peertube...–. 
Edo, gutxien-gutxienez, hasi zuek beste 
aukera horiek erabiltzen, ze ni Cucare-
kin kontu honetan bat etortzea kezka-
garria da –hartu dut zita psikologoan, 
lasai–, baina Elonen agur nazia eta gero 
X-en xitteatzen jarraitzen duzuela ikus-
teak pentsarazten dit ez dagoela inor 
bolantean eta urtea bukatu baino lehen 
#EsanBeharNuen. 

Gazteei sare sozialak 
debekatzeaz

  gorka bereziartua mitxelena






